
Djuado mema Jeju'a ujarénh
raxne ja.

Djudo ne Jeju'd ajaré. Jeju kute amijo I ne
rwyk kétri BAmmé ro'a kajkwakam ar bari kumréx
memad aré. Ne kam atéri Jeju kute amijo amirit
ne kute meo mex ne kute mema amikabén jarénh
ja'd ujarénh tén abir djamd@ kumé. Nam prine
gwaj bama Jeju kabén jaré. Jeju kute kukradja'a
myijja jakre kuni ne aré. Me kute tu amim Jeju
kamnhixkumréx ne kam tin rd'ad rd'ama ne gwaj
bama aré.

Djudomé kamybé Xijagu ne Ar kubé tep pynénh
djwynh nhym Jeju arkum kab&n nhym ar tu myjja
kunimad iren Jeju kot mon kot bikaménh rd'a nhym
Jeju wabi. Nhym mema Jeju jaré nhym me kot
kum kurén pa 'dbyn apéxtimd kumé. Kama ne ajte
mema Myjja Apox Kétri Kukdm 'a Ujarénh jadjwy'a
pi'dk no'dk ne.

Me'6 nhidjibé kabén'd ujarénh kadjy ne ja.
Kar 10.36; Pir 2.6; Kor 2.9; Idja 1.2

1 Myjja kuni kétri ne arym me'd nhidjibé Kabén.
Me'd nhidjibé Kabén kajkwakam Metindjwynhmé
ro'd nhiyn adjwynhdjwy kubé Metindjwynh. 2 Ta ne
myjja kuni kétri Metindjwynhmé ro'a nhy.

3 Kubé ne myjja kuni nhipéx djwynh. Ne
ren két nhym ren myjja katorjadjwy kuni ren
kétkumréx. 4 Me'd nhidjibé Kabénjabé ne myjja
kuni tin djwynhkumréx. Ne kam kot kute mramri
ne me kurwy dja pyrak. Ga, ngdnhpok kute akamat

ko tyk kurwy nhym me kute akamatkam myjja
kuni pumitinh ne katat mranhja pumii. Me jadjwy
ne me axwen kam mranh punu. Nhym kam me
memd me'd nhidjibé Kabénja'd ajaré nhym me
kwy arym amim tu markumréx. Kubé myijja kuni
tin djwynhkam ne me kwy amim tu markumréx
ne kam arym axwe két ne katat amijo ba. > Ga,
akamat k6 tykkam me kute myjja pumiinh két ne
ba punuja pumii. Me kwy jadjwy ne me axwen
ba punu. Nhym kam me mema me'd nhidjibé
Kabénja'd ajaré. Memad 'd ajaré nhym me axweja
kute akamat ko tykkam baja pyrak ne me amim
mar két.

6Be, atemd me'dbé ne Djudo. Ngdma me angjénh
djwynhja. Metindjwynh ne Djudo jano nhym arym
kukwakam ujarénh té.

7 Me'd nhidjibé Kabénja kute mrdmri ne me
kurwy dja pyrak nhym Djudo arym 'd ujarénh
té. Kot me kuni kute tu amim me'd6bé Kabénja
markumréx kadjy ne 'a ujarénh té. 8 Be, djam
Djudo ta kute me kurwy djaja pyrak? Kati. Kukdm
kute'd ujarénh kadjy ne té. 9 Me'd nhidjibé Kabénja
ne mramri kute amijo ba mexkumréx ne katat
kute mema kabén jarénhkumréx. Nam me kunima
arénhkumréx. Kute mramri ne me kurwy dja kute
mema pry kurwy pyrak.

10 Me'6 nhidjibé Kabénja ne amikadjy me kuni
nhipéx ne timram me'yr box ne me ro'a ar ba. Ta
ne amikadjy me kuninhipéx. Nam te me ipéx ne te
mero'd ar banhym me kute amim mar két. 110 me
wynh'yr ne b6x nhym 6 me wynh kute o aminhd
bénjadjwyr két. 12 Nhym be, me kwy ne me apynh

idjari arym o aminhd bénjadjwyrkumréx. Me ja ne
me me'd nhidjibé Kabénja'd amim,

—Mrdamri ne kubé Metindjwynh Krakumréx, ane.
Na@m me amim anen arym o aminhdkumréx. Nhym
kam arym apynh me 1 djari mema kum,

—Mrdmri ne arym abé Metindjwynh krakumréx,
ane. 13 Mebé Metindjwynh krakam arym umar
dja ny. Umar dja nyo kute mramri ne me prire
bixadjwyr nykam umar dja ny pyrak. Djam me my
kute me nirem3 kra jadjwyrkdt me umar dja ny?
Kati. Nar, djdm me my kute me nireo ikwa pramkot
ne me umar dja ny? Kati. Nar, djam me kute kra'a
amim karokot me umar dja ny? Kati. Metindjwynh
kute mema amak bonhkdt me umar dja ny.

14 Be, me'6 nhidjibé Kabénja ne arym amijo 1
ne me baro'd ar ba. Nam mexo uman ar ba. Ar
ba ne bar prine mexo umakot omiinho iba. Bam
pyma o ne uma. Kubé Metindjwynh Kra djwynh.
Pydji. Kam ne prine mexo uma. Ta ne tu kum me
kaprikumréx™ ne kab&n pynh ne arén me baro'a ar
ba.

15 Be, ngdma me angjénh djwynhbé Djudo ne kaj
bé'a ajarén mema kum,

—Arym ne ba ar ama me'0 ja'd ajarén 'd ar ama,
“Me'd dja ikdt box. Na@m raxo katat ijakre. Be,
mykam? Bir, amrébé: ikétri ne ar ba tiim. Kam
ne raxo katat ijakre”, ane. Arym ne ba a ar ama
ane. Nam & Djudo memad ane. 16 Be, myjja kuni
ne 0. Ta ne ukaprio ukaprin 8 myjja kunimé me
bakunio djuw mexo nhy. 17 M6jdjé ne Metindjwynh

* x R ~ ol
1:14 Djam me ta ne me axwe két nhym panh kum me kapri Kati.
Me ta te axwe kétma nhym ta arym tu kum me kapri.

kukwakam me kute katat amijo ba'd mema kar®.
Me axwe két kadjy memad kard. Nhym be, Jeju
Kritu ta ne tu kum me kaprin kabé&n pynh ne aré.
18 Be, djdm me'd ne kute Metindjwynh pumiinh
got? Arkati. Kra djwynh pydjibit ne kute omiinh.
Badmmé ro'd ne nhy. Krabit kute omtlinh ne arym
mema 'a ajareé.

Djudo kute mema amijarénh kadjy ne ja.
Mat 3.1; Mak 1.1; Ruk 3.1

19 Be, Djeruxarékam mebé idjaer rlinhja ne me
Djudoma me kwy jano. Ne me kadjy Metindjwynh
mar djwynh kwy jano. Ne mebé Rewidjwy kwy
jano. Me kute abej Djudo kukjér kadjy ne me me
kwyja jano nhym me arym 'yr mo. 'Yr mo:n kam
arym 'yr box ne kum,

—MYyj me ajé ga na? Djam abé me inhd
Bénjadjwyrbé kumkatibé Kritu? ane. 20 Nhym
Djudo memd 'éx két ne mramri tu mema
arénhkumréx ne mema kum,

—Ba ibé Kritu két. Metindjwynh kute ijd me 0
Bénjadjwyrbé kumkati ménh két, ane.

21 Nhym me kum,

—Be, abé Kritu kétkam myj me ajo ga na?
Djam abé Metindjwynh kukwakam kabén jarénh
djwynh? Djam abé Erij? ane.

Nhym mema kum, “Kati”, ane.

Nhym me kum,

—Metindjwynh kute me imad kukwakam kabén
jarénh djwynh'6d janorma. Djadm ga? ane.

Nhym mema kum, “Kati”, ane.

22 Nhym me kum,

—Bir, dja ga me imd amijaré. Me ije mema
akabén jarénh kadjy. Me kute awyr me ijanor ba
me ije mema akabén jarénh nhym me kute amar
kadjy on me imd amijaré, ane.

23Nhym mema kum,

—Be, amrébé: ne Metindjwynh kukwakam
kabén jarénh djwynhbé Idjaij ija kabén jarén me
bakukamarema kum,

“Kap6t kukritkam dja me'd kaj bé me akren mema
kum,

‘Bénjadjwyr djwynh kutép wanh ajaxwema anhiren
kum amex. Kute mrdmri ne me kute me
bénjadjwyr rinhma katat pry jadjwyr nhym
mexja pyrak. Dja gar a kutép amexo ane’,
ane.”

Baija neldjaijmemad ane, ane. Djudo 8 mema ane.

24 Be, mebé idjaer riinh kute Djudo'yr me kwy
janorja, kute kukjérjabé ne mebé pardjéu. 25 Djudo
amijd mema ane nhym me kum,

—Be, abé Bénjadjwyrbé kumkatibé Kritu két ne
abé Erij két ne abé Metindjwynh kukwakam kabén
jarénh djwynh'd két ne kam Metindjwynhma ngoma
me angjénho aba. Mykam? ane.

26 Nhym mema kum,

—Bir, ba ikajgo me:xi. Ije Metindjwynhmd me
arénh kadjy ba ngdbmabit me angjénho iba. Ikajgo
nhym be, me'd ra:x arym box. Ne kam ar me
banhipo6kri ba ga me aje mar két. 27 Tdmwa 'd ne
ba me ama, “Me'0d gédja ikot box. Nam raxo katat
ijakre”, ane. Badm te irax ne 'a inhibdn ije kum
parka 'dpre bonh ne o itém pramje. Be, dm irax ba
ren arym kum apé. Nhym be, kati. Am ingrire.

Nam raxo ijakrenh mex ne. Nam & Djudo mema
ane.

28 Ngo raxbé Djodao nhikjé'a kribé Betanhakam
ne d mema ane. Ngoma kute me angjénh djakam ne
d mema ane. Djeruxaré kurtim me boxjama a ane.

Djudio kute arkum Metindjwynh Kra jakre kadjy
neja.
Mat 3.11; Mak 1.10; Ruk 3.22

29 Nhym kam arym akamat ne akati. Nhym
Djudo ar jdnh dja nhym ninh Jeju Djudo kuta té.
Nhym omiin 'd mema kum,

—Ota, Metindjwynh nhé Mryki'dtomti jabatanh
ny té. Tdm ne Metindjwynh me bawyr ano nhym
me kute bin nhym kute me kuni jaxweo pdnhma3.
30 Tamwa 'd ne ba ar amad, “Me'd dja ikt box. Nam
raxo katat ijjakre. Be, mykam? Bir, amrébé: ikétri
ar ba tim. Kam ne raxo katat ijakre”, ane. 31 Be,
djdm ba ne ba amrébé nokre pumii? Kati. Ije
amrébé omiinh két. Metindjwynh kabé&nkot ije me
abé idjaerma Kritu'ad idjujarénh ga me aje marma.
Jabit ne ba kuma. Me aje Kritu marmd ne ba
ngdma me ajangjénho iba, ane.

32-33 Ne kam Djudo ajte mema kum,

—Djadm amrébé ije nokre pumiinh got? Kati.
Metindjwynh amrébé ngomd me angjénh'd ima
kard. Ne kam ije Kritu nokre pumiinh kadjy ta ajte
ima, “Be, me'6'd dja Ikard ruw ne arek kam nhy
ga omil. Tamja ta gédja mema Ikard jano nhym
arym meo ba”, ane. Kute ima anhyr kot ne ba
kam arym nokre pumii. Metindjwynh Kard kute tut
pyrak arym Jeju'a ruw ne arek kam nhy ba arym
omln kam nokre pumi. 34Ije nokre pumiinhkam

ba arym mema arénhkumréx ne memad kum, “Be,
mramri tdmwdbé Metindjwynh Krakumréx”, ane.
Jeju kuté témkam Djudo & mema ane.

Ar kumréx kute Jeju kot amijo bikaménh'a
ujareénh.

35-36 Nhym kam ajte akati nhym Djulomé kot
ba djwynh amanhkrut ar Jeju témkot omiinho dja
nhym arym arkum,

—Ota, Metindjwynh nhé Mryki'dtomti jabatanh
ny t€, ane. 37 Nhym Djudok6t ba djwynh ar kuman
ma Jeju kot ajkamé. 38 Nhym Jeju ar'yr akéx nhym
ar kot té nhym ar omiin arkum,

—Myj nd? Myj ne gar ama Kinh ne ikot t€? ane.

Nhym ar kum,

—Rabi, nh{nh ne ga anhtirkwdja? ane. Ujarénh
djwynh'a ne ar kum, “Rabi”, ane.

39Nam ar Uirkwa jabej kukij nhym arkum,

—Amré ar ik6t tén omt, ane.

Nhym ar arym kot té. Kot té:n arym tirkwd'yr box
ne arym omu. Ne kam arek kam nhy. Arym ar'a
amykrykam ar arek kam nhy. Nhy§: nhym ar'a
akati.

40 Be, ar amanhkrut kute Djudo kabén mar ne
ma Jeju kot bikaménhja nhikjé nhidjibé ne Angre.
Angremé& Ximdo Pedru ar axikot apox. 41 Nam ar
yr'd akati nhym Angre kamy Xim&o kumréx jabej
tén arym kum katon kum,

—Arym ne bar Mexijma ikato, ane. Me 0
Bénjadjwyrbé kumkatibé Kritu'a ne me kum Mexij
jaré.

42Nam Ximdoma anen arym Jeju'yr o tén 'yr o box
ne kum akre. Nhym kam Jeju arek omiinho djan
kum,

—Ga abé Ximdo. Djonaj ne adji. Dja ba jakam
ama Xepa jaré, ane. Be, kén'd ne kum Xepa jaré.
Me bakabé&nkam ne kum Pedru jaré.

43 Nhym ajte ar'a akati nhym Jeju pykabé
Garréja'yr tmma. Ne 'yr tém kétri Piripi kumréxma
katon kum,

—Amré m3 ikot ajkamé, ane.

44 Kriraxbé Bexadakam ne Piripi nhiirkwa.
Kamdjwy ne Angremé Pedru ar {irkwd. 45 Nam Jeju
Piripima kab&n nhym kam arym tén Natanajeuma
kum,

—Arym ne bar kum ikato. Me bakukdmare
Moéjdjé kute me bakukradja'a pi'dk no'dkkam kute
tdmwd'd pi'dk no'dk. Metindjwynh kukwakam
kabén jarénh djwynh '6djwy ar kute tdmwa'a pi'dk
no'dk. Bar pi'dk kot kum ikato. Kubé ne Nad-
jarekam Jeju, ane.

46 Nhym Natanajeu kum,

—T6 nhynh, djdm Nadjare kuriim myjja mex'd
kator pram got? ane.

Nhym kum, “Amré ikot tén omil”, ane.

47Ne kam arym 'yr o t&. 'Yr o t&n 'yr o box. Nhym
Jeju arym Natanajeu témko6t omiin kum,

—Be, ga abé idjaerkumréx. Ajéxnhi kétkumréx,
ane.
48 Nhym Natanajeu kum,

—]Je, nhynh ne ga arym ima? ane.
Nhym kum,

—Be, Piripi kute iwyr ajwyr kétri ne ba arym
apumii. Pibé pigére parbé anhyjrri ne ba arym
apumt, ane.

49 Nhym kum,

—Ujarénh djwynh, mramri ne abé Metindjwynh
Krakumréx. Abé mebé idjaer nho bénjadjwyr rax,
ane.

50 Nhym Jeju kum,

—Ba ije ama, “Pigére parbé anhyrri ba arym
apumi”, anhyrbit. @~ Ga kam arym tu amim
imarkumréx. Adjym, dja ba ajte myjja pumiinh
két kwy nhipé:x ga omii. Myjja raxo kute ajbir ije
ama arénhja jakrenh mex dja ga omi, ane. 51 Ne
kam ajte kum,

—Ba ije amijo inhi dja 1 ijd kajkwa abenbé
ajkij nhym Metindjwynh kadjy mranh djwynh arym
ikurim wabin ija axidjuw gar arym omu. Mramri
ne ba ar ama ja jarénhkumréx, ane.

2

Kute ngoo pidjo kango.

1 Nhym akatin akatin akati nhym onij
Garréjakam kriraxbé Kanakam me'é myja me'd
nire'yr mormd. Nhym me me kukradja kot arym
ar'a akupron kute abend ar ménhma o dja. Nhym
Jeju nd me kot kam ar ba. 2 Nhym me Jejumé kot
ba djwynh arkum kra nhym ar arym me'yr box.
3 Me'yr box nhym uba kangd arym mebé apéx.
Nhym néja Jejuma kum,

—Uba kang6 ne arym mebé apéx, ane. 4 Nhym
kum,

—Adj¥m me'd nire. Djam arym idjapénh'a myt
box got gaima aré? ane.

> Nhym kam na kikrekam me 6 apénhma kum,

—Gédja ar ama ar€ gar kabén kot apé. Nam a na
arkum ane.

6 Nhym kam kéno ngdnhbé 6 ne ku'é. Me kute
amiku'Onh dja kadjy ne ngdnhja. Mebé idjaer kute
Metindjwynhma amiku'onh dja kadjy. Ngonh kre
riinh kute ngénhti pyrak. Kéno ngbnh pydji kre'a
akrekam ne kute ngdnhkr8krokti ipuo amanhkrut
ne amanhkrut pyrak.

7Na me apénh djwynhma kabé&n nhym kam Jeju
arkum, “Ar ngbo ipu”, ane. Nhym kam ar ngoé
runho tén 0 ipu mex ne.

8 Nhym arkum,

—Ar kwy run mema §r djwynhma o t€, ane.

9 Nhym arym ar kwy run mema §r djwynhma o
té nhym arym kakin amim,

—]Je t6, nhynh ne uba kangbja? ane. Ne kam
amiwyr me'd0 my kute ni'yr moérja 'uw nhym 'yr box
nhym kum,

10 —E kum, uba kangd mexkumréx ne ga o
apdjun ajbir o akato. Djadm me kute & o anhyr
got? Kati. Me kute abend me rénhkam ne me kute
mema kango djanhkumréxja kumréxo apox. Ne me
kute 0 kom kumexkambit kute mema kajbé kango
djanho apdx. Be, ga ne ga atemd ne ajbir kangd
djanhkumréx jao akato, ane.

11Be, me kute raxma kator kadjy myjja pumiinh
két nhipéx krax ne ja. Garréjakam kriraxbé
Kanakam ne ngo kajgoo uba kangd nhipéx ne o
memad amiraxo amirit. Nhym kam kot ba djwynh
ar kute omiinhkam tu amim markumréx.

12 Nhym kam Jeju kriraxbé Kapana'yr rwyk té.
Namé kamymé kot ba djwynhmé ne ar kot mo. Ar



Djudorax 2:13 Xi Djudorax 2:18

'yr rwyk mo:n arym 'yr box. Ne Kapanakam ar ba:
nhym ar'd akati ngrérebit apéx. Nhym kam ar ajte
md.
Kute Metindjwynh nho kikreti néje me anor.
Mat21.12; Mak 11.15; Ruk 19.45

13Djeruxarékam mebé idjaer kute aben pydji 'yr.
Me kute aben kajma'a Metindjwynh me bé idjaer
kuka@mare nhirébé mranhja mar kadjy ne me aben
pydji 'yr. Nhym Jeju arym mekot 'yr t&. 'Yr tén
kam arym 'yr box. 14 Ne kam Metindjwynh nho
kikretimd wadja. Nhym me kumex. Me kute pi'6k
kapri pdnh mema mry nhér djwynh kumex. Mry
bari, mryki'atomti, tut nhor djwynh kumex. Nhym
me kute me 0 pi'dk kapri panh mema kikreti nho
pi'dk kaprija nhor kadjy me kumex. Nhym arym
me om. 15 Ne kam me kadjy arym djudjédjéo me
kapréprék dja nhipéx ne arym me aéro tén bdm me
kuré. Nam me kunimé me 0 mryki'dtomtimé me 0
mry bari jano. Ndm me kute me 6 pi'0k kapri panh
memad Kkikreti nhd pi'dk kapri nhor djwynhjabé
pi'0k kapri ngran mebé piponh ikjéo rénho té. 16 Ne
tut nhor djwynhma kum,

—Milim me myjjao akato. Djdm Ibam nhd kikreo
bikénh got ga me kikre kreo apnu? Kwarik wénh
Ibdm nho kikrekam myjja pdnh abenma pi'dk kapri
nhor két, ane.

17 Nhym kot ba djwynh omiin arym pi'dkkam
Metindjwynh kab&n ma. Amrébé: Kra kute Baimma
kum,

“Dja ba anho kikre'd ino tyx nhym me arym ibi”,
anhyr ja ne ar arym kuma.

18 Nhym kam mebé idjaer riinh Jejuma kum,

—Goja on myjja pumiinh két'd nhipéx bar omd.
Ne kam arym abé@njadjwyr rax ma. Aje myj me'd
kabénkot kikretikam me anoro abaja ma, ane.

19Nhym mema kum,

—A. Dja ba 1 me ami myjja pumiinh két'd
nhipéx. Dja me Metindjwynh nho kikretija ngra
ba kam akubyn ipéx. Ije ipéxo idjam'a gédja akati
amanhkrut ne ikjékét apéx ba arym ipéx pa, ane.

20 Nhym me kum,

—T6 nh{nh? Djam kikre ja nhipéx'a akati
amdanhkrut ne ikjékét apéx got? Kati. Be, me
kute kikreti ja nhipéxo ku'é'd amex Kkrapti:bé 46
apéx nhym me arym ipéx pa, ane. 21 Be, djam
Metindjwynh nho kikreti wa'da ne memada kabén
jaré? Kati. Aminh1'd ne Metindjwynh nho kikreti
jakren memad aré. Be, Jeju nhi kute mramri ne
Metindjwynh nhé kikre pyrak. Dja ty nhym me
adja. 22 Nhym kam arym akubyn tin. Nhym kot
ba djwynh akubyn tink6t omiin akubyn amijo tén
arym Jeju kabén ja ma. Kute aminhi'd kikreti
jakreja man amim,

—Be, mramri ne Metindjwynh amrébé: pi'dkkam
Jeju konh kabén dji. Mramri ne Jeju kab&nkumréx,
ane. Dja kot ba djwynh ar kikreti'd kabén man a
amim ane.

23 Me krapti kute aben pydji dja nho akatikam
ne Jeju Djeruxarékam ar ba. Me kute aben ka-
jma'a Metindjwynh me bé idjaer kukdmare nhirébé
mranhja mar kadjy ne me aben pydji. Nhym
Jeju mekam ar ban arym myjja pumtiinh két kwy
nhipé:x. Ndm me punu kripti:o mex nhym me
arym omi. Me krapti ne me omiin arym amim,

—Be, mrdmri ne Jejubé Metindjwynh
Krakumréx. Mramri kubé me banhd Bénjadjwyrbé
kumkatibé Kritukumréx, ane. 24 Nhym Jeju arym
me kabén man amim,

—Be, djdm mramri me Kraptija kute tu amim
imarkumréx got, ba on meo iba? Kati. Me krapti
kabén kajgo, ane. Be, djdm Jeju kute me mar két
got? Nam kute me kuni mar. 25 Djam kute me'dm4,
“Myj ne me kuma”? anhyr pram got? Kati. Kute
prine me dkre kadjwynhbé me kab&n mar. Kute me
kwy kabén kajgo mar.

3

Nikodemumad umar dja ny'a ujarénh.

1 Be, me'd, idjibé Nikodemu. Kubé pardjéu'd.
Me rinhmé ro'd ne mebé idjaer kunimd@ nhy.
2 Akamatkam ne Jeju'yr tén 'yr b6x ne kum,

—Ujarénh djwynh, mramri ne Metindjwynh
ajano. Aje memd kukradja'a adjujarénh kadjy
ajano ga box. Arym ba me ije amar. Ga ne ga aje
myjja pumiinh két kwy nhipé:x, me punu krapti:o
meX. Kam ne ba me arym kot ije amar. Djam
me'd kajgo kute & meo anhyrma got? Kati. Be,
Metindjwynh amé amijo kajkep. Kam ne ga & meo
ane. Nam a Nikodemu Jejuma ane.

3Nhym kum,

—E, djam aje Metindjwynh rax ne kute meo ba-
jama akator ne aje marma ne ga té? Be, ga ne
ga te aje kum akatormd. Adjumar dja nykambit.
Adjumar dja ny kute me prire bixadjwyr nykam
umar dja ny pyrak. Kambit dja ga kum akaton
ama. Mramri ne ba ama ja jarénhkumréx, ane.

4 Nhym kum,

—Je, myj dja ba idjumar dja ny kadjy on? Djam
arym ijabatanhkam ije ind tikkremad idjar ne ajte
ikator got ba idjumar dja nyma? ane.

> Nhym kum,

—Djdm ja ne ba ama aré? Kati. Dja me amim
Metindjwynh kab&n ma. Metindjwynh kabé&n ne
kute ng6 pyrak. Dja me amim kab&n ma nhym
Kard arym memad amak b6 nhym me arym umar
dja ny kute me prire bixadjwyr nykam umar dja
ny pyrak. Nhym kam Metindjwynh arym amim
me utan ar meo ba. Mramri ne ba ama ja
jarénhkumréx.

6 Djam me my kute mema kra jadjwyr nhym
me bixadjwyrkam Metindjwynh k6t umar? Kati.
Me kot umar kétkumréx. Nhym be, Metindjwynh
Kard kute meo ny kot ne me mrdmri umar dja
nykumréx ne arym kot umar. 7 Ba amd, “Dja ga
adjumar dja ny kute mramri ne me prire bixadjwyr
nykam umar dja ny pyrak”, ane. Ije amd anhjrkam
kwarik wanh te aje marma ikam ano tyk ne anhjr
két. 8 Be, ga, kOkreja pumil. Djam ga aje abérja
kraxkot omiinh ne nhi'dm protkot aje omiinh? Kati.
Metindjwynh Karddjwy djdm aje omiinh? Kati. Kute
memd umar dja ny jangjénhdjwy djdm aje kot
omiinh? Kati. Aje kot omilinh ne mar kétkumréx,
ane.
9Nhym Nikodemu kum,

—Kon. Bir, myj dja kute memd umar dja ny
jangjénh on? ane.

10 Nhym kum,

—Be, ga ne ga mebé idjaerkam me kukradja'a
adjujarénh djwynh ne ren aje ikabén mar. Nhym

be, kati. Aje imar két, ane. 11 Mramri amrébé ar
ije myjja mar ne ominhkumréx. Ne kam arym me
ama aré ga me kam aje amim ar imar két ra'a.
12 Pykakam me kukradja kot ba arym ama ikabén
jaré ga aje amim imar két. Ne ba ren kajkwakam
ikukradja kot ama ikabén jaré. Djam kam ga ren
tu amim imarkumréx? Kati. Ga ren kamdjwy aje
amim imar kétkumréx.

13 Be, nhiinh ne me'd kute kajkwakam kukradja
marma 'yr wabin 'yr b6x? Ne kuman akubyn ruwn
arym memad aré. Kati. Pykakam me'd kute kadjy
abir kétkumréx. Ba ije amijo inhibit ne ba arym
kajkwa kurtim ruw. Ba ne ba kam inhyr tim. Ne
kam arym me ama areé.

14 Be, me bakukamadre Mojdjé kapot kukritkam
kryto kangd kard nhipéx. Ipéx ne pi'd kunhon
arym kajma kudja. Kudja nhym kanga kard kyjriim
pi'd wajét. Badjwy, ije amijo inhidjwy, dja me pi'a
inh6 ba arym kyjriim d ijéto ane. 15Myjkadjy djaba
kyjriim wajét? Bir, dja me kwy 1 pynhkot tu amim
imarkumréx ne arym Metindjwynh kot tin ne ar ba
rd'a: rd'a ne. Ja kadjy dja ba kyjriim wajét. Nam a
Jeju Nikodemuma ane.

16 Metindjwynh ne kum pykakam me kuni jabé:.
Myj ne kum me abé on? Bir, ndm me kadjy Kra
djwynh jano. Kra pydji jano nhym arym pykama
box ne me kadjy ty. Myj kadjy ne ty? Bir, dja
me kwy 1 pynhkot tu amim Kra markumréx nhym
arym me uta. Dja me biknor tokry djakam me
biknorbé me uta nhym kam me Metindjwynhkot
tin ne ar ba rd'a: rad'a ne. Ja kadjy ne ty. Nam &
Metindjwynh kum me kuni jabéo ane.

17 Myj kadjy ne Metindjwynh pykama Kra jano?
Djam kute mema axwe panh jarénh nhym me me
biknor tokry djakam biknor kadjy? Kati. Kute
kubé me kuni pytarmd ne ano. 18 Be, me kute
arym tu amim Kra markumreéxja Metindjwynh kute
memad axwe panh jarénh kétkumréx nhym me bi-
knor kadjy kétkumréx. Nhym be, me kute amim
mar pram kétjama ne arym kute mema axwe panh
jarénhkumréx. Arym kute me'a amim,

—Tamwa dja axwe panh me biknor tokry djakam
akuno, anhyrkumréx. Mykam? Bir, Metindjwynh
Kra djwynh me kute amim mar pram kétkam dja
me arym akuno.

19 Myj ne Metindjwynh amim arén kam arym
mema me biknor tokry djakam biknor jaré? Bir,
nam amim,

—Ba arym pykakam mema Jeju jano nhym hox.
Jeju ne kute mema pry kurwy dja pyrak. Jejukot
me katat amijo ban tinkumréx. Na bdm mema ano
nhym me kum Kinh két. Ga, akamat ko tykkam me
kute myjja puminh két ne ba punuja pumi. Me
jadjwy ne me kum arik ar baja kinh. Mykam? Bir,
me axwe'd maje kum katat amijo ba Kinh két. Nam
dme'd amim ane.

20 Ga, me kuni arik ar baja kum Jeju kuré ja
pumi. Jeju kute mema pry kurwy dja pyrak me
kum kuré. Djdm me kute amim Jeju mar ne kot
kute amijo ba prdm? Kati. Ren me amim Jeju ma
nhym ren arym mema apynh axwe jaré. Axwe
panh kute mema bén tyx pymaje ne me kute amim
mar pram két. 21 Nhym be, me katat kute amijo
baja ne me kute Jeju kot amijo ba pram. Jeju kute
memad pry kurwy dja pyrakja ne me kute kot amijo

ba prdm. Myj kadjy? Bir, dja me kot ar amijo
ba nhym me arym omii. Kot me ukaprija pumi.
Metindjwynh djukapri két me ukapri dja mema
amiritkumréx nhym me arym om. Ja kadjy ne me
kute Jeju kot amijo ba pram.

Djudo Jeju'd ujarénh.

22 Jeju Nikodemuma kabén pan kam kot ba
djwynhmé arym ar té€. Tén kam arym pyk-
abé Djudéjakam box. BOx ne arek ar kam ba.
Metindjwynhmd ngdma me angjénho ba. 23 Nhym
Djudodjwy ami ngdmd me angjénho ba. Amu
kriraxbé Xari kuri pykabé Indkam ne ngdma me
angjénho ba. Kam ngd kumexkam ne meo ba.
Nhym me 'yr boxo ku'é nhym ngéma me angjénho
ku'é. 24 Me kute Djudobé ijé kétri ne meo ku'é.

25 Nhym kam Djudok6t ba djwynhmé mebé id-
jaermé ar arym aktd kabé&no aben japanho dja.
Ném ar abenma kum,

—MYJ godja me ngdo me on nhym Metlndjwynh
mema mex jaré? anen 26 arym Djudo'yr tén 'yr box
ne Jeju'a kum,

—FE, ujarénh djwynh, aje ngébé Djoddo nhijukri
me'Omé ro'a aban aje ' adjujarénh ar aba. Be,
adjwynhdjwy arym ngéma me angjénho ba nhym
me kuni arym miim abé tén 'a kume:x, ane.

27Nhym Djudo memad kum,

—Kwarik wénh rad'd. Metindjwynh kute me'a
kum kardja ne me arym miim 'yr box. 28 Ba arym
me amd amijaré ga me ikabén ma. Ba me am3,
“Djdm ibé me banh® Bénjadjwyrbé kumkati got?
Djam ibé Kritu got? Kati. Kukdm ne Metindjwynh

jjano ba t&”, ane. Ba arym me ama ja jaré ga me
arym ama.

29 Djam me wa ne inhd me? Kati. Me wa ne
Jejunhd me. Ga, me mjénbit kute prdo baja pum.
Jeju kute préo ba man prabé me wdo ba. Jejubit ne
me wao aminhdn meo ba. Ba ne inhd me két. Be,
ba ne ba amybym kam ikinhkumréx. Ga, me mjén
pro'yr baja pumt. Nhym amybym mjén nhobikwa
kajgo arym mjén kab&n ma. Kab&n man kam arym
Kinhkumréx ne. Jeju'd me kraptikam ne ba arym a
ikinho ane. 30 Mramri dja raxo ami ijakrenho té.
Nadm & Djudo mema ane.

31 Kajkwa kurtim rwykja ne raxo kute me kuni
jakrenh. Nhym be, pykabé me bixadjwyrja ne me
pykabé ar ba. Pykabé ar ban pykabé myjjabit jaré.
Nhym be, kajkwa kurtim rwykja raxo kute me kuni
jakrenh. 32 Kute kajkwakam myjja pumiinh ne mar
ne mema ' amijarénho ba. Nhym me Kkrapti: kute
amim kabé&n mar két. 33 Nhym be, me kwy kute
amim,

—Mramri ne Jeju kabén katatkumréx, anhjrkam
djam Jejubit ne me amim kuma? Kati. Kajkwakam
Metindjwynhdjwy ne me amim kuma. Ndm me
amim,

—Mrdmri ne Metindjwynh kabén katatkumréx,
ane.

34 Metindjwynh kute anorkam ne Kra arym
Metindjwynh kukwakam kabén jarénho ba. Kute
kubé Kard né kétkumréx nhym kute 'amynh tyx ne
0 ba. 35 Kajkwakam Badm kum Kra jabé. Ne kam
arym Krama 0 myjja'a kum kardn kam kum kuni
kanga nhym ar o ba. 36 Kra Bdm nhd myjja kunio
ba nhym kam me kute tu amim Kra markumreéxja

arym MetindjwynhkoOt tin ne ar ba rd'a: ra'a ne.
Nhym be, me kute amim Kra mar kétja dja
me tinkumréx'yr box kétkumréx. Metindjwynh dja
mekam ngryk rd'a ne.

4
Xamarijkam me'o nire ja'd ujarénh.

1-3 Nhym kam Bénjadjwyr djwynh Jeju arym pyk-
abé Djudéja kurlim té. Mykam ne t€? Bir, arym
kute 0 me jao Djudo jakrenhkam. Jeju amikot me
kamén ngomd me angij nhym me arym kume:x.
Nhym mebé pardjéu arym me kumex jarénh ma.
Nhym kam arym amim,

—Be, me arym kute ija me kumex jarénh mar. Ba
on, ane. Ne kam arym mebé té. Djdm Jeju ta ne
ngoma me angjénho ba? Kati. Kot ba djwynh ne ar
ngoma me angjénho ba. Nam Jeju Djudéja kuriim
tén kam ajte pykabé Garréja'yr témma.

4 Ne kam arym tu Garréja'yr pykabé Xamari-
jkot tém prdm. > Nadm Xamarijkot té&:n kam arym
krirax'6'yr box. Idjibé ne Xika. Kuri ne Jodje
nhd pyka. Amrébé: me bakukdmadre Djako kra
Jodjema pyka kwy tan kum kungd. 6 O pykakam
ne Djako nhd ngdmkwati. Nam Jeju krirax'yr box ne
arym pykakot tém kuréje katy. Ne kam tén arym
ngomkwati jaka'a nhy. Arym kajkwa nhipokri myt
nhjrkam ne 'a nhy.

7Nhy: nhym ninh Xamarijkam me'd nire arym
'yr té. Kute kam ngo kwy jadjarma ne 'yr tén 'yr box.
Nhym kam kum, “Ba ikd”, ane. 8 Be, arym kot ba
djwynh ma kriraxmd morkam. Kute ar 6 kwy krén
dja byrma ne ar té.

9Nam kum, “Ba ikd”, ane.

Nhym kum,

—E '6. Mykam ne ga me ajobé idjaerkam ngo'a
ijuw? Ba ibé pykabé Xamarijkam me'd nire ne ga
ngo'a ijjuw, ane. Be, mebé idjaer ne me kum mebé
Xamarij kinh két.

10N&m nireja 8 kum ane nhym Jeju kum,

—Ga aje Metindjwynh kute meo Kinh dja mar két
ne ba ije ngd'a ajwyr djwynh aje imar két. Ne
ga ren iman ren ba ngd'd jjuw ba ren ama me
tinkumréx kadjy ngd ren ama kunga, ane.

11 Nhym kum,

—Okum bénjadjwyr, anhd ngdo abir dja két nhym
ngomkwati kre ry:. Nhyinh ne me tinkumréx kadjy
anhd ngobja? 12 Me banhingét kukdmare Djako
kukwakam ne ngdmkwatija. Ta ne kute kam o kdmo
ku'é nhym kramé 6 mrymé kute kam o kdmo ku'é.
Djam araxo aje me banhingét Djako jakrenh? ane.

13Nhym kum,

—Gédja me ngod kajgo jao ikdn akubyn kum Kkor.
14Nhym be, ba ije ama ngo jarénhja gédjame kwy 1
p¥nhkot o ikdn akubyn kum kor kétkumréx. Ije ama
ngo jarénh ja gédjame o ikd nhym ma mekam apox
kute mramri ne ngdmkwatikam ngé ma apox pyrak.
Nhym kam me arym Metindjwynhkoét tin ne ar ba
ra'a: ra'a ne, ane.

15 Nhym kam kum,

—BEnjadjwyr goja amré ima aje ngo jarénhwa
ngd ba o ikdn goja imd kor két ne amré ngobo
imrdnh két, ane. Djdm ngokumréx'd ne kute
kum me tinkumréx kadjy ngd 'd ajaré? Kati.

Metindjwynh Kard'd ne ngo jakren kum 'a ajaré.
Néam a nire ngd'a Jeju 'wyro ane. 16 Nhym kum,

—Tén amjénmd aré gé amreé té, ane.

17Nhym kum, “Imjén két”, ane.

Nhym kum,

—Na. Mramri amjénkumréx két. 18 Amrébé ne
aben totokma amjén amanhkrut ne amanhkrut ne
ikjékét ga kanga. Ne kam ajbir awyr bao ku'éja ne
kubé amjén két. 'A ne aje mramri ima, “Imjén két”,
anhyrja.

19Nhym kum,

—Bénjadjwyr, ga abé Metindjwynh kukwakam
kabénjarénh djwynh'd ba arym ama. 20 Kranh wa'a
ne me ikukdmare kute Metindjwynhma rax jarénh
dja. Nhym me abé idjaer ne ga me atemad ne aje
mema kum,

—Kriraxbé Djeruxarékambit ne me Kkute
Metindjwynhma amijarénh dja, anhyro aba, ane.

21 Nhym Jeju kum,

—Djam me aje krdnh wa'a me Bam djwynhma
rax jarénh ra'ama? Nar djdm me aje Djeruxarékam
kum amijarénh rd'ama? Kati. Gédja ga me 1
kam kum amijarénh két. Kam kum amijarénh

két'd ne amré akati mor rd'd. Mrdmri ne ba
ije amd arénhkumréx. Dja ga tu amim ikabénja

markumréx. 22 Me abé pykabé Xamarijkam me
kra ne ga me aje we apytar djwynhja, aje kum rax
jarénhja aje mar két. Nhym be, me ibé idjaerkam
ne ba me ije Metindjwynhma amijarénhja arym ije
mar. Ije me utdr djwynhkumréx mar. Me ibé
idjaerkam ne me utar djwynh kato. Kam ne ba me
ije mar.

23 Me kute markumréx dja me I me Bam
djwynhma rax jarénhkumréx ne 'éx kétkumréx. Me
kadjwynhbé Metindjwynh Kard kot dja me mramri
amijo ngriren raxma katorkumréx ne kum rax
jarénhkumréx. 'A akati amré mor rd'dn arym box
'yr. Me Bdm djwynh kum me ja Kinh. 24 Djam
kajkwakam Metindjwynh kute me bapyrak? Djdm
imé 'imé kute me bapyrak? Kati. Kardbit. Nhym
me kute omiinh kétkumréx. Me kute omiinh kétkam
dja me tu amikadjwynhbé kard kot mramri amijo
ngriren raxma katorkumréx. Kum katorkumréx
ne kum rax jarénhkumréx. Ndm Jeju @ me'd nirema
ane.

25Jejubé ne Bénjadjwyrbé kumkatibé Kritu nhym
kute mar két. Kritu nhidji '6djwybé ne Mexij. Me'd
nire kute mar két ne kum,

—Tukwa, gédja Mexij box ne me imd myjja kuni
jaré ba me kuma. Ja ne ba arym ije mar, ane.

26 Nhym kum,

—E kum, ba ne ba arym ama ikab&no nhy. Ibé
ne Mexij, ane.

27 Nam nirejama ja jarénho nhy nhym ko6t ba
djwynh arym 'yr b6x ne ar omil. Jeju kute kum
kabéno yrkot arym ar omi. Ne te kute ar marma
arkam no tyn dja. Ne bit kute nija'd kukjér ne kute
kum,

—Myj ne ga kum arénho nhy? Mykam ne ga kum
akabéno nhy? anhjrma ne arkum uman arek ku'é.

28Nam kot ba djwynh Jeju'yrb6x nhym nire arym
0 ngyo ngdnhmd iren ma: Kkriraxbé Xikama tén
wadja. Ne kam mema kum,

29 0 kum onij me'd. Ije amijo ibaja kunikot
ipumiin imd aré. Bardm mramri kubé me banho

Bénjadjwyrbé kumkatibé Kritukumréx. Gwaj 'yr
gar omd, ane. 30 Nhym me arym Kkrirax kuriim
katon 'yr tén arym 'yr box.

31Me 'yr box kétri ne kot ba djwynh arym kum,

—Ujarénh djwynh, gop anhd kwy kré, ane.

32Nhym arkum,

—Be, atema inh6 kwy krén djaja ar aje mar két,
ane. Be, djam mramri 0 kwy krén'd ne arkum
ane? Kati. Ndm Metindjwynhma apénho 6 kwy krén
dja. Metindjwynhmd apénh ar ba'd ne arkum ane.
33Nam arkum ane nhym ar arym abenma kum,

—Djd ne me'd arym kum myjja'd ngd nhym
kukré? ane.

34 Nhym arkum,

—Be, kajkwakam Metindjwynh kute amré
pykama ijanor arym ija amim kard. Kute idjapénh
dja'a amim kard két dja ba amijo iban arym
inomd kumé. Be, idjapénh jakam ikinho inhé kwy
krénkam ikinh jakrenh mex ne. 'A ne ba ije ar am4,
“Atemad inh0 kwy krén dja”, anhjrja. Nam a Jeju
arkum ane.

35Ne kam ajte arkum,

—Kwarik wénh gar amim, “Dja baygogo'd my-
tyrwy amanhkrut ne amanhkrut apéx bar kam éo
mo”, anhyr két. Be, ba ne ba ar ama, “Ar kajma
akrdnme kute ikabén mar pramja pumu. Me krépti
kute baygogo pyrak wa pumi. Dja gar mema ija
ajaré nhym me arym tu amim imarkumréx. Ja
kadjy ne me mexkumréx. Me mexkumréx kute
mramri ne baygogo pry ngran akakam é kadjy
mexja pyrak.

36 Dja gar on jakam memad aré€ nhym me amim
ima ba arym ar ama o pdnh. Nhym kam me ikot

tin ne ar ba rd'a: rad'd ne. Ba ar amd o panh gar
arym akinh rd'a: rd'a ne. Djam ar gajbit dja gar
akinh? Kati. Me kute amrébé mema arénhdjwy dja
me ar aro'a kinh. Ga, me kumréx kute baygogo kre
nhym ate me ja kute timram baygogo djéja pumii.
Me kute & parkam me ro'a kKinhkumréx. Inhd apénh
timmé dja gar aro'd akinhkumréx.

37 Be, me mema kum, ‘Gédja me'd 'y kre nhym
me'd arym €, anh{ro ba. Be, ikab&nja konh ne me
kabén ja dji. 38 Ar aje o atom ne émad ne ba 'yr ar
ajano. Amrébé ne gar baygogokam adjapénh két.
Me'0 kumréx ne arym kam apén kam 'y krebito ba.
Gar inhd me apénh tlim kot ajbir adjapénh 'amy”,
ane. Ar kute mema 'a ujarénhma nhym me kute
tu amim markumréxma ne Jeju a kot ba djwynhma
ane.

39 Ndm me'd nire kriraxbé Xikakam Xamarij
krama kum,

—Nam prine ije amijo iba kunik6t ima arénh
mex, anhyro té. Nhym me krapti kuman arym tu
amim Jeju markumréx. 40 Ne kam Jeju'yr tén 'yr
b6x ne kum,

—Gop arek me iro'd ar aba, ane. Nhym arym
arek mekam ar ba. Ar ba nhym arym 'a akati
amanhkrut apéx. 41 Nhym kam me kute Jeju ta
kabén markam ne krdpti tu amim markumréx.

42 Ne kam nijama kum,

—Jakam bar tu amim Jeju markumréx. Dja ne

bar akabénbit man amim tu markumréx? Kati.
Arymne bar Jeju ta kabén kot amim kuman amim,

“Be, mramri ne Jejubé Bénjadjwyrbé kumkatibé
Kritukumréx. Mramri kubé pykakam me axwe

kuni pytar djwynhkumréx.” Nd bdm ar & amim ane.
Nam me & nire jam3 ane.

Kute me'd bénjadjwyr krao mex.

43 Be, Jeju'a akati amanhkrut apéx nhym arym
amu ajte t8. Tén arym abatanh dja, 6 pykabé
Garréjakam box. 44Jeju ta ne amrébé mema kum,

—Djadm Metindjwynh kukwakam kabén jarénh
djwynh'd ne abatanh djakam béx nhym me kum
rax jarénh got? Kati. Nam me apry, ane. 45 Jeju
abatanh djabé Garréja jakam box.

Nhym kam me kum kabén mex jaré. Me
kute amrébé amii Djeruxarékam Jeju pumiinhkam
ne me kum kab&n mex jaré. Me Kkrapti kute
amikukradja tim mar kadjy aben pydji dja nhé
akatikam ne me Djeruxard'yr tén 'yr box. 'Yr
bbx ne arym kam mekot Jeju pumti. Nhym myjja
pumiinh két kraptl nhipéx nhym me arym om.
Omiin kam akubyn Garréjakam béx. Nhym Jejud-
jwy kam box ne me'yr b6x. Nhym me kam kum
kabén mex jaré.

46Jeju Garréjakam box ne ajte kriraxbé Kanakam
bdéx. Kam ne amrébé kute ngb kajgoo uba kango
nhipéx. Jeju box nhym onij Kapanakam me'd
bénjadjwyr kra arym kané. 47 Nhym me arym
bénjadjwyrma arén kum,

—Onij, Jeju arym Djudéja kurim Kkaton
Garréjakam box, ane.

Nhym kuman arym Kana'yr tén kam Jeju'yr box.
'Yr box ne kum,

—FE, gu 'yr ga imd ikrao mex gé kané kum ire,
ane. Nadm ma 'yr kum kra. Arym kra tyk 'yrkam ne
ma 'yr kum kra.

48 Nhym Jeju kum,

—Ga me aje amim imar kétkumréx. Ije myjja
pumiinh két nhipéx ga me aje omiinhkambit ne
amim ima. Mykam? ane. 4% Nhym bénjadjwyr
Jejuma kum,

—B&njadjwyr, amibéx, tyk kétri gu 'yr t€, ane.

50 Nhym kum,

—Aj ma. Arym ne akra tin ne, ane. Nhym arym
tu amim kab&n markumréx ne arym 'yr té€. Amim
kamnhixo té. 51 T&: nhym kam arym '@ akamat.
Nhym akati nhym ajte t& nhym 0 apénh ar arym
kutd tén kajpa. Ne kum, “Arym ne akra tinne”, ane.

52Nhym arkum,

—Nh{nh ne myt nh§ nhym mexmo krax ne?
ane.

Nhym kum,

—Amtija'a myt akéxkam ne arym kané kum ire,
ane.

53 Nhym amim,

—Be, Jeju kute im3a, “Arym ne akra tin”, anhyr
majma ne arym kané kum ire, ane. Ne arym tu
amim Jeju markumréx. O kikrekam ar kunidjwy

tu amim markumreéx, . A
54Jeju Djudéja kurtim tén Garréjakam boxkam ne

ajte myjja pumiinh két ja nhipéx. Me kute raxma
kator kadjy ne arym bénjadjwyr krao mex.

)
Ngo6 myrri me'6 punu nor.

1 Jeju bénjadjwyr krao mex. Nhym kam onij
kriraxbé Djeruxarékam arym mebé idjaer kute
aben pydji dja nho akati 'yr. Nhym Jeju arym 'yr
t&. 'Yr t&n kam arym 'yr box.

2 Be, Djeruxarékam ne ngd'dc nd. Me kute
kriraxmd@ mryki'dtomtio ngjéx dja kuri ne ngo6'd
nd. Mebé idjaer kab&nkam ne me ngéma Bexeda
jaré. Ngo6 bu'd ne kikre kre kénh amdanhkrut ne
amdnhkrut ne ikjékét. 3 Kikrekam ne me punu
krapti ikwd. Me no rdmé me mrdnh punumé me
akrymé ikwa. Ngo kute amingrék ne me kam
amako ikwa. 4 Myjkot ne ngd amingrék? Bir,
Metindjwynh kadjy mr@nh djwynh ne ngo'yr ban
me aérbé ngdéma wangij, ngoma ngjéx pynh. Nhym
arym kot ngé amingrék ne. Amingrék nhym me'd
punu kumréx kute mema wan noxja ne arym mex
ne. Pydjibit mex.

5 Be, Jeju Djeruxaré'yr box ne ngoéd ja'yr box.
Nhym me'dja me punu kot né. Punu'd ne amex
krapti:bé 38 apéx. 6 Nhym arym omfin amim,

—Be, amrébé ne me'dwa punu, ane. Ne kam
kum, “Djdm ama amex pram”? ane.

7Nhym punuja kum,

—Be, ngd kute amingrékkam djdm inhdbikwa'd
gotijo tén ngdma imé ba on imex ne? Kati. Na bam
tengd'yr amibéx ne nhym arym me'd imd wan nox
ne. Ba kam imex pram két ne, ane.

8 Nhym kum,

—Be, kajma djan anhikwa dja kran amyn o t8,
ane. 9 Nhym arym kab&nmé ro'a mex ne ikwa dja
kran kumyn o té. Pi'0k rararkam, me tyk dja két dja
nho akatikam ne mex ne.

10 Nhym mebé idjaer riinh omtin kum kabén ne
kum,

—Ekum pi'6krararneja. Djdm aje kam kukradja
mar két ne ate anhikwa dja myn o té? ane.

11 Nhym aminéje mema kum,

—Me'0 kute ijjo mex ne imd, “Anhikwa dja kran
amyn o t&”, anhyr kot ne ba arym inhikwa dja myn
o té, ane.

12Nhym me kum,

—Myj me'd ne amd, “Anhikwa dja krdn amyn o
t8”, ane ga kam o t&? ane. 13 Nhym, “Kon, ije mar
két”, ane. Be, ar bu'a ne me krapti: ajkaré. Nhym
Jeju arym me katikdt ma t€ nhym arym omiinh két
ne

14 Nhym kam Jeju Metindjwynh nhd kikretikam
kum katon kum,

—F, arym amexkam on ajaxwe krita. Dja ga
ajte ajaxwe nhym myijja'd ajte ajo ajké. Myjja punu
kute apunu tiim jakrenh mex dja ajte ajo ajké, ane.
15 Nhym arym mebé idjaer riinh'yr tén mema arén
memad kum,

—Be, Jeju ne ijo mex, ane.

Kute me riinhmd amik6t amijarénh.
Djur10.30

16 Jeju kute pi'dk rararkam meo mexo bakam ne
mebé idjaer riinh kum kuréo ba. Ne kam arym
abenma kum, “Gwaj on kubi”, anhjro ba. 17 Nhym
Jeju arym mema kum,

—Be, Ibam ne pi'dk rararkam apénh ar ba. Ba
kudjwa kam idjapénh ar iba, ane. 18 Nhym me
arym abenma kum,

—Be, Jeju gwaj bapdnh pi'dk rararkam apénh
ba. Djam jabit? Kati. Tamwd ta ne amijo 'éx
ne Metindjwynho bdm ne raxo amiptaro ba, ane.
Me abenma anen arym we Metindjwynho ngryk ne
kute Jeju binma kangronh tyx ne.

19Nhym kam Jeju amipanh mema kum,

—E kum, mrdmri ne ba ibé Metindjwynh
Krakumréx. Djam ba ipydji ne ba idjapénh got?
Kati. Ibammé€ ne bar idjapénh'a ajkrut. Ne ba ren
ipydjin ren ije meo mex két. Ibdm djapénh ne
ba omlin arym apénh o idjapénh. Iba&m djapénh
kunikot ne ba kudjwa a idjapénho ane. 20 Be,
mykam? Bir, Ibdm kum ijabékam. Ne kam arym
imd amidjapénh kuni jakre ba kot ipéx. Dja 1ima
myijja pumiinh két ra:x kwy jakre ba arym ipéx ne.
Dja myjja raxo ajbir ije ipéxja jakrenh mex ne. Dja
ba ipéx ga me te aje marmd kam ano tyn aku'é.
21 Ba Ib@m kot akubyn me tyko tin. Kute Ibdm ta
kute akubyn me tyko tin pyrak ne ba & meo ane.
Dja ba ima me tyk akubyn o tin kinh ne arym a
meo ane nhym me arym akubyn tin. 22 Dja ba me
axwe kukjan mema ikaton kam mema axwe panh
jarénhdjwy. Ibam kute me'd0ma axwe panh jarénh
két. Ta ne ima,

“Ga dja ga me kunimd axwe panh jaré”, ane.

23 Be, myj kadjy ne ija mema axwe panh jarénh
djwynh mé&? Bir, dja ba mema axwe panh jaré
nhym me arym ijo bénjadjwyr ra:x ne. Dja me ijo
bénjadjwyr ra:x mramri me kute Ibamo bénjadjwyr
rax pyrak. Ja kadjy ne ijja mema axwe panh jarénh
djwynhmé. Be, djam me kute ima ikajgo jarénhkam
kute Ibamma rax jarénh got? Kati. Dja me ima irax
jarénh két ne arym Ibadmdjwyma rax jarénh két. Ta
ne ijano ba teé.

24 Dja me tu amim ikab&n markumréx ne tu
amim kute ijanor djwynh markumréx ne arym
kuni Metindjwynhkot tin ne ar ba ra'a: rd'a ne. Dja
ba me jama axwe jarénh kétkumréx. Amrébé ne
me ja Metindjwynhbé amakkre két kute mramri ne

me tyk amakkre két pyrak. Ne kam arym jakam
Metindjwynhkot tin ne ar ba rd'a: ra'a ne. Mramri
ne ba me ama ja jarénhkumréx. 25 Dja me tyk 1
ikabé&n ma. Ibé Metindjwynh Kraja ikabé&n ma. Ne
kam me kute ikab&n mar kuni dja me akubyn tin.
'A akati arym me bajo rdm ne ja. Arym ije kum o
kraxma. Mrdmri ne ba me ama ja jarénhkumréx.

26 Be, myj ne ikam kute ba mema ikabén nhym
me akubyn tin? Bir Ibdmmé ije aben pyrak. Kamne
ba memad ikab&n nhym me akubyn tin. Ibdm ta ne
tin ne ta kute myjja kunimad tin jangjénho ba. Ibam
kabén kot ne ba kudjwa itin ne ije myjja kunima tin
jangjénho iba. 27 Ne Ibam kabénkot dja ba mema
axwe panh jarénhdjwy. Arym ije amijo inhikam dja
ba d meo ane.

28 Be, ije me amad, “Dja me tyk ikabén man
akubyn tin”, anh{rkam kwarik wanh te aje marma
ikam ano tyk két. Mrdmri dja pyka krdkam me
tyk kuni ikabén man akubyn kato. 29 Me mex ne
ukapri dja me akubyn tin. Dja me Metindjwynhkot
tinne ar ba rd'a: rd'd ne. Nhym me axwedjwy dja
me akubyn tin. [je mem& axwe pénh jarénh kadjy
dja me akubyn tin.

30 Be, djam ipydji ne ba ar iba? Kati. Ba ipy-
dji, idjapénh ne ikabén két. Ibdm kabén o ne ba
ikabén. Ibdm ne imd me axwe jakre ba kot me
axwema ikaton kam mema panh jaré. Djam ije
amidjwynhbito kKinhma? Kati. Ibam kute ijanor ne
ba ije o kinhmd. Kabé&nkot ije katat me axwema
ikatorn kam pénh jarénhkumréx.

31 Be, djam ipydji ne ba me ama amijaré? Kati.
Baren ipydjin me ama amijaré ga me ren mramri

ija, “Kati. Kabén kajgo”, ane. 32 Nhym be, kati.
Me'6djwy ne ikukdm ija me ama ujarénhkumréx.
Katat me ama ija ujarénhkumréx. Ja ne ba arym ije
mar.

33Be, me ga ne ga me amrébé Djudo'yr me akwy
jano. Nhym me Djudo'yr box ne kukij. Nhym
arym katat me ama ija ujarénhkumréx ga me arym
ama. 3¢ Be, djam kute kabéno Ibam jakrenh got
ba me amé Djudo jaré? Kati. Pykakam me'd kute
kabéno Ibdm jakrenh két. Be, myj kadjy ne ba me
ama Djudo jaré? Bir, me aje amija Djudo kabén
markumréx nhym Metindjwynh kute me ajaxwebé
me apytarmd ne ba me ama aré. 35 Djudo ne kute
mramri ne ngdnhpOk nhird pyrak ne ar ba. Nam
me ama kabén mex jarénho ba. Ga me ren tu
amim kab&n markumréx ne ren amijo aba mex
rd'a. Nhym be, kati. Djudo kute me ama arénho
bakam ga me aje mar 'ikrdn ne akinh 'ikran ne.

36 Be, Ibamdjwy ne kute ima,

“Ije amd adjapénh dja jarénhja dja ga inoma
amé”, anhyr ne kute prine ima 'a kard ba arym kot
idjapénh iba. Ba myjja pumiinh két nhipéxo iba ga
me arym omi. Idjapénhja kute iraxo amirito Djudo
jakrenh mex. Ga me ren aje idjapénh pumiinhkam
ren arym mramri iraxma akatorkumréx. Ibam
kute ijanorkot ne ga me ren ima akatorkumréx.

37 Ibam ta kute ijanor ne arym ija ajaré. Djam
me aje Okre mar ne I pumiinh got? Arkati. 38 Ga
me ren aje amim Ibdm kab&n mar prdm ne ren
tu amim imarkumréx. Nhym be, kati. Ibam
kute ijanor djwynh ta ne arym ma ama3 ija ajaré
ga me aje amim kabén 'amynh két ne mar pram
két. 39 Goja prine Metindjwynh kabén'a pi'6k no'dk

pumi. Me ga ne ga me 'd amim, “Dja ba arénho
iban Metindjwynhkot itin ne ar iba ra'a: rd'a ne”,
anhjiro aba. Me aje amim anhjrkam goja prine
amim omiin ama. Pi'6k tdmkam ne Metindjwynh ba
ija ajaré. 40 Ndm te pi'dkkam ija ajar€ ga me ikot
abikaménh két. Ga me ren Metindjwynhkot atin
kadjy ren ikot ajkamé. Nhym be, kati. Me aje ikot
abikaménh pram kétkumreéx.

41 Djam me aje imd, “Araxkumréx”, anh{rma?
Djadm irax ja ne ba abej? Kati. 42 Be, mykam?
Bir, me amda kajkwakam Metindjwynh jabé kétkam
ije irax ja jabej két. Arym ije me amar. 43 Ibam
kukwakam ba tén me awyr box ga me aje amim
imar két. Me'0 katam ta dja tén me awyr box
ne ta amiraxo amra ar ba ga me arym tu amim
markumreéx.

44Be, me gane game amirax jabejma amim, “Ba
gét ba amibén gé me ima irax jaré”, anhyro aba.
Ne kam aje amim, “Ba Metindjwynhmdbit amijaré
gé ta ijo rax”, anhyr kétkumréx. Aje amim, “Ba
gét irax. Ba gét irax”, anh{ro abakam aje amim
Metindjwynh mar pram kétkumréx.

45Djam ba dja ba Ibamma me ajaxwe jaré? Kati.
Ga me akukdmare M0jdjé kanarram ar amijo aba.
Tane arym Metindjwynhmd me ajaxwe jarénho dja.
46 Djam mramri ne ga me aje tu amim akukamare
Mojdjé kabén markumréx? Kati. Ga me ren tu
amim Mojdjé kabén markumréx ne ren badjwy tu
amim imarkumréx. Ta ne ikukam ija ajarén ija
pi'0k no'dk. Kam ga me ren amim kabén jarén ren
tu amim imarkumréx.

47Nhym be, kati. Me aje amim Mo6jdjé kabén mar
két ne aje kot amim badjwy ikabén mar két. Nam

a Jeju pi'dk rararkam kute me'd punuo mexkam
mebé idjaer riinhma ane.

6

Kute djwyo mebé 5.0000 djuw mex.
Mat 14.13; Mak 6.30; Ruk 9.10

INd@m mema anen kam arym ami té. Té:n kam
arym imotibé Garréja nhikjémd ré. Imoti nhidji
'0djwybé Xiberij. 2 Nhym kam me krépti kot mo.
Obé Jeju kute myjja pumiinh két kwy nhipéx nhym
me kute omiinhkam ne me kot m6. Ndm me punu
kraptio mex nhym me omiin arym kot md. 3 Kot
mod nhym Jejumé kot ba djwynh ar me kukam
md. Mo:n krdnh'd wabi. Abir té:n arym kam nhy.
4Be, arym ne Djeruxarékam mebé idjaer kute aben
pydji dja nho akatija box 'yr. Me kute Metindjwynh
me kukdmare nhirobé mranhja mar kadjy ne arym
0 akati 'yr.

> Ar kranh'a nh§ nhym kam Jeju amipanh rit.
Nhym ninh me krapti: ko6t mo nhym me omii. Ne
kam Piripimd kum,

—Jam dja gwaj tén me kadjy djwy kwy by? ane.
6 Be, djam kute amikukdm amimar két ne Piripi
kukij? Kati. Kute prine amikukdm amimar. Be,
mykam ne kukij? Bir, Piripi kute mrdmri amim
tu markumréx jabej ne kukij. 7 Nam kukij nhym
Piripi kum,

—T6 gét kon. Gwaj banho pi'ok kapri'a akrekam
kubé denarjuo 200bit. Ne gwaj ren pi'ok kaprijao
ren me kadjy djwy by nhym ren me kréapti abenma
kokjér kryre nhym ren me krépti:'a djwy két, ane.

8 Nhym Jejukot ba djwynh '6djwyja nhidjibé
Angre. Ximdo Pedrumé ar axikot apOx. Angreja
kum,

9 —Ota jakam me'd boktire nhé djwymé tep-
priaremé. Xewadao djwy nhipéx amdanhkrut ne
amanhkrut ne ikjékét. Ne tepprare amanhkrut.
Nhym be, me krapti:. Myj dja gwaj djwy ngrirejao
me on? ane.

10Nhym Jeju arkum,

—Ar memad aré gé me nhy, ane. Be, bore ne
pyka wakam kumex ne. Jeju arkum ane nhym ar
arym memad aré. Nhym me arym borekam nhy. Me
krapti: kubé 5.000 ne me nh¥. 11 Nhym kam Jeju
arym djwy jamy. Ne kam arym o Metindjwynhma
amikinh jaré. O kum amikinh jarén arym kot ba
djwynhmd kungd. Nhym ar me kraptimd kunga.
Ném & teppraredjwyo ane.

12 Nhym me 6 kwy kré:n arym ajne. Nhym Jeju
kot ba djwynhma kum,

—Dja gar djwy janhy karwa. O bikénh két kadjy,
ane. 13 Nhym kam ar karwan kaxnokai pynh djari
kam kungij. Nhym kam kaxnokaibé 12 ipu. Be,
xewadao djwy amdanhkrut ne aménhkrut ne ikjékét
janhy 'a katam ne ja.

14 Nhym me arym kute myjja pumiinh kétja
pumiinhkam abenma kum,

—Be, Metindjwynh kukwakam kabén jarénh
djwynh ja ne me amrébé aré. Me mema kum, “Dja
pykama box”, anhjro ba. Be, kot ne Jeju arym
jakam boxkumréx, ane.

15Nhym Jeju arym me kuman amim,

—Got ba ren arek dja nhym ren me tu ijo tfm
ne ija bénjadjwyr rax mé. Djam on pykakam mema

inhyr prdm got? ane. Ne kam arym mebé tén amu
krédnh'a wabin ate ar ba.

16 Nhym kam arym para. Nhym kot ba djwynh
tén arym imoti'yr ruw. 17 Ne kam arym ka'dkam
wadjan nox ne. Ami akax nhikjéma kriraxbé Ka-
pana'yr mérmd ar arym nox ne. 'Yr mo: nhym ar'a
arym akamat ne. Nhym kraxje Jeju ar'yr box két
ra'a.

18 Ar md: nhym arym kok 'ityx wabé nhym kam
ngd amijapin tyx ne. 19 Nhym ar ng6 rénho mon
arym ajbubé tfm ne. Ar mor'a arym kirometubé
5 apéx. Nhym Jeju ninh arkoét tu ngo'a té nhym ar
omi. Nhym arym aro rdm ne ja nhym ar arym tin
prdm ne. 20 Nhym arkum,

—Ar atin pram két. Ba ne ba ar akot té, ane.
21 Nhym ar kab&n man arym kinh ne. Ne kum,

—Amré ar ikot kama wadja, ane. Nhym arym
wadjan nhy. Nhym ¥{rmé ro'd ar arym akax
nhikjé'yr box. Kapanakam ar box.

22 Jeju ar akax nhikjékam b6x nhym arym ar'ad
akati. Nhym kam amu akax nhikjébé me te ar 6
ka jabej. Me krapti kute amija'a djwy Kkrénja ne te
ar 0 ka jabej ne abenma kum,

—Be, amija'd ka pydjibit nd nhym ar o mé. Kot
ba djwynhbit ma o md nhym Jeju arkét kakam yr
két. Nam me Kkréptite ar 6 ka jabejn kam & abenma
ane.

23-24Ne kam me kute Jeju ar om{inh kétkam arym
ar'yr moé. Me ka kwykam wadjan akax nhikjéma
Kapana'yr nox ne moé. Be, nhinh ka ja'Okam ne
me mo? Bir, kriraxbé Xiberijkam ka '0kam ne me
mo. Xiberijkam ka kwy arym me ku'é dja'anh mo.
Bénjadjwyr djwynh kute Metindjwynhma@ amikinh

jarénh nhym me kute djwy krén dja'dnh ne arym

ka mo6. Ka kwy jama ne me wadjan ami kot ma.

Me kute Jeju jabej kadjy ne me Kapana'yr mao.
Kute amija djwy jakren 'a ujarénh.

25'Yr m&:n kam im6ti nhikjéma box. Box ne abej
ne arym kum kato. Jejuma katon arym kum,

—Ujarénh djwynh, td0 nh{nh ne myt nhy ga
jakam box? ane.

26 Nhym mema kum,

—Be, mykam ne ga me ijabej md6? Djam amija'a
ije myjja pumiinh két kwy nhipéx ga me aje
omiinhkam? Djdm arym me aje kot iraxmd aka-
torkam? Djdm me aje ajte irax marma ne ga me
ijjabej m&? Arkati. Be, me ajajnekam. Me aje djwy
krénne me ajajnekam ne ga me ijabej mo. Mramri
ne ba me ama ja jarénhkumréx.

27 Kwarik wanh djwykotbit ajamak bén két. Tam
dja akuno. Nhym be, atema myjja kute djwy pyrak.
Jakot dja ga me ajamak b&n. Tadm ne mex rd'a
nhym 0'a me Metindjwynhkot tinne ar bara'a: ra'a
ne. Ba ije amijo inhi dja ba me ama kunga ga me
atin ne ar aba rd'a: ra'a ne. Bir, Ibdm kute ima 'a
kard. Kabénkot dja ba me améa kunga. Kajkwakam
Ibdm, Metindjwynh ta ne mramri kute 'd ima kard
mamdji, ane.

28 Nhym me kum,

—Be, myj dja ba me Metindjwynhma idjapénh o
nhym arym kum me ikinh? ane.

29 Nhym,

—Metindjwynh neijano baté. Kot dja ga tuamim
imarkumréx. Kum adjapénhneja. Dja game a ane
nhym arym kum me akinh, ane.

30 Nhym me kum,

—Goja myjja pumiinh két'd nhipéx ba me omi.
Ba me ije araxmad ikator kadjy omiin kam goja
tu amim amarkumréx. 31 Be, me bakukdmare ne
me kapot kukritkam djwybé myj ne ja kré. Me
bakukamare ne me 'a pi'dk no'0k ne kama mema
kum,

“Me kute krén kadjy ne mema kajkwa kurtim djwy
nga”, ane.
Goja kudjwa a me ima o ane ba me omf, ane.

3233 Nhym amija djwykumréx jakren memd
kum,

—Be, Mojdjé kute me akukdmdremd kajkwa
kuriim djwy nhor két. Nhym be, Ibdm kute me
ama kajkwa kurtim atema djwykumréx nhor. Me'd
ne arym kajkwa kurtim ruw ne kute me kunima tin
jangjénh. Kute mema tin jangjénh nhym me tin ne
arbard'a: rd'ane. 'Ane ije me am3,

—Metindjwynh kute me ama atema djwykumréx
nhor, anhyr. Mramri ne ba me ami ja
jarénhkumréx. Ndm Jeju & mema ane.

34 Nhym me kum,

—Bénjadjwyr djwynh, goja ma me ima djwy ja
nhoro nhy, ane.

35Nhym Jeju mema kum,

—E kum, ba. Ba ne ba ije atema djwy pyrak.
Ba ne ba ije mema3 tin jangjénh nhym me tin ne
ar ba rd'a: rad'd ne. Dja me ma ikot ajkamén
arym Kinhkumréx rd'a kute mrdmri ne me arym
kum pradm kétkam kinh pyrak. Dja me tu amim
imarkumréx ne arym Kinhkumréx ra'a kute mramri
ne me arym kum kor kétkam kinh pyrak. 36 Be, djam
me aje tu amim imarkumréx got? Kati. Ba ne ba

arym me ama, “Na gam me te ipumiin amim imar
két”, ane.

37Be, Ibdam kute ikadjy mema amak bdnhja kuni
dja me tu amim imarkumréx ne arym ma ikot
ajkamé. Ba kam me'd kanga kétkumréx. 38 Mykam
dja ba me'd kanga kétkumréx? Bir, Ibadm kute me'a
imd karo kot dja ba me'd kanga két. Be, djam ba ije
amija amim kard kot ne ba kajkwa kurtim ruw ne
ar iba? Kati. Ibam kute ijanor djwynh kabén kot ne
ba ruw ne ar iba.

391bam kute ijanor djwynh ta ne ijd amim karon
amim, “Be, ije kadjy mema amak boOnhja dja ikra
md meo ban '6o biknor két nhym me akubyn tin
ne. Pykakam me kunikute aminhinoma amiménh
dja nho akatikam dja ikra akubyn 6 me jao tin”,
ane. 40 Ibam kute ijanor djwynh ajte ija amim
kardon amim, “Me kute ikra pumiinh ne tu amim
markumréxja dja me kuni ikot tin ne ar ba rad'a:
rd'a ne”, ane. Ibam kute ijd amim kard ne ja.
Pykakam me kunikute aminhinom amiménh dja
nho akatikam dja ba akubyn inhd me jao tin, ane.

41 Nhym kam mebé idjaer riinh arym kaxad kabén
kumex ne aré. Kute mema, “Ba ibé kajkwa kuriim
djwy”, anhjrkam ne me kabén kumex jar€. 42 Ne
abenma kum,

—Be, djdm kubé Metindjwynh Kra got? Kati.
Jodje ne kudji. Idjibé ne Jeju. Ba me ije ndmé& bam
pumiinh tiim. Nhym amijo 'éx ne gwaj bama,

—Kajkwa kurlim ne ba ruw, anhyro ba. Kati:.
Nam 'éx. Ndm me  abenma3 ane.

43 Nhym Jeju me kab&n man mema kum,

—Kwaérik wéanh ikaxd akabén kumex ne arénh
két. 44 Be, djdm me ga dja ga me ik6t ajkamé?

Kati. Ibam kute ijanor djwynh kute mema amak
bOnhkambit ne me ma ikot ajkamé. Ma ikot ajkamé
ba arym akubyn meo tin. Pykakam me kuni kute
aminhinom amiménh dja nho akatikam dja ba
akubyn meo tin.

45 Amrébé: ne me bakukamare Metindjwynh kuk-

wakam kabén jarén mema kum,
“Metindjwynh ta dja memda amikabén jaré nhym
me arym kab&n markumréx”, ane.
Be, me bakukdmare kute mema anhyjr ne 'a pi'dk
no'dk kot myj xé dja ma ikot ajkamé? Bir, Ibam
kute memd kabén jarénh nhym me arym kute
kabén markumréx. Me kute myijja'a kute kabén
jarénhja markumréx. Me ja dja me ma ikot amijo
bikaménhkumréx. Nam & Jeju mema ane.

46 Ne kam ajte mema kum,

—Be, djdm me'd ne arym Ibam pum got? Kati.
Bajbit ne ba arym kajkwakam Metindjwynh pumiin
arym kurlim tén box. Bajbit ne ba arym Ibam
pumi. 47 Me kute tu amim imarkumréx arym
Metindjwynhkot tin ne ar bara'a rd'a ne. Mramrine
ba me ama ja jarénhkumréx. 48 Ba ne ba ije atema
djwy pyrak. Ba ne ba mema3 tin jangij nhym me
Metindjwynhkot tin ne ar ba rd'a rd'a ne.

49 Be, me bakukdmare ne me kapot kukritkam
djwybé myj ne ja ku nhym mebéngét timram me
kupa. 50]je me ama atema djwy jarénhja ne kubé
kajkwa kurlim djwy. Dja me kukun tyk két. 51Ba ne
baije atema djwy pyrak. Ba ne ba mema tin jangij.
Dja me djwy ja krén Metindjwynhkot tin ne ar ba
rd'a: ra'd ne. Djwy ije mema Orja ne kubé inhi. Me
kuni tin kadjy dja ba mema kung3, ane.

52 Nhym kam mebé idjaer rlinh arym kabéno
aben japan abenma kum,

—TJe td, myj dja mema aminhi nhdr on nhym me
ajma krénja on? ane.

53 Be, djam mramri ne me kute ikumréx krénma?
Kati. Atemd. Be, mramri me kute tu amim Jeju

markumréxo bama. 'A ne Jeju me kute i krén

jakren 'a me kute kamroo kom jakre. 'A ne mema
kum,

—Be, ba ije amijo inhi dja ga me inhi krén két
ne ikamroo akdm két ne kam atinkumréx pram két.
Mrédmri ne ba me ama ja jarénhkumréx. >4 Me
kute inhi krén ne ikamrdo kbm ne me mramri
Metindjwynhkot tin ne ar bard'a: rd'a ne. Pykakam
me kuni kute aminhinomd amiménh dja nho
akatikam dja ba akubyn meo tin. 55 Mrdmri ne
inhibé djwy ne ikamrobé me kdm dja. 56 Me kute
inhi kur ne ikamroéo kdmja, me jamé ne ba me ije
aben mar tyx ne ije aben jamynh tyx ne abena
idjukanga két ne ar abeno iba. 57 Mramri Ibam
tinkumréx ne ijano ba t€. Kam ne ba Ibdm tin o
itinkumréx. Nhym me kute inhi kurdjwy dja me ba
itin jao tinkumréx.

58]je ama atema djwy jarénh ja ne kajkwa kurtim
ruw. Djdm kute djwybé myj ne ja pyrak? Kati.
Nadm me te myj ne ja ku nhym mebéngét arym me
kupa. Nhym be, ate dja me atemd djwy ja kun
arym Metindjwynhko6t tin ne ar ba rd'a: rd'a ne.
Nam & Jeju memad ane.

59 Mebé idjaer bikprdnh djakam ne Jeju mema
ja jarée. Kapanakam me bikpronh djakam.

60 Kute mema aminhi'd djwy jarénh ne mema
'8 ujarénhkam ne me kot baja krapti arym amim,
—TJe, djdm me ije kabén wa mar got? ane.

Me kraptt kute Jeju kanga.
61 Nhym Jeju ta arym me kuman memad kum,
—Ba arym me ama atema djwy jaré ga me aje
amim imar két ne arym apijam ne. 62 Dja ba 1 ikri
dja timma wabi ga me idjabirkdt ipumi. Myj dja ga
me arym kam né? 63 Be, atema kajkwakam ikabén
kukradja ne ba me ama aré. Metindjwynh Kard

kute meo bakambit ne me kute ikabén mar. Me
ga ne ga me aje amidjwynho kKinh pram. Kam me

aje imar kétkumréx. Na bdm me ama ikabén jaré,
me amd Metindjwynh Kar6 jaré. Tdm ne kute meo
ban mema tin jangij nhym me Metindjwynhkot tin
ne ar bara'a: rd'a ne.

64 Be, djdm me akuni ne ga me aje tu amim
imarkumréx? Kati. Me akwy ne ga me aje amim
imar két, ane. Nam Jeju & mema ane. Be, myj ne
me mar on kam 4 mema ane? Bir, amrébé myjja
kuni kétri ne Jeju kute amikukdm me mar. Apynh
me 1 djari kute amim mar kétja arym kute me mar.
Djudadjwy djaikuré djwynhma Jeju kanga. Nhym
arym kute adjwynhdjwy mar. Kukdm kute mar.
65 Ne kam mema kum,

—Me akwy ne ga me aje amim imar két. Ba kam
arymme ama, “Djdm me ga dja ga me ikot ajkamé?
Kati. Ibam kute mema amak bonhkambit djame ma
ikot ajkamé.” Nam a Jeju mema ane.

66 Nhym kam me kot baja krapti arym kubé
amijo akéx ne ajte kot ba két.

67Nhym kam Jeju kute ar anorjabé 12ma kum,

—Djam ar gadjwy dja gar ikanga? ane. 68 Nhym
ar '0bé Ximao Pedru kum,

—XKati. Bénjadjwyr djwynh, myj me'dkot dja bar
ar iba? Arkati. Gajbit ne ga akab&no meo tin ne
'd ar imd adjujarénh ar aba. Metindjwynhk6t me
tinne ar ba ra'a: ra'aja'a ar ima adjujarénh ar aba.
69 Ar ba ne bar tu amim amarkumréx. Mramri abé
me inh® Bénjadjwyrbé kumkatibé Kritu. Mramri
abé Metindjwynh Kra. Metindjwynh tinkumréx Kra.
Ar ba ne bar tu amim amarkumréx.

70 Nhym Jeju arkum,

—Be, mramri ne ba amijo ar apytarkumréx. Ije
ar ajanorbé 12 ne ba amijo ar apytarkumréx. Be,
djdm ar akunine gar amex? Kati. Ar ajo apydji ne
abé Xatanaj nho apénh, ane. 71 Djuda'd ne kabén.
Djuda Ikadji. Ximdo '6djwy kute irja. Dja I kuré
djwynhma Jeju kanga. Kute ar anorjabé 12'0 ja dja
kanga.

7

Djeruxarékam me krdptimd 'd ujarénh.

1Jeju mema anen kam arek Garréjakambit ar ba.
Be, mykam ne Djudéjakam arek ar ba két? Bir, mebé
idjaer kute kam binma ar abej bakam. 2Nhym kam
arym Djeruxarékam mebé idjaer krapti kute aben
pydji dja nho akati 'yr. Me kute aben kajma'a me
bakukamare kukradja mar kadjy b6 mjyrkam kri
dja nho akati 'yr.

3Nhym kam Jeju kamy ar axikot apdxja kum,

—E kum, goja amii pykabé Djudéja'yr té. Dja
wdakam akot me ba djwynh adjapénh kot apumii.
4 Djam me'd kute me kunimd amiraxo amirit
pramkam kute mebé amijo bipdjur pram got? Aje

mramri myjja pumiinh két nhipéx jabej goja pyka
kunik6t me kunimd amijo amirit, ane. 5Be, nam ar
te Jejumeé axik6t apOx ne amim mar két. Kam ne
ar a kum ane.

6 Nhym Jeju arym arkum,

—TJe djam kraxje me kute ijo tym dja nho akati
iwyr box kétjakam gar kam ima aré? Kati. Ar
gajbit akati kunikot ar adjumar mex ra'a. 7 Nhynh
ne pykakam me axwe '0 kum akuréma? Arkati.
Nhym be, ba, me kum ikurékumréx. [je me axwe'a
mema idjujarénh ar ibakam me kum ikurékumréx.
8 Ar gajbit dja gar Djeruxarékam me krapti kute
aben pydji dja'yr md. Inhdé akati iwyr box két
ra'dkam 'yr itém pram két. 9 Nam arkum anen arek
Garréjakam ar ba.

10 Nhym kam kamy ar arym té. Nhym ar ba:n
kam amipdjun arym me kute aben pydji dja'yr té.
'Yr t&:n arym 'yr box. 11 Nhym arym ' me kute aben
pydji dja nhd akati box nhym mebé idjaer riinh
arym abej ne mema kum, “Nhiynh ne Jeju dja”?
ane. Nhym me “Kon”, ane.

12 Nhym me me kaxd abenmda Jeju jarénho
kumex. Me kwy ne me abenma kum, “Kati. Jeju
mexkumréx”, ane.

Nhym me kwy arik abenma kum,

—XKati. Nam Jeju amijo 'éx ne me noo biknoro ba,
ane. 13 Nhym be, ndm me me ipOkri mema Jeju'ad
ujarénho amirit két ne. Mebé idjaer riinh pymaje
ne me me ipOkri 'a ujarénho amirit két ne.

14 Nhym kam arym me kute aben pydji dja nho
akati nhokre dja kot Jeju arym Metindjwynh nhd
kikreti'yr tén wadjan kam arym memad kukradja

jarénho dja. 1> Nhym kam mebé idjaer riinh te kute
Jeju marma kam no tyn kumex ne abenma kum,

—]Je t0 djam tdmwa kute mekot pi'dk jarénh tim
got @ me kukradja jarénh mexo ane?

16 Nhym Jeju mema kum,

—Djam ba ikukradja ne ba me ama arénho iba?
Kati. Kute ijanor djwynh kukradja ne ba me ama
arénho iba. 17 Gédja ga me ajo ga aje kukradja
kot amijo aba prdm jabej arym ama. Me'd kute
ikukradja jarénhmo krax djwynhja dja ga me ama.
Djam bane ba ije me am3 ikukradja jarénhmo krax
djwynh? Kati. Kajkwakam Metindjwynh ne kute
arénhmo krax ba kam kot me ama aré. Ja dja ga
me ama. Me aje kukradjé kot amijo aba pram jabej
ama. 18 Ne ga ren me ajo ga amirax jabej ne ren
'd mema amijarén mema amijo adjamra ar aba.
Nhym be, kati. Kute jjanor djwynh ne ba ije rax
jarénh. Ije ajbit rax jarénh ne kam katat ije ikabén
jarénhkumréx ne ijéxnhi kétkumréx.

19 Me bakukdmare Mojdjé kute me ama
Metindjwynh kukradja jarénhja dja ne ga me kot
ar amijo aba? Kati. Ga me ajo aje kukradja kot ar
amijo aba két. Ne kam aje ibinma ijabej ar aba.
Mykam? ane.

20Nhym me kum,

—TJe t6 nhynh me'dja ne kute abinma ajabej ar
ba? Be, me kard punu'd ne ajo ba, ane.

21 Nhym Jeju arym mema kum,

—Be, ba amrébé me'd punu pydjio mex ga me te
aje myjja marma ikam ano tyn akumex. 22-23 N&
bdm pi'dk rararkam me'do mex ga me arik ija
abenma kum,

—Pi'0k rararkam ne apé. Axwekumréx, anhyro
aban arym ikam angryk ne. Djam bajbit ne ba kam
idjapénh iba ga me bajbit ima ijaxwe jaré? Kati.
Me gadjwy ne ga me pi'0k rararkam adjapénh aba.
Mojdjé ne me amd me my nhinhu ka rénh jaré.
Djam ta ne kumréx aré? Kati. Me bakukamare
Abrado ar kumréx ne ar aré. Ga me kam aje katat
Moéjdjé kukradja kot amijo aba kadjy pi'6k rararkam
adjapénh ne me my ka rénho aba. Mykam ne ga
me bajbit ima ijaxwe jaré? Ije kam prine me'd
punuo mexkam imd ijaxwe jaré. Ga me ren ima
ijaxwe jarénh két. 24 Kwarik wanh ga me arik me
axwe két'd axwe janhor két. Dja ga me mramri
me axwekumréxkot mema ajapoxkumréx ne kam
arym katat mema axwe jarénhkumréx. Nam a Jeju
mema ane.

Mebé idjaer kum kuré.

25 Nhym kam Djeruxarékam me ar ba tim kwy
Jeju jabej aben kukij ne abenma kum,

—TJe, djdm mramri me kute tdmwa binmad ar
abej ba? 26 Nhym kam kum me uma két ne
mema kabén ne. Nhym me arym kutd kute kum
myijja'd jarénh prdm kétkumréx. Bardm me rinh
arym kute tdmwa'a amim, “Jejubé ne me banho
Bénjadjwyrbé kumkatibé Kritu”, anhjrkam ne me
anhikrén kabén maro dja. 27 T6 nhynh? Be,
kati. Djam me kute kraxkot Bénjadjwyrbé kumkat-
ibé Kritu mar got? Kati. Me kute kraxkdot mar
kétkumréx. Nhym be, bdm kute Jeju djir ne gu me
baje arym omiinh. K6t ne gume arym Jeju 'éxnhima
bakato. Ndm me kwy & Jeju'a abenma ane.

28 Nhym kam Jeju kute Metindjwynh nhd
kikretikam mema kukradja jarénho amkam Kkaj
bé mema kum,

—Be, mramri ne ga me aje imar. Nh{nhja kurtim
ne ba itém ne ib0x ja ne ga me arym aje mar. Djam
ba ne ba amikabé&n kot amré té? Kati. Me'd kute
jjanor djwynh ne mramri. Tamwa ne ga me aje mar
két. 29 Nhym be, ba ne ba ije om{inh tim. Tdm ne
ijano ba amré kurtim tén box, ane.

30 Nhym kam me bit kute o tfym ne pa 'amynhma.
Ne te: 0 ane. Me kute o tym'ad myt box két rd'dkam
ne me te: o ane. 31 Nhym me kwy krapti arym tu
amim markumréx ne abenma kum,

—Me baje raxma bakator kadjy ne Jeju arym
myjja pumiinh két krapti nhipéx ne. Me punu
kraptio mex. Djam me'ddjwy box ne kute apénh
mexo kute akrenh got? Kati. Be, mramri
tdmwdbé ne me banhd Bénjadjwyrbé kumkatibé
Kritukumreéx, ane.

32 Me rilinh kaxa ne me a abenma anhyro ku'é
nhym mebé pardjéumé me kadjy Metindjwynh mar
djwynh nho bénjadjwyr arym me kuma. Me kuman
arym Jeju'yr me krakamngbnh kwy jano. Me kute
pa 'amynhmd ne me me ano.

33Nhym kam Jeju arym mema kum,

—Be, me aro'd ariba ne arym 'd akati ngrére. Dja
ba kam arym kute ijanor djwynh'yr t&. 34 Ga me
kam arym te ijabej. Te ijabej ne ima akator két. Ne
kam ikridja'yr te abox pramje, ane.

35 Nhym mebé idjaer riinh abenma kum,

—]Je t0, jdm dja té gu me kum bakator két. Djam
apynh me bajtem ba djakam me bimanh tim'yr ne
tBmmd? Djadm kam kute me bajtemma kukradja

jarénhma? 36 Kute me bama, “Dja ba t€ ga me arym
te ijabej. Te ijjabej ne ima akator két. Ne kam ikri
dja'yr te abbx prémje”, anhyr. Myj gédja kam né&?
ane.

37 Nhym kam me kute amikukradja kot amijo

mor ne kute ' aminhinomd amiménh nho akati
arym boOx. Akati raxja box. Me kukdmdre

kukradja kot me kute bd mjyrkam kri'd@ aminhi-
nomd amiménh kadjy akati ne arym box. Nhym
Jeju arym kajma djan mema kum,

—Me ajo ar ama kor jabej amré iwyr tén ik®o.
38 Me kute tu amim imarkumréxja gédja 1 me kad-
jwynhbé ngd kute meo tinja md mekam apox. Me
bakukamare kute pi'dkkam mema arénh kot ne ba
ar ama are.

39Nam Jeju Metindjwynh Kard'a 8 memad ane. Dja
me tu amim Jeju markumréx nhym Metindjwynh
Kard arym me'yr box ne meo ba. Djdm arym ne
meo ba? Kati. Metindjwynh kute mema Kard janor
djwynhram ne Jeju memd ane. Dja Metindjwynh
amiwyr Jejuo wabin akubyn o rax. Ne kambit
arym mema Kard jano nhym box ne meo ba.

40 Jeju mema ane nhym me krépti kute kabénja
markam 'a abenma kum,

—Be, mramri ne tdmwabé Metindjwynh kuk-
wakam kabén jarénh djwynh. Me bakukamare ne
me amrébé: aré, ane.

41 Nhym me kwy Jeju'd abenma kum,

—Be, tdmwa ne mramri kubé Kritukumreéx.
Mramri kubé me banhd Bénjadjwyrbé kumkatibé
Kritukumreéx, ane.

Nhym me kwy arik 'a abenma kum,

—Be kati. Jejubé ne Bénjadjwyrbé kumkat-
ibé Kritu két. Abatanh dja ne pykabé Garréja.
42 Nhym be, me banhd Bénjadjwyrbé kumkatibé

Kritukumréx kribé Berékam abatanh. Kubé ne me
bakukamare Dawi tamdjwy. Bénjadjwyr rax Dawi

jabatanh djakam ne Kritu abatanh dja. Amrébé: ne
me bakukamare pi'dkkam aré. Nhym be, kati. Djadm
Jejubé Bénjadjwyrbé kumkatibé Kritu got? Jeju ate
Garréjakam abatanh, ane. 43 Me kute a4 abenma
anhjirkam me kute Jeju'd axikot kabén jadjwyr két.
44 Nhym me ja kwy bit kute o tfm ne pa 'amynhma.
Ne kam te: kute o anh§rma.

45 Nhym kam me krakamngdnh kikreti néje ku'éja
me rinh'yr akéx ne me'yr box. Metindjwynh mar
djwynh nhd bénjadjwyrmé mebé pardjéu'yr box.
Nhym kam me riinh me krdkamngbnhma kum,

—TJe td mykam ne ga me Jejuo abdx két? ane.

46 Nhym me krakamngdnh mema kum,

—Djdm me'd pykakam kabé&n mexo kute tdmwa
pyrak? Kati. Nam prine kab&n mexo kute katat
me kuni jakrenh. Ba me kam te ije o itfm ne pa
'‘amynhma, ane.

47 Nhym mebé pardjéu mema kum,

—TJe td djam arym ne me gadjwy me anoo akno?
48 £ ba me amd aré. Djaim me irax's, nar me ibé
pardjéu'd ije amim tdmwd mar got? Kati. 49 Be,
djam me katamwa kute Mojdjé kukradja mar got?
Me kute me bakukamare kukradja mar kétkam dja
Metindjwynh arym me kanga, ane.

50 Nhym Nikodemu. Tdm ne akamatkam Jeju'yr
té. Kubé ne mebé pardjéu's. Nam arym mema
kum,

51—Je gédja gwam kraxje me baje axwe jabej me
kukjér kétkam mema axwe jaré? Kati. Be, Jeju kute
kraxje me bama amijarénh kétkam gu me arym 'a
axwe nhoro nhy, me bakukradja kupa'd ne gu me
'a nhoéro nhy, ane.

52 Nhym me arik kum,

—Djam gadjwy pykabé Garréjakam ajabatanh
dja ne ga néje akabéno dja? Be, pi'Okkam ne
Metindjwynh kukwakam kabén jarénh djwynh'd
Garréjakam abatanh kétkumréx. Dja ga amim pi'dk
jarén arym kot ikab&nkumréxmd akato. Jejubé
Bénjadjwyrbé kumkati két. Tam dja ga pi'ok jarén
ama, ane.

53 Nhym kam me kuni ajman aminhiirkwdma
apeéx.

8

Me’'6 nire kute me'0bé mjéno akinh.

1Jeju arym kranhbé Oriwére 'yr t&. Té:n arym
'yr box nhym 'd8 akamat nhym né. NO: nhym
arym Okrén'anh ka. 2 Nhym kam Metindjwynh nhd
kikreti'yr tén kam box. Nhym kam me kuni ajte 'yr
bbéx nhym arym nhy. Nhyn arym mema kukradja
jarénho nhy. 3 Nhym kam me arym Jeju'yr me '0
nireo box ne me ip6kri kudja. Arym ne mjén ne
kam ajte me'Obé mjéno akin ar ro'a nd. Nhym me
arym omiin 0 tym ne pa 'amyn Jeju'yr o box. 4 Ne
kum,

—E, ujarénh djwynh. Be, me'd nire ja arym mjén
ne arym me'd myo akin ar ro'd no. Ba me ar norkot
ar omifin aro tym ne arym awyr o box. 5 Be, me ja

jaxwe pdnh ne Mojdjé arym memad aré. Kute me
bakukradja jarénhkam Mo6jdjé arym 'a mema kum,

—Ga me axwe panh kéno titik ne abi gé ty, ane.
Be, gadjwy ar imd axwe panh'0 jaré bar kuma. Myj
gédja bar on? Nam me & Jejuma ane.

6 Myj kadjy ne me kum ane? Bir, godja kukradja
kupa'a myjja jarénh jabej nhym me arym kot kum
axwe jaré. Ja kadjy ne me kum ane.

Nhym Jeju ate idjao nhyn arek ikrao pyka no'6ko
nhy. 7 Nhym me ma kum tdmja jaré nhym arek
pyka no'dko nhy. Nhym kam kajma djan mema
kum,

—Goja me ajo apydji ajaxwe kétkumréx jabej ga
akumréx kén'6 byn o titik ne abi, ane. 8 Ndm anen
ajte nhy, pyka no'6ko nhy.

9Nhym me arym amima:ro djan amijaxwedjwy
ma. Ne kam arym pijam ne ma apdxo dja. Me
abatanhja kumréx ne me kato. Nhym mekot me
abatanh nydjwy apdxo dja. Nhym ajbir abatanh
nyre meo ino ren kato. Arym ne me kuni apéx.
Nhym kam Jeju arym ate nh{ nhym niredjwy arym
ate dja. 19 Nhym kajma djan nire ate @mkot omiin
kum,

—Me'd nire, nhinh ne me kute ama ajaxwe
jarénhja ku'é? Djam me'd kute ajaxwe panh kéno
atitik pram kétkumréx? ane. 11 Nhym kum,

—A bénjadjwyr. Me'd kute panh ititik pram keét,
ane.

Nhym kum,

—Badjwy. Ajaxwe pdnh ije kéno atitik pram két.
Ajma. Kwarik winh ga ajte ajaxwe két, ane.

Kute katat memad amijarénh.
Djur1.4;R613.12; Ep 5.8; Texk 5.5

12Nhym kam Jeju ajte mema kum,

—Be, apynh me ba dja kunikdt me axwe kuni
katat kute amijo ba kadjy ne ije mramri ne mema
pry kurwy dja pyrak. Ga, me kurwy dja kute
akamatkam memd pry kurwy nhym me kute
akamatkam myjja kuni pumiinh ne katat baja
pumti. Badjwy dja me tu amim imarkumréx ne
arym katat amijo ba. Ga, akamat k6 tykkam me
kute myjja pumiinh két ne ba punuja pumi. Me
axwedjwy ne me kute myjja mar két ne amijo ba
punu. Djam me kute tu amim imarkam axwe ne
amijo ba punu? Kati. Ba ije mramri ne mema pry
kurwy dja pyrak. Dja me tu amim imarkumréx ne
arym katat amijo ban kam arym ikot tin ne ar ba
rd'a: ra'a ne, ane.

13Nhym mebé pardjéu kum,

—TJe, dj@ ndm me'd akot kabén dji? Kati. Ga
apydji aje mema amijarénho aba nhym me'd kute
akot kabén djir két. Ba me kam arym ama akabén
kajgo jaré. Akabén kajgo nhym me kute amar két,
ane.

14 Nhym memad kum,

—XKati. Ipydjiije mema amijarénhkam ije mema
amijarénh kajgo két. Kajkwakam Metindjwynh ne
ijano ba amré kabén kot té. Be, 'yr dja ba akubyn
té. Ja ne ije markumréx. Kam ikabén kajgo két.
Nhym be, me ga ne ga me aje imar két. Nh{nhja
kurtim ne ba itémja ne ga me aje mar két. Nhi'dm
itémdjwy ga me aje mar két.

15 Me ga ne ga me aje amidjwynho kinh prdm ne
aje mema axwe jarénho aba. Djam ba ne ba ije

amidjwynho kinh prdm ne mema axwe jarénh got?
Kati. 16 Godja ba mema axwe jarénh jabej arym
katat mema arénhkumréx. Djdm ipydji dja ba aré?
Kati. Ibdm kute ijanor djwynhmé dja bar axikot ik-
abén ne mema axwe jaré. Kam ne ije katat mema
axwe jarénhkumréx. 17 Nhym be, amrébé: me
bakukamare kute me akukradja'a pi'dk no'okdjwy.
Me akukradjaja kot ba ije Ibdmmé axikdot mema
amijarénho iba. Me akukradja jakam me'd ar

amanhkrut ne kute me omunhkot kute axikot me
arénh nhym me kunikute mar ne kute mema kum,

“Mramri katat ar kute me arénhkumréx”, anh{rma.
Jane game arym aje mar.

18 Be, ja kot ne ba Ibdmmé @ me ama amijarénho
ane. Ba ije me amd amijarénh. Nhym Ibam
kute ijanor djwynh ik6t kute me ama ijarénh. Ba
Ibdmmé ar ije axikdt me ama amijarénhkam ne ga
me renme akukradja kot ija, “Mramri ne katat kute
memad amijarénhkumréx”, ane. Ba Ibdmmé ar ije
axik6t me amd amijarénhkam dja ga me ar ikabén
katatjamd akaton ama. Me akukradja'a pi'6k no'ok
kot dja ga me ima, ane.

19Nam a Jeju mema ane nhym me arym kum,

—T6 nhynh ne abamja? ane.

Nhym memad kum,

—Me ajeimar két ne aje Ibdmdjwy mar két. Ne ga
me ren iman ren Ibdmdjwy ma. Nhym be, kati. Aje
mar két, ane. 20 Be, Metindjwynh nho kikretikam
me kute Metindjwynhma pi'dk kaprio atom djakam
ne Jeju 8 mema ane. Nhym me'd kute o tym ne
pa 'amynh kétkumréx. Pa 'amynh'd myt box két
ra'akam.

21 Nhym kam ajte mema kum,

—Dja ba 1 ma té ga me arym te ijabej. Te ijabej
ne kam arym ty. Nhym kam Metindjwynh me ama
ajaxwe jarénh ra'a. Miim itémma 'yr ikraja dja ga
me te ikot 'yr atém ne 'yr abdx pramje, ane.

22 Nhym mebé idjaer riinh abenma kum,

—]Je t6 myj dja né? Birdm, dja amibi. Ndm me &
abenma ane. Kute mema kum,

—Dja ba1ma té ga me arym te ijabej, anh{rkam
ne me a abenma ane.

23Nhym mema kum,

—Be, me ga ne ga me pykakam ajapox ne ar aba.
Nhym be, ba ne ba kyjriim kajkwakam ar iba tlim.
Me ga ne ga me aje pykakam myjjabit mar. Ba ne
ba ije kajkwakam myjja mar. 24 Me aje pykakam
myjjabit markam ne ba me ama, “Dja ga me ty
nhym Metindjwynh ama ajaxwe jarénh ra'a”, ane.
Ne me amd, “E kum ba. Ba ne ba arym b6x”, ane.
Dja ga me kam amim imar két rd'a jabej arym
ty nhym Metindjwynh me ama ajaxwe jarénh ra's,
ane.

25 Nhym me kum,

—Bir, myj me ajo ga nd? Gop me imd ami-
jarénhkumréx, ba me ama, ane.

Nhym Jeju mema kum,

—Be, amrébé ne ba me ama amijarénho iba. Na
bam me am4, 26 “Be, ije me ajaxwe kumex markam
ba ren mema me ajaxwe jarén ajte me ama panh
jaré. Be, ijjanor djwynh kute katat kabén jarénhkot

ne ba me kunima arénho iba.” Nam bam a me ama
ane, ane.

27 Kute memd kum, “Kute ijanor djwynh”,
anhjrkam me kute mar két. Kute memd Bam
jarénhja me kute mar két.

28 Nhym kam Jeju mema kum,

—Ba ije amijo inhi ne iboxja dja ga me kyjrim
inh6. Kam dja game arymima. Ba ije amikab@&nkot
amijo iba kétkumréx. Ibdm kute im& kabén jarénh
kotne bamema arénhoiba. Ja dja ga me aje kyjrim
inhorkam ama. 29 Kute ijanor djwynh ne imé amijo
kajkep. Dja ndm ima kax ba ate ar iba? Kati. Be,
mykam ne ima kax két? Bir, ije o kinh kadjy ne ba
kum idjapénh mex rad'd. Kam ima kax két. Nam &
Jeju mema ane. 30 Kute mema ja jarénhkam ne me
kumex arym tu amim markumreéx.

Abradio tamdjwy'd ujarénh.

31 Nhym kam mebé idjaer kute tu amim
markumreéxja Jeju mema kum,

—Dja ga me ma ikabén kot ar amijo aban
'd adjukanga két ne arym me abé ikot aba
djwynhkumréx. 32 Ne kam arym mramri
ikab&nkumréxmd akaton ijd amim, “Be, mramri
ne kabén katatkumréx”, anhjyro aba. Ne kam
ikabén katatkumréxmd akato ba kam arym me
apyta. Me'0ja kute me apa 'amynh ga me kum
adjapénh kajgoo abaja ba kubé me apyta. Ga me
kam ik6t adjumar mexkumréx ne ar aba. Nam &
Jeju me axwe nho bénjadjwyr'a mema ane.

33Nhym ajte me kwy kum,

—T6 nh{nh ne kam me'd kute me ipa 'amynh ba
me kum idjapénh kajgoo ibaja? Kati. Me ba ne
ba me ibé me bakukdmaére Abrado tamdjwy. Nhym
kam me'd kute me ipa 'amynh kétkumréx. Mykam
ne ga,

—Ba me'0bé me apyta? ane.

34Nhym Jeju mema kum,

—Mramri me ajaxwe prdmkam ne me ajo ba
djwynhja arym kute me apa 'amynh ga me arym
kum adjapénh kajgokumréx. 35 Ba me ama aré
ga me ama. Djdm me'd nhd kikrekam 0 apénh
djwynh djam kubé 6 apénhkam kum apénh ra'ama?
Kati. Gédja1atemd me'dma apé. Nhym be, kam
me'd krakumréxja dja kam kra ra'a ne. 36 Ba ibé
Metindjwynh Kra rd'dkam ibé me apytar djwynh.
Me apa 'amynh djwynhbé me apytar djwynh. Dja
ba me apa 'amynh djwynhbé me apyta ga me kam
mramri adjumar mexkumréx ne ar aba.

37 We me abé Abrado tamdjwy, ba ije kot me
amar. Ga we me te abé Abrado tamdjwy ne me aje
ibiInmad. Me ama ikabén kinh kétkumréxkam ne ga
me aje ibinma. 38 Be, Ibdmmé ro'a ar ibari ije myjja
pumiinh ne mar. Tdm ne ba me ama aré. Me ga ne
ga me anhingét kute ama arénh kot ar amijo aba.

39Nhym me kum,
—Be, mramri me inhingétbé Abradokumréx, ane.
Nhym mema kum,

—Ga ren me abé Abrado tdmdjwykumréx ne ren
Abrado djapénh kot adjapénh ar aba. 40 Nhym
be, kati. Ga me jakam aje ibinmd. Kajkwakam
Metindjwynh kute im& kabén katat jarénh kot
ije katat me amd arénhkumréxkam ne ga me aje
ibinma. Djam & Abrado meo ane? Kati. 41 Ne ren
Abradobé me anhingétkumréx ga ren me adjapénh
meX. Nhym be, kati. Atema me anhingét djapénh
kot ne ga me atemd adjapénh ar aba.

Nhym me kum,

—Djdm kro'a me'd kute akudjwa me ijadjwyr?
Kati. Be, me Ibdm djwynh pydji. Kajkwakam
Metindjwynh, ane.

Kute mema Xatanaj tamdjwy jarénh.

42 Nhym Jeju mema kum,

—Ne ga me ren mramri kajkwakam Metindjwynho
Abdmneren amadijabé. Be, mykam? Bir, kajkwakam
Metindjwynh kurim ne ba tén box. Be, djam ba
ne ba té? Kati. Tdm ne ijano ba amré té€. Kam
ga me ren ama ijabé. 43 Be, mykam ne ga me aje
ikab&n mar két? Bir, me ajamakkre két pramkam.
44 Be, me anhingétbé Xatanaj ne ar me ajo ba.
Me anhingét kum axwe pram kot ne ga me ama
ajaxwe pram. Kute amikrax totokbé kubé me par
djwynh. Ta kabén katat kétkam kute Metindjwynh
kabén katat 'amynh tyx két ne kot kute amijo

ba két. Ta 'éxnhi kot memd 'éx ba. Mramri
'éxnhikumréxkam kubé me 'éxnhi nhingét. 45 Kubé

me 'éxnhl nhingétkam ba te me amd katat ikabén
jarénhkumréx ga me aje amim imar két. 46 Be, myj
me ajo ga ne ga me aje mramri ijjaxwe'0ma aka-
torkumréx? Kati. Ga me te: aje ijjaxwe'0ma akator
pramje. Ijaxwe'd kétkam mykam ne ga me aje imar
két? Ba te ije me ama katat Metindjwynh kabén
jarénhkumréx ga me aje imar két. Be, mykam?
47 Bir, ne ga ren me abé Metindjwynh kra ne ren
amim kabén markumréx. Nhym be, kati. Me abé
Metindjwynh kra kétkam ne ga me aje amim kabén
mar két. Nam a mebé idjaer rlinhma ane.

Kute mebé idjaer riinhmd amijarénh.
48 Nhym mebé idjaer riinh arik kum,

—Be, abé pykabé Xamarijkam me kra'c ba me
arym ama. Me kard punu ne ari ajo ba, ane.

49 Nhym Jeju mema kum,

—Kati. Me kard punu kute ijo ba két. Ba ne
ba Ibdm rax jarénho iba. Ga me kam ima ikajgo
jarénho aba. 50 Be, djam ba ne ba amirax jabej?
Kati. Atema '0 kute irax jabej ne kute me ajaxwe
mar. 51 Mramri dja me ikabén man kot ar amijo
ban arym tykkumréx'yr box pram két. Mramri ne
bame ama ja jarénhkumréx. Nam a Jeju mema ane.

52Nhym mebé idjaer riinh kum,

—T6 nhynh? Be, me bakukdmdre Abrado
arym ty. Metindjwynh kukwakam kabén jarénh
djwynhdjwy ne me arym aben kukam ty. T6 nhynh
dja me akab&n man kot ar amijo ban tyk két? Ak-
abén jakot ba me arym amad ikaton amarkumréx.
Mramri ne me kard punu ajo ba. 33 Djam aje araxo
me bakukamare Abrado jakrenh ne ga aje, “Dja
me ikab&n man kot ar amijo ban tyk két”, anhr?
Abrado arym ty. Metindjwynh kukwakam kabén
jarénh djwynh ar arym ty. Myj me'd rax ne ga arik
0 amiptarn 'd amiménho dja? ane.

54 Nhym Jeju mema kum,

—Ne ba ren arik amijd me'd rax mén ren
mramri ikajgo. Nhym be, kati. Ibdm ne kute
ijd irax ménhkumréx. 'A ne ga me aje abenmj,
“Me Batindjwynh”, anh¥r kajgoo aban >> aje mar
kétkumréx. Nhym be, bajbit ijje markumréx. Ne
ren ijéxnhi ne ren me ama, “Ije mar két”, ane. Ne
kam ren me akudjwa mema3 ijéx iba. Nhym be,
kati. Mramri ije markumréx ne kabén kot ar amijo

iban ijéxnhi két. 56 Be, me anhingét Abrado arym
amikukdm iman arym ikam kinhkumréx, ane.

57 Nhym mebé idjaer rtinh kum,

—]Je t6, djam kraxje aja amex kraptibé 50 apéx
kétjakam djdm ga ne ga arym me bakukdmare
Abrado pumi got? ane.

58 Nhym Jeju mema kum,

—Be, me akukdmare Abrado amirit kétrine ba ar
iba tlim, ane. 59 Nhym me arym kén kwy jamy, kute
o titik ne bin kadjy. Nhym Jeju arym amijo apdjun
mad té. Metindjwynh nho kikreti kurim katon ma

té.
9
Kute me'6 adjakamd no rdjao mex.

1Té: nhym arym me'd no ra nhy. Adjakama ne
me'd no ra. Ndm nhy nhym arym omii. 2 Nhym kot
ba djwynhdjwy omiin Jeju kukij ne kum,

—Ujarénh djwynh, mykam ne me'dja adjakama
no ra? Djdm ta axwe panh ne adjakama no rd? Nar
ndmé bdm ar axwe djo'ad ne no rd? Myj ne kam
kute? ane.

3Nhym arkum,

—XKati. Ta axwe panh no ra két. Ne ndmé badm
ar axwe dj0'a no ra két. Be, Metindjwynh kute no
rdkam apénh nhym me kute kot raxma kator kadjy
ne no ra.

4 Be, jakam imexri idjapénh pramkumréx kute
mramri ne a'uri me apénh pram pyrak. Kute ijanor
djwynh kute idjapénh'a imad kard kot idjapénh
pramkumréx. Adjym, dja me 1 ijo bikénho tén ibi
ba te idjapénh pradmje. Kute mramri ne me akamat
ko tykkam te apénh prdm pyrak. > Pykakam me

axwemé ro'd ar ibari ba ije mramri mema pry
kurwy dja pyrak. Ga, me kute akamatkam mema
pry kurwy nhym me katat baja pumi. Badjwy
ne ba mema Metindjwynh kabén jaré nhym me
arym kot katat ar amijo ba. Ne tu amim kabén
markumréx ne arym katat ar amijo ba.

6 Ndm anen arym pykakam aptén kam o ajrén
arym o me'd no rdjano djy. Ne kam kum,

7 —'Yr tén ngd nhidjibé Xirdwekam amino ku's,
ane. Me bakabénkam ne me ren ngdbma, kute anor
jaré. Nam kum ane nhym arym 'yr tén kam amino
ku'd. Ku'dn arym no mex ne. No mex ne kam
Urkwa'yr tén arym 'yr box.

8 Nhym tirkwd bu'd me kri kute me'd no ra
pumiinh tiim abenma kum,

—Djam tdmwa ne amijo a'wyro kri? ane.

9 Nhym me kwy mema kum, “Na, tdm”, ane.
Nhym me kwy mema kum,

—Kon, kute tdmwa pyrak, ane.

Nhym ta mema kum, “Na, ba”, ane.

10 Nhym me kum,

—T6 myj me'd ne ama ano mex jadja? ane.

1 Nhym mema kum,

—Be, me'0bé Jeju ne pykakam aptdén kam o ajrén
arym o ino djy. Ino djyn arym ima, “Yr t&n ngobé
Xir6wekam amino ku'd6”, ane. Ba kam 'yr tén amino
ku'dn arym ino mex ne irit mexkumreéx, ane.

12Nhym me kum, “Nh{nh ne dja”? ane.

Nhym mema kum, “Kon”, ane.

13 Nhym kam me arym mebé pardjéu'yr o box.
Me'yr me'd no ran arym no mexjao box. 14 Be, me
tyk dja kétdjanho akatikam, pi'dk rararkam ne Jeju

pykakam apton o ajrén o me'd no djyn o noo mex.
15 Ndm me mebé pardjéu'yr o box nhym me ajte
kukij ne kum,

—MYyj ne ga arit mex kadjy né? ane.

Nhym mema kum,

—Nam pykakam aptdn o ajrén o ino djy ba ku'on
arym ino mex ne irit mexkumreéx, ane.

16 Nhym mebé pardjéu kwy abenma kum,

—Djdm Metindjwynh ne tdmwa jano got? Be, me
bakukradja panh ne pi'dk rararkam ari apénh ba.
Axwekumreéx, ane.

Nhym me kwy 'a abenma kum,

—Nhym bé ne me'd jaxwe kute & myjja pumiinh
két nhipéxo anhyr. Kute 8 me'd no rdo mexo anhyr.
Ndm me & Jeju'd kabéno aben japanho ane. 17 Ne
kam me'd no rdn arym no mexjama kum,

—Kute ama anoo mexkam ' akabén'd jaré ba
me ama, ane.

Nhym mema kum,

—Be, kubé Metindjwynh kukwakam kabén
jarénh djwynh'd, ane.

18 Nhym mebé idjaer rlinh amim mar két ne.
Nam me amim,

—TJe td6 djdm mramri ne me'dja adjakamd no ra?
Be, kati, ane. Ne kam arym bdmmé nd ar'yr me ano.
Nhym me ar'yr tén arym aro box.

19Nhym me arkum,

—Be, gar mema kum, “Ikra adjakamd no ra”,
anhyro aba. Djdm tdm ne ja? Myj ne rit mex kadjy
né? ane.

20 Nhym ar mema kum,

—Be, mramri ar ikrakumréx ne ja. Mramri ne
adjakamd no rdkumréx. 21 Ne kam myj ne arym

no mex on, ar ije mar két. Myj me'd ne kum noo
mex nhym rit mex, ar ije mar két. Be, ta ne arym
abatanh ne. Dja ga me kukja nhym arym me ama
amijaré, ane. 22 Be, mykam ne ar kute mema kum,

—TJeju ne ar ikra noo mex, anhyr két? Bir,
arkum mebé idjaer riinh pymakam. Nam me arym
abenma Jeju'a kabén djin abenma kum,

—Dja me'd mema kum, “Be, mrdmri ne Jejubé
me banho Bénjadjwyrbé kumkatibé Kritukumréx”,
ane gwaj kot me néje kanga gé ajte me bikpronh
djakam me baro'a kri két, ane. 23 Kam ne me kute
ar kanga pymaje ar mema,

—Be, ta ne arym abatanh. Dja ga me tamwa
kukja, ane.

24 Nhym kam me ajte amiwyr me'd no ran arym
no mexja 'uw nhym arym 'yr box. 'Yr béx nhym
kum,

—Be, me ba ne ba me ije Jeju jaxwekoOt mar.
Kwarik wanh ga mex jarénh két. Kajkwakam
Metindjwynh ta ne anoo mex. Tdm dja ga kum mex
jaré, ane.

25 Nhym mema kum,

—Be, myj Jeju axwe nad? Ije mar két. Mramri ne
arym ino rakumréx. Ne arym jakam ba mramri irit

mexkumréx. Jabit ne ba mramri ije markumréx,
ane.
26 Nhym kam me ajte kum,

—Myj ne ajo, ga arym ano mex ne arit mex ne?
ane.
27Nhym mema kum,

—]Je, arym ne ba me ama aré. Djam me aje imar
két got ga me ajte: ikukij? Be, myj kadjy dja ba
ajte me ama aré ga me ajte ama. Djam me aje me

kudjwa ma kot abikaménhmad got ga me ikukjéro
dja? ane.

28 Nhym me arym kum kurén kum,

—Be, kati. Ga ne ga arym kot aba djwynh. Me
ba ne ba me atema. Me bakukdmare M0jdjékot ne
ba me amijo iba. 29 Be, Metindjwynh mramri me
bakukamare Mo6jdjéma kabénkumréx. Ja ne ba me
ije markumréx. Nhym be, tdmwa. Djam me kute
kator dja mar got? ane.

30 Nhym amipanh mema kum,

—Be:, Jeju ne ima irit mex jadja ga me aje ka-
tor dja mar kétja pumil. Djam me ano mex got?
31 Ba me amd aré ga me ama. Djam me axwe
ne Metindjwynh kute me mar ne kot apénh? Kati.
Ja ne gu me arym baje mar. Nhym be, me kute
mramri Metindjwynhma rax jarénh ne kute kabén
mar ne kot kute amijo bakumréxja Metindjwynh
arym kute me mar ne me kot apénhkumréx. 32 Be,
djam Metindjwynh Jeju kot apénh ngri got ga me 'a
akabén ne? Myj me'0 ne adjakamd no rd nhym me
arym kute kum rit mex jadjar ga me amrébé aje
mar? Kati. Me bakukdmare kute arénh két. Me
kuni kute arénh kétkumréx. Jejubit ne ajbir bajbit
ijo mex ga me arym aje ipumiinh. 33 Metindjwynh
ren kute anor két nhym ren kabénkot apénh két
ba ren ino mex két ne. Nhym be, kati. Mramri
Metindjwynh kute anorkumréx.

34 Nhym me kum,

—Be, djdm akudjwa adjakamd me ijaxwe? Djdm
ajaxwekam aje me ijakre got? ane. Nam me kum
anen kangan arym me néje bom kumé.

35 Nhym kam Jeju me kute bdm mé&nhkot arym
kuman 'yr tén kum katon kum,

—Djdm arym ga tu amim Metindjwynh Kra
markumréx? ane.

36 Nhym kum,

—B&njadjwyr, dja ga ima Metindjwynh Kra jakre
ba tu amim markumréx, ane.

37Nhym kum,

—Arym gaipumi. Ba. Bane baamaikabéno dja,
ane.

38 Nhym kum,

—Na, Bénjadjwyr djwynh, arym ne ba tu amim
amarkumréx, ane. Ne arym kute Metindjwynh
Krama katorkam amikajgo man parbé ibén nhy.

39 Nhym Jeju mema kum,

—Be, myj kadjy ne ba pykakam box ne ar iba?
Bir, dja ba me kukijn me axwemad ikaton arym
memad panh jaré. Be, me kwy kute amijo amran
arik amim, “Djam ije Metindjwynh kab&n mar ngri
got”? anhyrja dja ba te mema kukradja jaré nhym
me arym mar két ne arym amakkre két mex ne ar
ba. Me kute mrdmri ne me rit mex arym no ran ba
pyrak. Nhym be, me kwy kute kukradja mar két
ne mar pram dja ba mema aré nhym me arym tu
amim markumréx. Tu amim markumréx ne arym
kot kute amijo ba mexkumréx. Me kute mramrine
me no ra arym rit mex ne katat ba pyrak. Ja kadjy
ne ba pykakam box ne ar iba, ane.

40 Nhym mebé pardjéu bu'd ku'éja arym kabén
man kum,

—TJe, djdm me badjwy ne ba me ije me no ra
pyrak? Kati. Djam me ije Metindjwynh kukradja
mar ngri got? ane.

41 Nhym mema kum,

—Ne ga ren me aje Metindjwynh kukradja mar
pram ne ren aje mramri ne me no ra rit mex pram
pyrak. Ne kam ren ajaxwe két ne. Nhym be,
kati. Me aje, “Me badjwy djam me ije Metindjwynh
kukradja mar ngri got”? anhjrkam me ajaxwe ra'a.
Ndm & Jeju mema ane.

10

Mryki'dtomtio ba djwynh'd ujarénh.
Idja 13.20; Ped k 5.4

I Ne kam mryki'atomti'd mema ajarén 6 me ja'a
mryki'dtomti jakren mema kum,

—Be, 0 kdkayrkam mryki'dtomti ar bakam nhym
me ngjéx prdmkam me kwy ajkwa krekrekot
ngjéx két ne ate kdkayr nhiblim kot wangij. Be,
me ja ne me mryo akinh prdm nhym me me'a
memd kum, “Me akinhi”, ane nar, “Mebé myjjao
prot djwynh”, ane. Mramri ne ba me ami ja
jarénhkumréx. 2 Nhym be, me kute katat ajkwa
krekrekot ngjéxjabé ne 6 mryo ba djwynhkumréx.

3 Nhym '3 ijé dja néje ku'é djwynh arym o ba
djwynhmd 'a ijé dja'a kuré nhym arym wangij.
Ne kam mrymda kabé&n nhym arym amim kabén
ma. Kute apynh mryma idji jarénh djari aben
totokma mryma aré nhym arym kute apynh amin-
hidji jarénh mar kot bdm rér6k. Bom rorok nhym
o ba djwynh arym kap6tmd mryo ap6x. 4 Mryo
apox ne arym mry kukdm mrad nhym mry arym kot
ba. Kute amim o ba djwynh kab&n markam kot
ba. Nam mry & o ba djwynh kot ane. 5 Nhym be,
atemd me bajtem mry'yr box ne te mryma kabén
nhym kot ba két ne tu ma kubé prot ne. Kute

amim me bajtem kab&n mar kétkam amija no tyx
ne tu ma kubé préot ne. Mramri ne ba me ama ja
jarénhkumréx, ane.

6 Be, mryki'atomti'd ujarénhja ne Jeju kute amik-
abén kukradja'da akre nhym me mrybit man
kukradja mar két. Ndm me te: kute myj'a ujarénh
kute amijakre marmadn te: kute kukradja marma.

7-9 Nhym ajte mema kum,

—Mrdmri ije mryki'dtomti nhd kokayrkot
ajkwa krekre pydji pyrak. Ga, mryo ba djwynh
kute ajkwa krekrekdt mryo ngjéxja pumd.
Nhym kokayr tyx arym kute myjja djakrébé mry
pytar nhym umar mexja pumil. Badjwy ije
ajkwa krekre pydjimén prabé dja me tu amim
imarkumréx ba arym axwebé me uta. Nhym kam
me arym ikot tin ne ar ba rd'a: rd'a ne. Atema
me'0kot ne me tin kétkumréx. Dja me tu amim
bajbit imarkumréx ba arym me uta.

Ga, mryo ba djwynh kute kokayr kurtim mryo
apoOxja pumit. Nhym mry akur ban ajte akubyn
ngjéxja pumi. Badjwy dja ba me utaro iba nhym
me ikOt umar mex ne ar ba.

Nhym be, amrébé ibox kétri ne me kwy
Metindjwynh'd 'éx ne memd kum, “Metindjwynh
ne ima aré ba kukwakam ama kabén jarénho iba”,
ane. Me Metindjwynh'a 'éxja kuni ne me akinhi.
Me kute amiwyr inh® me jao akéxman te meo ane
nhym me kute me kabén mar két. 10 Be, me akinhi
ne me kute mryo akinh ne par kadjy box. Nhym
be, kati. Ba ne ba atema. Me tinkumréx ne umar
mexkumréx kadjy ne ba box.

11 Jje me kute mryki'dtomtio ba djwynh mex
pyrak. Dja ba me kadjy ty. Ije me utar kadjy

ty. 12 Nhym be, me mrykam apénh djwynh ne
me atemda. Gédja rop'd mry'yr box nhym arym tin
pramje tu mry kangan prot ne. Kubé 6 mry djwynh
kétkam ne tu mry kangan ma prot ne. Nhym rop
arym mryo ror6k nhym mry abenbé ajma. 13 Me
mrykam apénh djwynh kute pi'dk kapribit markam
ne me kum mry jabékét. Nhym kam rop box nhym
kum mry jabé kétkam arym mry kangan prot ne.

1415 Ba ije me kute mryo ba djwynh mex
pyrak. Ibadm kute imarkumréx. Badjwy ije Ibam
markumréx. Inhd me jadjwy ije & me maro ane.
Nhym inhd me jadjwy kute imar. Ba dja ba me
kadjy ty. Ije me utar kadjy ty. 16 Djam kokayr
jakambit inho krit? Kati. Onjj inhd krit rd'a. Me
wadjwy dja me amim ikab&n ma. Dja ba inh6 me
jamé me wadjwyo aben pydji. Kam arym inhd me
kunio iba. 17 Be, mykam ne Ibdm kum ijabé? Bir,
ije kabén kot amijo ibakam. Kam ne kum ijabé.
Ba dja ba ty. Akubyn itin kadjy dja ba ty. 18 Djam
me ta dja me ibi? Kati. Ba dja ba amikab&nkét tyn
kam amikabénkot akubyn itin ne. Ibam ta ne ityk
ne akubyn itin'd ima kard, ane.

19 Ndm Jeju mema ane nhym kam mebé idjaer
riinh ajte kabéno aben japanho dja. 20 Me krapti ja
ne me arik mema kum,

—Be, me kard punu ne o ba. Ga, kute kuk-
wakam kabén kajgo kraptl jarénhja pumii. Mykam
ne ga me kabé&n maro dja? ane.

21 Nhym me kwy ja ne mema kum,

—Nhym bé ne me kard punu kute o ba nhym
a kabén kute anhyjr. Be, kati. Kab&n mexkumréx.
Djadm me kard punu kute me no rd noo mex mar
got? ane.

Mebé idjaer riinh kum kuré'd ujarénh.
Djur5.18,8.59,12.32

22 Be, kriraxbé Djeruxarékam, me krapti kute
aben pydji dja nhé akatikam, arym na nhd my-
tyrwykam, Jeju me'yr tn box ne arym Metindjwynh
nho kikretikam ar mra. Me kute aben kajma'a me
bakukamare kute amrébé: Metindjwynhma kikreti
ny nhipéx mar kadjy ne me krapti akati jakam
aben pydji.

23 Jeju kikreti bu'd kikre kre kénhkam ar mra.
Kikre kre kénhjamd ne me kum, “Xaroméao nho”,
ane. 24 Ndm kam ar mra nhym mebé idjaer riinh
arym omiin kam kum ipok ne kum,

—Aje. Ga mramri abé me inhd Bénjadjwyrbé
kumkatibé Kritukumréx jabej tu me imd ami-
jarénho amiritkumréx. Mykam ne ga me ibé
amipdju? ane.

25 Nhym Jeju mema kum,

—E kum arym ne ba me amd amijo amirit ga
me aje amim imar két. Ibdm kukwakam ije apynh
myijja pumiinh két nhipéx djari. Tdm ne kute me
ama ijo amirit mexkumréx ga me aje amim imar
két. 26 Be, me abé inhd krit kétkam ne ga me
aje amim imar két. Arym ba me ama ja jaré ga
me arym ama. 27 Inhd krit ar kute amim ikabén
mar. Badjwy ije inho krit ar mar nhym ar ma ikot
ar amijo ba. 28 Dja ba mema tin jadja nhym me
Metindjwynhkot tin ne ar ba rd'a: rd'a ne. Ne me
biknor tokry djakam biknor kétkumréx. Ba ma meo
iba nhym me'd kute ibé me pa 'amynh ne ibé me
ik0 rénh pram két.

29 Tbam kute ik6t me kaménhja ne tyxo kute me
kuni jakrenh. Tdm ne ma meo ba nhym me'd kute
kubé me pa 'amynh ne kubé me ik6 rénh pram két.
30Ibdmmé ro'd ne bar itipdjin ar iba. Nam 8 mema
ane.

31 Nhym mebé idjaer riinh ajte kadjy kén jamy.
Kute o titik ne binma kén jamy. 32 Nhym mema
kum,

—Ibdm kukwakam ne ba myjja mex krapti
nhipéx ne me ama o amirit ga me omi. Nhynh
idjapénh mexja panh dja ga me kéno ititik ne ibi?
ane.

33 Nhym me kum,

—Djam adjapénh mex panh ne ba me ije kéno
atitik ne abinma? Kati. Metindjwynh ne ga arym
apry. Abé pykakam me'dkam ne ga ga amijo ajéx
ne amijo Metindjwynh Kra ne amijo Metindjwynh
pyrak. Aje Metindjwynh raxo amiptarkam ne ba
me arym Metindjwynho ingryk ne ije abinm3, ane.
34 Nhym amipanh mema kum,

—T6 nhynh ne ba apry? Be, kukwakam kabén

jarénh djwynh ne me bakukdmarema Metindjwynh
kabén jarén mema kum,
“Na bdm mema kum, ‘Me abé metindjwynh’, ane.”
Ndm a me bakukdmaremd anen arym '@ pi'dk
no'dk ne. 35 Metindjwynh kabén ne ga me te
akabéno aje o adjapanhmd. Ga, Metindjwynh ta
kute mema kum, “Me abé metindjwynh”, anhyrja
pumil. 36 Metindjwynh ta ne imd idjapénh dja
jarén pykama ijano ba kabén két amré tén box.
Djori kam ibé Metindjwynh Kra két? Kati, ibé
Metindjwynh Krakumréx. Djori kam ba apry.
Arkati.

37Ne ba ren Ibdm djapénh o idjapénh két ga ren
me aje katat ima ikajgo jar&nhkumréx. 38 Nhym be,
kati. Mramri Ibdm djapénh o idjapénhkumréx. Kam
gamerenamim idjapénhbit ma. Aje amim baimar
kétkam ga ren idjapénhbit man ren Ibam djapénh
0 idjapénhja man ren arym kam ima. Ibammé
ne bar itipdjin ar iba ga me ren kam arym ama,
ane. 39 Ndm memd ane nhym me arym kute pa
'‘amynhmad te o ane nhym ma mebé katon té.

40Ne kam arym ma ngo raxbé Djoddo nhijukri té.
Té:n arym Djudo kute ngdbma me angjénhmo krax
djakam box ne arek kam ar ba. 41 Ar ba nhym me
krépti 'yr b0x ne abenma kum,

—Be, Djudo ne me kute raxma kator kadjy kute
myjja pumiinh két'd nhipéx két. Kute me punuo
mex két. Ne kam mrdmri katat me'dja kukdm
'3 ujarénhkumréx. Nhym kam arym kute kukam
'8 ujarénh kot prine kot amijo bakumréx, ane.
42 Nhym kam me krapti pyka jakam tu amim Jeju
markumreéx.

11

Kute akubyn Radjaruo tin.

1Be, me'd nhidjibé Radjaru ne arym kané bino
mo. Kanikwynh ne ar aménhkrut. Ar idjibé ne
Marijmé Mata ar. Ne ar kuni kribé Betanhakam
trkwd. 2 Marij ja kute Bénjadjwyr djwynh par'a
me kudjy dja kango kapi. 'A me tyk kadjy kudjy
dja kangd kapin kam kute amikio 'd kang6 ngra
tdm. 3 Nd@m kamy Radjaru arym kané bino mo:
nhym kanikwynh ar arym Bénjadjwyr djwynh'yr



Djudorax11:4 Ixx Djudorax 11:12

me'd jano. Onij. Nhym arym 'yr t&n 'yr box ne
arym kum arén kum,

—B&njadjwyr djwynh, onij ama anhdbikwa jabéja
arym kané: nhym kanikwynh ar ama aré, ane.

4Nhym Jeju arym kuman kum,

—Djam tu tyk rd'd kadjy ne kanéja? Kati. Dja
me kajkwakam Metindjwynh raxmd katon ba ibé
Metindjwynh Kra iraxma kato. Ja kadjy ne kané
raxja, ane. 5 Be, Matamé kanikwynhmé Rad-
jarumé ne Jeju kum ar abé. 6 Nam Jeju kabén
man kam tu arek yr djakam nh§y nhym 'a akati
amanhkrut apéx.

7Nhym kam kot ba djwynhma kum,

—Gwaj on pykabé Djudéjama té, ane.

8 Nhym ar kum,

—E kum, ujarénh djwynh, wakam ajbir mebé
idjaer riinh kute kéno atitik ne abinma ga ajte 'yr
atémma, ane.

9Nhym Jeju arkum,

—Djdm arngro pydjikam kaxdjakénh pa ipOkbé
12bit. Na tdm. Djam ori me arngrokam mra nhym
myjja'0 me par tok? Kati. Arngrokam ne myjja
amirit nhym me omiin aa'a mrd. 10 Nhym be,
akamatkambit ne me ba punu, arik rordk ba, me
nokrekam ird kétkam, ane. Me kute o t§fm ne bin
kétri témbé kute apénh inoma ménhma ne amija
arngro jakreo tén me kute o tym ne bin'd akamat
jakre.

11 Nam arkum anen kam arkum,

—Be, gwaj banhdbikwa Radjaru arym oOto nd.
Arym ba ije tokma ne ba 'yr té, ane.

12Nhym ar kum,

—Dja 0to ndrkam akubyn mex, ane. 13 Be, djam
mramri 6tkumréx'a ne arkum ane? Be, kati. Arym
tyk'd ne arkum ane. Nhym ar arik amim,

—Be, O0tkam tyk dja két'a ne d ar imd ane, ane.

14 Nhym kam arkum ar@nho amiritkumréx ne
arkum,

—Be, Radjaru ne arym ty. 15 Wakam idjam két
nhym arym ty. Kam idjam kétkam ar akadjy ikinh.
Jakam dja gwaj wdakam tén bbx gar arym myijja
pumiin arym tu amim imarkumréx. Ar akadjy ne
ikinh. Aj gwaj on 'yr, ane.

16 Nhym kam Jejuk6t ba djwynh '6 nhidjibé Tome
Djidjimuja kot ba djwynh '6djwyma kum,

—Gwaj on badjwy kot ty, ane.

17 Nhym kam Jeju ar arym 'yr t&, 'Yr t&:n arym 'yr
box.

Nhym me arym kum arén kum,

—Be, arym ne ty ba me adja. Nhym arym
'a akati aménhkrut ne amanhkrut apéx ga box,
ane. 18 Be, kribé Betanhamé kriraxbé Djeruxarémé
ne aben jatdri. Abenwyr pry'd akrebé kirometu
amdnhkrut ne ikjékétbit. 19 Kam ne mebé idjaer
krapti Matamé Marij ar'yr box. Ar kamy arym
tykkam me kute ar kapri, ar myr, ar amakbé
arkum kab&nma ar'yr box. 20 Nhym Jeju ar box 'yr
nhym me'd arym Matama aré. Nhym kajma djan
ate kutd té. Nhym be, Marij arek nhy.

21 Mata Jeju kuta tén arym kajpan kum,

—B&njadjwyr djwynh, ga ren pyka jakam arek ar
aba nhym ren ikamy tyk kétkumréx. 22 Gédja ga
myijja'0o Metindjwynhmd a'uw nhym arym akabén
man prine akabén kot ipéx ne. Tam ne arym ije
mar, ane.

Nhym kum,

23 —Dja atd akubyn tin, ane.

Nhym kum,

24—Na, me kunikute aminhinoma amiménh dja
nho akatikam dja me tyk akubyn tin. Nhym mekot
dja ikamy akubyn tin. Tdm ne arym ije mar, ane.

Nhym kum,

25 —F kum, ba ne ba ibé akubyn me tyko tin
djwynh ne ije mema tin jangjénh djwynh. Me kute
tu amim ikamnhixkumréx dja me tin ne. Dja te tyn
Metindjwynhkot tin ne ar ba rd'a: rd'a ne. 26 Nhym
me tin ne ar ba kute tu amim ikamnhixkumréx dja
me Metindjwynhkot tin ne tyk kétkumréx. Dja ne ga
tu amim ikabénja markumréx? ane.

Nhym kum,

27 —Na, Bénjadjwyr djwynh, abé Kritukumréx.
Mramri ne Metindjwynh aja me inh6 Bénjadjwyrbé
kumkati ménhkumréx. @ Me bakukamare Kkute
amrébé: memad kum, “Gédja 1 Metindjwynh Kra
pykama box”, anhyr kot ga arym boéx ne kam abé
Metindjwynh Krakumréx. Tam ne ba tu amim
markumreéx.

28 Nam 8 kum anen kam akubyn kanikwynh'yr
t&. 'Yr t&:n arym 'yr box ne me kaxa kum,

—Arym ne mema ujarénh djwynh béx ne ama
kabén. 29 Ndm kum ane nhym kajma djan amibéx
ne 'yr té. 30 Be, kraxje Jeju krima ar két. Nam arek
Mata kute kajpar djakam arek dja. 31 Nhym Marij
kajmd djan amibéx ne t& nhym kikrekam mebé
idjaer kute ar kapribé arkum kabéno dmja arym
abenma kum,

—Be, ar myrmd ne ar kénkre'yr té, ane. Nam me
anen arym kot té.

32 Nhym be, Marij Jeju'yr té nhym arek kam dja
nhym arym 'yr box. Ne omiin arym konkrdo nhjn
kum,

—Bénjadjwyr djwynh, ga ren pyka jakam ar aba
nhym ren ikamy tyk kétkumréx, ane.

33 Ndm myro nh§ nhym kot mebé idjaer mdrja
kot myro dja. Nhym Jeju me omilin arym rerekren
tik ngyo dja. 3¢ Ne kam memad kum,

—Nhy¥{nh ne ga me adja? ane.

Nhym me kum,

—B&njadjwyr djwynh, amré ar ikot tén omi, ane.

35 Nhym Jeju arym muw.

36 Nhym mebé idjaer abenma kum,

—Be, kum abékumréx. Ga, arym myrja pumd,
ane.

37Nhym me kwy abenma kum,

—E kum, me no rdma ne rit mex jangij. Nok ren
Radjarudjwyo mex nhym ren tyk két ne, ane.

38 Nhym kam Jeju 'yr tik ngy tén arym kénkre'yr
box. Kénpotio ne me arym kénkre'd ijé. 39 Ndm
kénkre'yr bOx ne mema kum, “Me 'a kénpoti kaba”,

ane.

Nhym tyk kanikwynh Mataja kum,

—O kum arym kro:. Tyk'd arym akati am&nhkrut
ne amanhkrut apéx, ane.

40 Nhym Jeju kum,

—FE, arym ne ba ami, “Dja ga tu amim
ikamnhixkumréx ne arym Metindjwynh raxma
akato”, ane.

41 Nhym me arym kénkre'd jdm kénpoti dja.
Nhym Jeju kajma kran kajkwa jab&n BAdmma kum,

—Djlinwd. Ga ne ga arym aje ikab&n mar. Kam
ikinhkumréx. 42 Ama ikabén kunik6t ne ga arym aje

ikabén mar. Be, me ibu'ad ku'é ja ama ikabé&nkot
kute imar kadjy ne ba ama ikabén. Dja me tu
amim imarkumréx ne ijd amim, “Be, mramri ne
Metindjwynh kute anorkumréx”, anhjro ba. Ja
kadjy ne ba ama ikabén, ane.

43 Ndm anen arym kaj bé kabé&n ne kum, “Rad-
jaru, amré akato”, ane. 4 Nhym arym me aérbé
akubyn tin ne kato. Arym tu tykkumréx ne jakam
arym akubyn tin ne kato. Prine kub&kao ikramé
par'd kupu rd'dn kato. Kub&kao nokre kupu rd'an
kato.

Nhym Jeju mema kum,

—Me 'a kubéka bo gé t€, ane.

Me kute bin kadjy kute o aben mar.
Mat 12.14; Ruk 6.11

45 Jeju akubyn Radjaruo tin nhym mebé
idjaer omli nhym arym kwy Kkrapti tu amim
Jeju markumréx. Marijkdot me morja tu amim
markumréx. 46 Nhym me kwy ja arym amt mebé
pardjéu'yr mdn mema Jeju jaré.

47Nhym kam me kadjy Metindjwynh mar djwynh
nho bénjadjwyrmé mebé pardjéu arym me rinho
akuprd. Nhym kam me abenma kum,

—Be, myjja pumiinh két kwy rax ne ipéx. Me
kute raxmd kator kadjy ne ipéx. Ndm me punu
kraptio mex ne akubyn me tyko tin. Myj dja gu
me né? 48 Dja gu me amitd nhym me kuni arym
tu amim markumréx ne kot ar amijo ba. Dja me
ane nhym Kkriraxbé ROmakam me 0 me ja arym me
bawyr prot ne pyka mé Metindjwynh nho kikretio
amran aben bé me babé idjaer kuni ngra, ane.

49 Nhym me kadjy Metindjwynh mar djwynh
nho bénjadjwyr raxbé Kajbajja ne amexja tdmkam
mema nhy. Kajbaj mema kum,

—E kum, me aje myjja mar két. 50 Me'd pydji dja
me babé idjaer kuni panh ty. Kam dja me abenbé
me bangranh két gu me arym badjumar mex. Me
aje jamar két, ane.

51 Be, djdm Kajbaj ta ne amikabén jaré? Kati.
Metindjwynh kukwakam ne kabén jaré. Amexja
tdmkam ne kubé me kadjy Metindjwynh mar
djwynh nhd bénjadjwyr rax. Beénjadjwyr rax ne
Metindjwynh mar djwynh kunimd nhy. Kunimd
Yrkam ne arym memd Metindjwynh kabén jaré.
Kute memd Jeju mebé idjaer kuni péanh tyk
jarénhkam ne memd Metindjwynh kabén jaré.
52 Be, djam mebé idjaerbit panh dja ty? Kati.
Metindjwynh kraja amrébé abenbé me bimanh.
Apynh me bajtem ba djakam me bimanh. Jeju kute
amikot me jao aben pydjima. Me jadjwy panh
dja ty. 'A ne Kajbaj kute Metindjwynh kukwakam
kabén jarénhja.

53 Be, krax ne ja. Me kute Jeju bin kadjy kute
aben kabé&n marmo krax dja ne ja. Jeju kute
akubyn Radjaruo tin nho akati jakam.

54 Nhym kam Jeju kute ja nhijukri mebé idjaer
rinhmd amijo amirito ba két. Kapot kukrit noka'a
ar bama ne arym té. Kam ne arym kribé Epraima
tén box ne kot ba djwynhmé ro'a kam ar ba.

55Nhym kam mebé idjaer kute aben pydji dja 'yr.
Me kute me kukdmare nhir6bé mranhja mar kadjy
arym 0 akati 'yr. Kam ne me krépti: kadjy kriraxbé
Djeruxaré'yr abir md. Me kute Mojdjé kukradja

kot Metindjwynhmd amijaxwe jarénhma ne me mao.
56 Ne kam arym boxo dja nhym me riinh arym Jeju
jabej. Ne Metindjwynh nhd kikretikam abenma
kum,

—Djam me krapti kute aben pydji dja nho akati
kadjy mekot b6xmd? Djd ne ga me ajo ama? ane.
7 Be, arym me kute Jeju'd mema karo. Me kadjy
Metindjwynh mar djwynh nho bénjadjwyrmé& mebé
pardjéuméne me arym 'd mema kardon mema kum,

—Dja ga me aj0 Jeju pumiin me ima aré ba me
pa 'amy, ane.

12

Marij kute par'd kango panh rax kapin.
Mat 26.6; Mak 14.3

1 Me Djeruxarékam Jeju jabej nhym arym ajte
kribé Betanhakam boéx. Betanhakam ne Rad-
jaru ar ba. Amrébé ne ty nhym Jeju 'yr box ne
akubyn o tin. Ne jakam Jeju ajte Betanhakam box.
Nhym amii Djeruxarékam Metindjwynh me irobé
mranh nho akati box 'yr. Dja akati amanhkrut ne
amdanhkrut ne aménhkrut apéx nhym arym akati
box.

2Ndm Jeju Betanhakam box nhym arym amykry.
Nhym Mata ar arym kum 6 kwy krén dja nhipéx.
Ipéx nhym Jeju ar kréno nhj. Mata ne arkum 6
kwy krén dja nhoro dja. Radjarumé ro'd ne ar
akuro nhy. 3 Akuro nh§ nhym Marij arym me kudjy
dja kango ipuja by. Me tyk kadjy ne kudjy dja.
Kangod nhidjibé ne nadu. Uti'a akrekam ne kubé
kiru kute o katé 'yr ne kam panh raxkumréx. Nam
ar akuro nh§ nhym Marij arym kangoja byn Jeju
par'd kapi. 'A kapi ne amikio arym par'd kango

kwy ngra. Nhym kam arym ami kikre krekot
kudjy prot ne.

4 Nhym Djuda Ikadji. Ximdo kute ir ja. Jejukot
ba djwynhja. Tdmja dja kuré djwynhma Jeju kanga.
> Marij Jeju par'd kangd kapi nhym Djuda arkum,

—]Je t6, mykam ne arym kango mexjao akno? Ne
ga ren ar mema kangod ngan ren panh pi'dk kapri
kumex ne aby. Ne ren panh'd akrekam denarju
kubé 300 ne ren abyn kam ren me 6 myjja kétma
angra, ane. 6 Be, djdm Djuda kum me bikénh
kaprikam ne 4 arkum ane? Kati. Akinhikam. Kubé
ar 0 pi'dk kaprio ba djwynhkam. Ne kam ta amim
kwyo akinho ba. Kam ne 8 arkum ane.

7Nhym Jeju arkum,

—Kwarlk wanh ra'a. Myj kadjy ne amim kango
dji? Bir, dja ba ty nhym me arym ijadja. Kute ija
kango kapinkam dja ba ikudjy nhym me 1]ad]a Ja
kadjy ne amim kango dji. 8 Ar aje mema myJJa
nhdrma wanh ne me 0 myjja két ar abu'd ar bara'a.
Dja gar anen arym mema myjjangd. Badjwy. Djam
arek gwaj baro'd ar baba rd'ama? Kati. Nam a Jeju
arkum ane.

9Jeju Betanhakam ar ba: nhym kam mebé id-
jaer kraptl arym kuman 'yr béx. Djam me kute
Jejubit pumiinhma ne me 'yr b0x? Kati. Radjarud-
jwy. Jeju kute Radjaru tyk akubyn o tinkam ne me
kute adjwynhdjwy pumiinhma 'yr box. 10 Nhym be,
me kadjy Metindjwynh mar djwynh nho bénjadjwyr
ne ar atemd. Nam ar bit kute Radjaru binma 'a
aben maro nhy. 11 Be, mykam? Bir, Jeju kute
akubyn Radjaruo tinkdt mebé idjaer krapti arym
omiin tu amim Jeju markumréx. Nhym kam me

kute omiinh két kadjy ar kute Radjarudjwy binma.
Nhym Jeju Betanhakam ar ba nhym kam '4 akati.

'A akati nhym Jeju amii Djeruxaré'yr té.

Jejurax ne Djeruxarémd ar.
Mat21.1; Mak 11.1; Ruk 19.28

12Nhym kam me Djeruxarékam kukdm abenma
kum,

—Arym Jeju box 'yr. Arym Jeju box 'yr, ane. Me
krapti kute aben pydji dja nho akati kadjy boxja ne
me d abenmd ane. 13 Ne kam moén b6 kwy nhiké.
Me kute o Jeju kajpar kadjy ne me arym kutd mo.
Ne kaj bé abenma Jeju mexo akjér mén ma mema
kum,

—Jejubé ne me banhd bénjadjwyr rax. Am
mexkumréx, Kam me baki:nhkumréx. Gé on me
bapyta. Gé Bénjadjwyr djwynh o Kinh rax. Kuk-
wakam ne arym me bakadjy box. Am mexkumréx.
Me babé idjaer nhd bénjadjwyr rax ne arym bhox,
ane.

14 Me kute o anhyr kétri ne Jeju mry'a nhy. Nam
mry'a kri jabatanh nyrema katon '@ nhj. Amrébé:
ne me Metindjwynh kukwakam me bakukdmarema
jajarén mema kum,

15 «F kriraxbé Xijdokam me ja, kwérik winh me atin
pram két.

Ota, me anho bénjadjwyr rax boxmd. Dja mry'a kri
jabatanh nyre'd nh{n me awyr box.”

Ndm me & me bakukdmdremd anen arym 'a pi'dk

no'ok ne. Nhym me aben djo'a arénho md:n arénho

mor tdmtd tli:mram me bakamingranyrekam arym

'yr 0 box. Jeju mry'd nhyn arym Djeruxaré'yr

b6xmd témkumréx. Djeruxaré nhidji nhikjébé ne
Xijéo.

16 Nam 'yr t&€ nhym me o akjér mo. Nhym kot ba
djwynh ar kute omiinh totokbé amim,

—]Je td, myj'a ne me kute Jejuo akjérja? anen mar
kétne. Arym Jeju abir ne ra:xkambit dja ar akubyn
pi'dk kot amijo tén arym kuma. Be, pi'dkkam me
kute Jejuo anhyrma kot ne me arym jakam a Jejuo
ane. Ja dja ar kuma.

17Be, Jeju kutd me mdrja ne me amrébé Jeju kute
akubyn Radjaruo tink6t omt. Kute kum kabén
nhym kénkre kurtim katorkot ne me omi. Ne kam
ami mema 'd ajaré. 18 Nhym me krapti arym kute
akubyn o tinja man kam arym adjwynhdjwy mekot
Jeju kutd mon kajpa. 19 Me krapti: Jeju kutd mon
kajpa. Nhym kam mebé pardjéu arym abenma
kum,

—Be ga, pyka kunikot me kuni arym kute 'yr
amijo akéxja pumii. Me baje te: mebé Jeju pyma
nhym me ma kum Kinhja pumi, ane.

Amikukdm amityk'd ujarénh.
Mak 8.34
20 Nhym kam me bajtembé kreguja kwy ne me
me krapti kot ar ba. Me kute meko6t me kute aben
pydji dja nho akatikam Metindjwynhma rax jarénh
kadjy ne me box ne mekot ar ba. 21 Ne kam arym
Piripi'yr b6x ne kum, “Ba me Jeju pumii”, ane.
Piripi ne pykabé Garréjakam kriraxbé Bexadakam
abatanh dja. 22 Me kum ane nhym amii Angre'yr
bbéx ne kum aré. Nhym kam ar ro'a Jeju'yr tén kum
aré.
23Nhym Jeju arkum,



Djudorax 12:24 Ixxx Djudorax 12:29

—Be, arym ityk'a akati box 'yr. Dja ba me kadjy
tyn akubyn itin. Ne kam arym ira:xkumréx ne
ipyma:. 24 Ga, me kute baygogo 'y krekam arSrm
tyk pyrak. Djdm mramri ne arym ty? Kati. Ga, y
ingrot ne abatanh nhym arym'a 6 kumeX]a pumu
Ne ren me 'y kre két nhym ren 'y kajgo rd'an
aptar kétkumréx. Ba ije baygogo 'y pyrak. Badjwy
dja ba ty nhym me arym ijjadja. Nhym kam ityk
djo'a arym me Krapti tin. Mradmri ne ba ar ama ja
jarénhkumréx.

25 Be, me arek pykabébit ar ba kadjy kute ami-
marja dja me arym tyn akuno. Nar me kadjy kute
amimar Kkétja, arek pykabébit ar ba kadjy kute
amimar kétja dja Metindjwynh me uta nhym me
arym kot tin ne ar ba ra'a: ra'a ne. 26 Be, me imd
apénhja gé me ma ikot amijo bakumréx. Kam dja
ba nhi'dm ar iba nhym inhd apénh arek ikot ar
ba. Dja imd apé nhym Ibdm arym kajma kum rax
kameé, ane.

27Ne ajte arkum,

—Be, arym idjumar punu iwyr béx. Be, myj dja
ba né&? Djam ije kum, “Djinwd, arym itokry'a myt
box 'yr. Itokrybé ipyta”, anhjrma? Kati. Ije itokry
ja markumréx kadjy ne ba arym tén box. Nam a
arkum ane. 28 Ne ajte Bdmma kum,

—Djilinwd, jakam dja ga memda amiraxo amirit
gé me araxmad kato, ane.

Nhym ar arym kajkwa kurim Bam kabé&n ma
nhym kum,

—Arym ne ba mema3 iraxo amirit. Dja ba ajte
mema iraxo amirit, ane.

29 Nhym ar bu'a me ku'é kwy arik abenma kum,

—E kum, na ne krikrit, ane.

Nhym me kwy arik abenma kum,

—Metindjwynh kadjy mrénh djwynh'd ne kum
kabén, ane.

30 Nhym Jeju mema kum,

—Djam ba ije kab&n mar kadjy ne kabén kato?
Kati. Me ga aje kabén mar kadjy. 31 Be, jakam
dja Metindjwynh me kuni axwemd kato. Me 1
p¥nhkot me axwe djari kum kato. Jakam dja ba
pykakam me axwe nhd bénjadjwyro apan kujaten
kumé. 32 Dja me kyjriim inh6 ba arym amiwyr me
kunio akéx, ane. 33 Pite'y'd jét'd ne 4 memad ane.

34 Nhym me kum,

—Nhym bé ne me kute me inhd Bénjadjwyrbé
kumkatibé Kritukumréx binmd. Kritu ne tyk
kétkumréxmd nhym me me imd aré Mojdjé
kukradja'a pi'dk no'ok kot ne me ima aré ba me
kuma. Be, ga ne ga atemd. Aje me im3g, “Ba ije
amijo inhija dja me kyjriim inhé”, anhyr kot ba me
arym akajgo ma. Be, we aje amijo anhijakam myj
me ajo gand? ane.

35Nhym Jeju mema kum,

—Ga, akamat ko tykkam me ba punuja pumi.
Me kute amikukdm myjja pumlinh kétkam ne me
ba punure. Ba ije mema pry kurwy dja pyrak ne
memad Metindjwynh kabén jarénh nhym me arym
tu amim markumréx ne ba mexkumréx. Arek me
aro'd ar ibari dja ga me tu amim imarkumréx ne
ikabén kot ar amijo aba. Nok ga ren kot amijo
aba két ne ren me axwe kot ajaxwen arym aje ajte
me akamat ko tykkam ba punu pyrak. 36 Arek me
aro'a ar ibari dja ga me tu amim imarkumréx. Ne
kam arym aje mramri ne pry kurwy djakot me ba

mex pyrak,ane. Ndm Jeju mema anen arym ma tén
mebé amijo apdju.

Me kute amim Jeju mar két.

37 Kute amijo bipdjur kétri ne me nokrekam
myjja krdptl nhipéx. N&am te me punu kraptio
mex nhym me kute amim mar kétkumréx. 38 Be,
amrébé: Metindjwynh kukwakam kabé&n jarénh
djwynhbé Idjaij kute me bakukdmarema arénh kot
ne me kute amim mar két. Nam mema kum,
“Bénjadjwyr djwynh, myj me'd ne kute amim ar

ikab&n mar got?
Myj me'd ne kute Bénjadjwyr djwynh djapénh
pumiinhkam amim mar got?”
Ndm 8 me bakukdmaremd ane. Nhym me arym
aben dj6'd arénho mo:n arénho mor tdmtd arym
tl:mram me bakamingranyrekam arym 'yr o box.
Jeju te me punu kraptio mex nhym me me omiin
amim Jeju mar kétkumréx.

39 Idjaij kute me bakukdmdaremd arénh kot ne

me me omiin amim Jeju mar két. Be, djadm me ta

ne me kute tu amim markumréxma? Kati. Me
ta ne me te: kute amim marma. Be, mykam?

Bir, Metindjwynh ta kute me nomé me amako

bimrakkam. Kot ne Idjaij ajte me bakukdméarema

kum,

40 “Metindjwynh ne mebé nomé amako amra.

Nhym kam me te mema myjja jakre nhym me
kukradja pumiinh kajgon ma omUinhkumréx
két.

Nhym me te memd myjja jaré nhym me mar
kumréx két ne. Ma kukradja'a myijja kute
amijakreja mar két. Ne kam iwyr amijo

akéx két ba kam mema axwe jarénh rd'a ne
kam ije meo mex két.
Me amakkre két pramkam ne  meo ane”, ane.
41 Idjaij ne Jeju mexo umakét omll ne 'a me
bakukamaremd ujarénh ba. Ne kam & mema ane.
Kam me ta te kute amim Jeju marma.

42-43 Be, djam me riinh kuni ne me amakkre két
pram? Kati. Me kwy kute tu amim markumreéx.
Djam me kwy ja kute memad amijo amirit? Djadm
me kute mema kum,

—Arym ne ba tu amim Jeju markumréx, anhyro
amijo amirit? Kati. Mebé pardjéu kabén pymaje
ne me kute mema amijarénh két. Be, mykam? Bir,
me amim,

—Dja ba amijarénh két nhym me imd imex
jarénhrd'a. Baren Jeju'd memda amijaré nhymren
me arym ima ijaxwe jarén me néje boOm imé. Ne
ren kam ajte me bikpronh djakam me ro'a ikri két,
anhyro ba. Me kute amim anhyjrkam ne me kute
memad amijarénh két ne. Dja ne Metindjwynhbit
kute memd mex jarénhja me kum kinh? Kati.
Pykakam me axwe kute mema mex jarénhjane me
kum Kinh. Jabit ne me kum kinh.

44 Nhym kam Jeju kaj bé mema kum,

—Djdm me aje tu amim imarkumréxkam ne ga
me aje bajbit imar? Kati. Me aje amim imar o
ne ga me aje amim ijanor djwynh mar. 45 Me
aje ipumiinh o ne ga me aje ijanor djwynhdjwy
pumiinh. 46 Ga, me kute akamat ko tykkam
pry kurwy nhym pry arym amiritkumréxja puma.
Nhym me arym ba mexkumréx. Badjwy ne ba
memad Metindjwynh kabén jaré. Nhym me kwy 1
p¥nhkot kute tu amim kabén markumréx ne kot

kute amijo baja ne me arym axwe két ne kute
amijo ba mexkumréx. Ne ajte kute akamat ko
tykkam me ba punuja pyrak pram kétkumréx.

47 Me ajo aje ikabén mar kajgon amim imar
kétkam djdm onije ama ajaxwe panh jarénhma? Me
anhipynhkot ajaxwe djari pdnh jarénhma? Djdmon
pénh atokryma? Kati. Djdm ije mema axwe pdnh
jarénh nhym me panh tokryma ne ba b6x? Kati.
[je pykakam me kuni axwebé me utarma ne ba
box. 48 Be, me ajo aje ikangan amim ikab&n mar
kétkam me'd dja ama ajaxwe panh jaré. Me kuni
kute aminhinoma amiménh dja nho akatikam dja
kajkwakam Metindjwynh ama, “Aje amim Ikra mar
kétkam ajaxwekumréx”, ane. Dja ama ane ga arym
ajaxwe panh atokry.

49 Mykam dja & amd ane? Bir, djdm ba ikabén ne
ba me ama aré? Kati. Ibdm ne ikabén'd ima kardo
ba arym me ama aré. Kam dja Ibam ta amikahéno
ngryk ne me ajomd ajaxwe panh jaré. 50 Ibam ne
ima, “Dja me tu amim amarkumréx ne arym ikot
tin ne ar ba rd'a: rd'a ne”, ane. Tam ne ba ije
markumréx. Kam Ibam kute ima kabén jarénh kot
ne ba mema aré. Nam & Jeju mema3 ane.

13

Kute ar par ku'onh.
1Be, arym Metindjwynh me bakuk@mare nhirobé
mranh nho akati 'yr. Mebé idjaer kuni kute aben
kajma'a me irobé mranh dja mar kadjy aben pydji
dja nho akati 'yr. Jeju arym kute pykakam mebé
abir 'yr. Bam'yr abir 'yr. Ja ne arym Kkute mar.
Arym ne kum pykakam 0 me ja jabé:. Nhym te me



Djudorax13:2 Ixxxv Djudorax 13:10

amakkre két arym kute bin 'yr nhym kum 8 me abé
ra'a.

2 Arym ar kute 6 kwy krén parkam nhym Djuda
kute Jeju kanga 'yr. Xim&o ne Djuda dji. Djuda
ja nhidji nhikjébé ne Ikadji. Nam kute kuré
djwynhmd kanga 'yr. Xatanaj ne 'd kum apné
nhym kute memda kanga 'yr. 3 Bdm arym kute
Jejumd 6 myjja kuni kanga nhym arym Bambé
Metindjwynh kurtim rwyk ne kam akubyn 'yr abir
'yr. Ja ne Jeju arym kute mar. 4 Nam kuman kam
kajmd dja. Ar 6 kwy krén parkam kajma djan 0
kubéka krakao pox ne adjuw. Ne me'a ngd ngra dja
byn arym o amikrax kupu. 5> Ne kam arym ngonh
purortikam ngd run kam arym kot ba djwynh par
ku'Onhmo krax. Ar par ku'Onho t&:n ma me'a ngo
ngra djao ar par'd ngé ngra. O amikrax kupu rd'an
o0 ar par'a ngo ngra.

6 Nam ar par ku'Onho té:n kam arym Ximao Pe-
dru'yr box. Nhym kum,

—]Je, djdm ba dja ga ipar ku'd? ane.

7Nhym Jeju kum,

—Jakam aje idjapénh mar két. Dja ba1ama aré
ga ama, ane.

8 Nhym kum,

—Be kati. Aje ipar ku'dnh pram kétkumréx, ane.

Nhym kum,

—Dja ba apar ku'dnh két ga arym ikot aba két,
ane.
9Nhym kum,

—B&njadjwyr djwynh. Djam iparbit? Inhikramé
ikradjwy dja ga ku'd, ane.

10 Nhym kum,



Djudorax13:11 Ixxxvi Djudorax 13:17

—Be, gar arym adjwyrkam arym ar anhi mex ba
kam ije ar aparbit ku'd0nhma, ane. Ne kam ar axwe
két'a arkum,

—Be, arym ar amex. Djdm ar akuni ne gar
amex? Kati. Ar ajo apydji ne ga amex két, ane.
11 Arym kute amikukdm kuré djwynhma kanga
djwynh markam ne arkum,

—Djam ar akuni ne gar amex? Kati, ane.

12Ne kam arym ar par ku'dnh pan kam ka jangijn
kam nh¥{n arkum,

—Be, mykam ne ba ar apar ku'6? Dja ne gar
ama? 13 Bir, gar im4, “Ujarénh djwynh, Bénjadjwyr
djwynh”, anh¥yro aba. Be, mramri ne gar ima aré.
Ibé tdm. 14Ibé ar anhd Bénjadjwyr djwynh ne ibé ar
anho ujarénh djwynhkam ne ba arym amijo ingrin
amijo ikatam ne arym ar ama apé. Ar akajgo mex,
ar akatammad ne ba apén arym ar apar ku'6. Djam
ar ajo aje, “Be, ba ne ba irax. Ije me kajgoma
idjapénh pram két”, anhjrmd? Kati. Ar gadjwy
aben par ku'o.

15 Be, myj kadjy ne ba ar apar ku'6? Bir, dja
gar ipumiin ikudjwa arym amijo angriren akatam
ne abenmd apé. Ja kadjy ne ba ar apar ku'd.
16 Ima adjapénhkam djam aje araxo ijakrenh got?
Ije ajanorkam djam aje araxo ijakrenh got? 17 Ar
apar ku'dnhja man ikudjwa amijo angriren amijo
akatam ne abenma apé. Dja gar amijo anen arym
akinhkumréx.

Djuda kute mema Jeju kanga kukdm arkum 'a
ujareénh.
Mat 26.21; Mak 14.18; Ruk 22.21

18 Be, dja ne ba ar akunimd ikabén jaré? Kati.
Djam ar akuni amex? Kati. Ije ar anhi pynhkot
amijo ar apytar ba arym ije ar amar. Nhym be, ar
ajo dja ga ama ikuré. Amrébé: ije amikukam arénh
kot dja ga amd ikuré. Na bdm me bakukd@marema
kum,

“Gwaj baro'a badjakur'd dja kum ikuré”, ane.

Na badm & mema ane nhym me arym 'd pi'dk no'6k
ne. Nhym me aben dj0'd arénho md:. Arénho
mor tdmtd tl:mram arym iwyr o box. Gwaj baro'a
badjakur'd dja kum ikuré. 19 Ar ajo ama ikuré kétri
ba arym pi'dkkam ar ama ikabén jaré.

Be, myj kadjy? Bir, dja gar ajo ama ikuré kot
arym omiin kam arym akubyn amijo tén pi'dkkam
ikabénja ma. Anhyr djwynhram ikabén ja ma.
Ne kam arym amim, “Mramri k6t ne amikukam
arénhkumréx. Jejubé ne Bénjadjwyrbé kumkatibé
Kritukumréx”, ane. Dja gar & anen tu amim

imarkumréx. ~ o
20 Be, godja ba amti me ano nhym me me'yr box

nhym me arym amim me kab&n man kam arym kot
badjwy amim ima. Ne kam arym kot amim kute
jjanor djwynhdjwy ma. Mramri ne ba ar ama ja
jarénhkumréx, ane.

217eju arkum anen arym umar punure ne. Ne
kam arkum arénho amiritkumréx ne arkum,

—Be, mrdmri dja gar ajo ikuré djwynhma ikanga.
Mramri ne ba ar ama ja jarénhkumréx, ane.

22Nhym kot ba djwynh te kute marma abenkam
no tyn nhin amim,

—Je td, myj me'd'a ne ane? ane. 23 Be, kot ba
djwynh'6 ne Jeju tari nhy. Jeju kum abéja. 24 Nhym
Ximdo Pedru janh nh{n ami Jeju tari ¥rja'yr akéx

ne ar aktd aben pumi. Ne kam kute ar '0 jabej Jeju
kukjérmd Pedru kum inhuo Jeju jakre.

25 Nhym arym Jeju'yr ajkamén kum,

—Bénjadjwyr djwynh, nhym nad? Ar imd aré bar
kuma, ane.

26 Nhym kum,

—Dja ba dmroma djwy jadjan ami kum kunga
ga arym ar '0 pumt, ane. Ne kam arym kum
adjan ami Djudama kunga. Djuda nhidji '0djwybé
ne Ikadji. Ximdao '6djwy ne Djuda dji. 27 N@m
kum kunga nhym Xatanaj arym Djudama wadjan
‘amynh tyx ne. Nhym kam Jeju arym kum, “Ajra,
amibéx”, ane.

28 Nhym kot ba djwynh kute kabén mar kajgon
myijja'a Jeju kute kum kabén jarénhja ar kute mar
két. 29 Djudabé ne ar 6 pi'dk kaprio ba djwynh. Ne
kam ar kwy arik amim,

—Baram kute gwaj banho kwy krén dja'é byrma
ne ano. Me krapti kute aben pydji dja nhoé akati
kadjy kute myjja byrma ne ano. Nar, kute me 0
myijja kétmd myjja kwy nhdrmd ne ano, ane. 30Nam
Jeju kum djwy ngd nhym arym kubyn ma kadjy
katon té. Arym akamatkam ne té.

Pedru 'éxnhi kukdm kute kum arénh.
Mat 26.31; Mak 14.26; Ruk 22.31

31 Djuda kato nhym Jeju arym kot ba djwynhma
kum,

—Ije amijo inhi ne ar ibaja dja me jakam arym
iraxma kato ba mema irax. Nhym kam me arym
ikot kajkwakam Metindjwynh raxma kato. 32 Nhym
kam arym mema3 ra:x ne uma:n kam arym ami-
raxo badjwy ijo rax. On dja ijo ra:x ba ipyma:.

33 Akmere ar, gwaj baro'd ar babaja arym két 'yr.
Dja gar ijabej ar aban te idjam dja'yr ab0x pramje.
Na bdm a mebé idjaer riinhmadjwy ane. Ar gadjwy
ba arym a ar ama ane.

34 Be, ba ar ama 'a kar0. Ikabén ny ne ba ije
ar ama arénhmd. Dja gar aman mda kot amijo
aba mex ne ama aben jabé. Kute imd ar ajabé
pyrak a ar amd aben jabéo ane. 35 Nhym kam me
katam kuni arym ar aja abenma kum, “Be, Jejukot
ba djwynhkumréx ne wa. Ga, arkum aben jabéwa
pumi.” Dja me § ar ajd abenmad ane. Nam 4 Jeju
arkum ane.

36 Nhym Ximdao Pedru kum,

—Bé&njadjwyr djwynh, jdm ne ga atémma? ane.

Nhym kum,

—Bir, dja ba té ga arym te on idjam dja'yr ikot
atém pramje. Kam dja ga tlimram arym ikot té, ane.

37Nhym Pedru arik kum,

—Bé&njadjwyr djwynh, mykam dja ba te on adjdm
dja'yr akot itém pramje? Dja me kum abin pram ne
ikumreéx ibin kam abi, ane.

38 Nhym kum,

—Djam me kute akumréx abin ne kam ibinma
got? Be, dja me ijo md, ga Okrén'dnh kar Kkétri
amija maje ajéxo amdanhkrut ne ikjékétne ija mema
kum, “Kati. Ije me'Owd pumiinh kétkumréx”, ane.
Nhym arym aja dkrén'dnh ka. Mramri ne ba ama ja
jarénhkumréx. Ndm 8 kum ane.

14

Kute kot ba djwynhmd tyx jadjar.
INe kam ajte arkum,

—Kwarik winh ba ar akadjy té gar axwe
amikam adjumar két. Dja gar tu amim
Metindjwynh markumréx. Badjwy dja gar tu
amim imarkumréx. 2 Onij Ibdm nho kikretikam
me Urkwd krdpti. Djd ne ren két ba ren arym ar
ama, “Kati, két”, ane. Nhym be, kati. Mramri ne
Ibdm nho kikretikam me rkwd kréptikumréx. Ba
arym 'yr ittmma. Dja ba 'yr tén 'yr b6x ne arym
ar akutép ar ama anhiirkwldo mex. 3 Dja ba ar
anhlirkwdo mex kadjy té:n kam akubyn ajte ar
awyr box. Ne kam arym ma amikot ar adjan ar ajo
té. Be, myj kadjy? Bir gwaj arek baro'a ar baba
kadjy. 4Be, idjam dja gar arym ama. 'Yr ipry gar
arym ama. Kwarik wdnh axwe amikam adjumar
két, ane.

Memada pry'd ujarénh.
Kar4.12

5 Nhym T6me arym kum,

—Jam atémma ja ar ije mar két ne ar ije apry
kraxdjwy omiinh két. Myj dja bar nén kum ikato?

ne.

6 Nhym Jeju kum,

—Bir, ba mramri ije 'yr me pry pyrak. Dja me
tu amim imarkumréx ba arym Ibam'yr meo box.
Bajbit ije mema katat ikabén jarénhkumréx ne ije
memad tin jangjénh nhym me Ibamkot tin ne ar
ba rd'd: ra'a ne. Djam Ibam'yr me o box kadjy
me'ddjwy? Kati. Bajbit ne ba 'yr meo box. 7 Ne ga
ren ar aje imarkumréx ne ren arym Ibdmdjwy ma.
Be, arym ba ar ama aré gar arym aman omd, ane.

8 Nhym Piripi kum,

—Bénjadjwyr djwynh, ar imd Abam jakre bar
omil. Ne kam arym ikinh ne, ane.

9Nhym Jeju kum,

—E kum Piripi, djdm gorma ne ga ikot ar aban
aje imarn ipumitinhja két? Be, me kute ipumiinh o
ne me arym Ibamdjwy pumii. Mykam ne gaima, “Ar
ima Abam jakre bar om@i”? ane. 10 Be, Ibdmmé ne
bar itipdjin ar iba. Djam aje amim imar két? Ije
ar ama ikabén jarénhja ba ba ije arénh két. Djam
ba ne ba idjapénh ar iba? Kati. Ibdm ne ar ijo ban
apénh ar ba. 11 Be, Ibammé ne bar abenad itypdjin
ar iba. Ja dja gar aman tu amim imarkumréx. Nar
idjapénhkot imd akaton tu amim imarkumréx.

12 Me kute tu amim ikamnhixkumréx gédja me
idjapénh o apé. Gédja me apénho ijakre. Be,
mykam? Bir, arym Ib&m'yr itémkam dja me apénho
jjakrenh mex ne. Mrdmri ne ba ar ama ja
jarénhkumréx. 13 Dja gar amijo Metindjwynhma
a'wy. Tu amim imarkumréx ne kum amijo a'wy
ba kam ar aje kum arénh kot @ ar ama o ane. Be,
myj kadjy? Bir, dja ba kot mema Ibdm ra:xo amirit.
Ja kadjy dja ba ar aje kum arénh kot @ ar amd o
ane. 14 Tkukwakam dja gar kum myijja kunio a'wy
ba kam ar aje kum arénh kot & ar ama o ane.

Arkum Metindjwynh Kard'd ujarénh.
Kar 2.2

15 Gar mramri ama ijabé jabej ma ikab&n man
kot ar amijo aba. Ije amrdnh mex'd ar ama kardo
kot dja gar amijo aba. 16 Dja ba kam arym ar ajo
Ibdmma a'uw nhym arym ar ama ajo kinh djwynh
'0djwy jano. Nhym kam arym arek ar aro'd ar
ba rd'd: rd'd ne. 17 Kard dja ar amd ano. Kar0
kute katat mema ikabén jarénhkumréx. Me kum
Metindjwynh Kinh kétjamd dja Karo janor két. Be,



Djudorax 14:18 xcii Djudo rax 14:24

mykam? Bir, mebé Kard bipdjur nhym me kute
mar kétkam dja memad anor két. Ar ga ne gar
atemd. Arym aje mar. Kar0 arek ar aro'a ar bakam
aje mar. Dja arek ar aro'd ar ba ra'a.

18Djdm ije ar amad inhirer gar aje me "uwti pyrak
ne akaprin ar abama? Kati. Ba dja ba mramri ar
awyr iboxkumréx.

19 Dja ijd akati ngrére ba arym me kum ikinh
kétjabé amijo apdju. Ar gajbit dja ba ar abé amijo
ibipdjur két. Itinkot dja gar gadjwy atinkumréx.
20 Kam dja gar amim, “Be, mramri ne Jeju BAmmé
tipdjin ar ba. Badjwy ne ba Jejumé itipdjin ar iba.
Jejudjwy ne imé tipdjin ar ba.” Dja gdm ar 8 amim
ane. 21 Myj me'd ne mramri kum ijab&kumréx?
Bir, ba ne ba me kute katat amijo ba'd mema
kard. Dja me kam amim ikab&n man kot ar amijo
ba. Me ja ne me mramri kum ijabékumréx. Dja
me mramri kum ijabékumréx nhym Ibamdjwy arym
kum me abé. Badjwy dja ba ima me abén arym ik-
ab&no mema amijo amirit nhym me arym mramri
imarkumréx, ane.

22 Nhym Djuda '6djwy. Djam Djuda Ikadji? Kati.
Djuda '6djwy Jejuma kum,

—Be, mykam dja ga ar bajbit ar ima amijo
amirit? Mykam dja ga me kunimd amijo amirit két?
ane.

23Nhym Jeju kum,

—Bir, me kum ijabé dja me ikabén man kot ar
amijo ba. Nhym kam Ibdm arym kum me abé bar
kam arymme'yrbOx ne ar meoiba. 24 Nhym be, me
kum ijabé kétja dja me ikab&n mar két ne kot amijo
ba két ne tu ate krdn amidjwynhbit ma. Be, ije ar

ama ikabén jarénh gar aje marja djam ba ikabé&n?
Kati. Ibdm kute ijanor djwynh kabén ne ja.

25 Gwaj baro'a ar babari ne ba ar ama ikabén ja
jaré. 26 Dja ba ma té nhym ar ajo Kinh djwynh arym
ar ama ikabén jaré. Metindjwynh Kardja tdm dja
arym ar ama aré. [je amrébé ar ama ikabén jarénh
ja kunikot dja ar ama aré. Kajkwakam Ibam dja ar
ama Kard jano nhym arym box ne ar ama ikabén
jaré. 27 Itém tekrekam dja gar ikabénko6t adjumar
meX. Idjumar mex kot adjumar mex. Djam me
kum ikinh kétja kab&nkot adjumar mexma? Kati.
Tam ne kajgo. Ba ikabén kot dja gar adjumar mex
ne mramri adjumar mexkumréx. Kwarik wanh
amikukdm axwe adjumar ne atin pram két.

28 Obé ne ba arym ar am3, “Dja ba mi tén kam
akubyn ajte ar awyr tén box”, ane. Ga ren ar
mramri ama ijabékumréx ne ren akinhkumréx. Ije
ar ama Ibam'yridjabir jarénh ar aje markam ne gar
ren akinhkumréx. Be, mykam? Bir, kajkwakam Ihdm
kute raxo ijakrenhkam. 29 Be, jakam ba arym ar
ama aré. Idjabir kétri ba ar ama aré. Dja ba wabi
gar kam ikabé&nja man arym tu amim imarkumreéx.

30Jakam dja ba arym ar ama ikabén jarénh kwy
ngri. Be, mykam? Bir, arym Xatanaj box 'yr. Me
kum ikinh kétja nhod bénjadjwyr iwyr box 'yr. Djdm
iwyr boxkam kute ijo bama? Arkati. 31 Dja ba
Ibdm kabén kot ar amijo iba. Ibdm kute imd 'a
kard kot ar amijo iba nhym kam me kum ikinh
kétja arym ima. Dja me amim, “Mramri kum Bam
jabékumréx”; ane. Tdm dja me kuma. Kajma ar dja.
Gwaj on 'yr. Nam Jeju a kot ba djwynhma ane.

15

Kute amikukradja'd akroé jakren ' ujarénh.

1Ne kam ap{ynh akro kukradja'a ajarén arkum,

—Be ga, atemd akro djdja pumil. Ba ne ba ije
akro bari pyrak. Ibam ne kute akrbo djuw mex
djwynh pyrak. Ar ga ne gar aje akro barikam apynh
pa pyrak.

2Ga, akroo djuw mex djwynh kute akrd pa kajgo
rénhja pumi. Pakam 06 kétkam ne kuré. Ibamdjwy
kum me kute imar kajgo Kinh két ne wanh me
kanga. Mykam? Bir, me kute imar kajgo ne ukapri
két ne axwe ar ba. Kute mramri ne akré pakam 6
két pyrak. Kam ne winh me kanga. Ga, akro pa
kwykam 6ja pumil. Nhym o djuw mex djwynh kute
'3 ingra kajgodjwy rénh. Akr6 pakam Obit krapti
kadjy ne kuré. Ibdmdjwy kum me kute tu amim
imarkumréxja kinh. Ne kam arym mebé myjja
kajgo kuni kuré. Myj kadjy? Bir, dja me amim
imar 'ano djan myjja kajgo mar két. Ne kam arym
ukaprin katat ar amijo ba. Ne kam mexkumréx
kute akro pakam 6 kumexkam mexkumréx pyrak.
Ja kadjy ne mebé myjja kajgo kuni kuré.

3Be, ar aje akrd barikam apynh pa pyrak. Arymar
amex. [je ar amd ikabé&n jarénhko6t arym ar amex.
4Dja gar arek ijamynh tyxkumréx ne tu amim imar
tyxkumréx ne ija adjukanga kétkumréx. Badjwy dja
ba arek ar ajamynh tyxkumréx. Djdm akro pa arek
akro bari 'amynh kétkam 6 got? Arkati. Ar gadjwy
dja gar ijamynh két ne ija adjukanga djdm kam
amex? Kati. Te amex pramje kute akr6 pakam 6
kétkam mex két pyrak.

> Ba ije akrd bari pyrak. Ar ga ne gar aje
barikam apynh pa pyrak. Dja gar arek ijamynh
tyx ne tu amim imar tyxkumréx ne ija adjukanga
kétkumréx. Ba badjwy dja ba arek ar ajamynh
tyx. Kam dja gar katat ar amijo aban adjukaprin
amexkumréx kute akrd pakam 0 mexkumréx ne
kumexja pyrak. Djam aje amim imar kétkam amex
pram got? Dja ga ija adjukangan arym te amex
prémje. 6 Dja me amim imar rerekren ija ukanga
nhym Metindjwynh arym wanh me kanga. Ga,
akro pa ate bari'a arij nhym o djuw mex djwynh
kute rénh ne wanh rénh nhym arym ngraja pum.
Nhym kam me kute o atom ne kuwykam rénh
nhym xétja pumd.

7 Gédja gar arek ijamynh tyx ne tu amim
imarkumréx ne ijd adjukanga két ne tu amim
ikabén mar tyxkumréx nhym kam Ibdm arym
akabénkoOt & ama o ane. Dja gar ama myjja Kinh ne
kum o a'uw nhym arym akabé&nkot & amd o ane.
8 Dja gar amexkumréx ne katat ar amijo aban
adjukapri kute akrd pakam 6 mexkumréx ne
kumexja pyrak. Nhym me amex ja pumiin arym
Ibam raxma kato. Dja gar & amijo anen arym abé
ikot aba djwynhkumréx.

9Ima ar ajabé kute mrdmri ne Ibdm kum ijabé
pyrak. Dja gar tu ima ar ajabéja markumréx ne
ar ama ijabé'a adjukanga két. 10 Gédja gar ma
ikabénja man kot ar amijo aba. Ije ar ama katat
aje amijo aba'd kardkam ikabénja man kot ar amijo
aba. Ne kam arym ar ama ijabé'ad adjukanga két.
Ga, ije Ibdm kabén kot amijo ibaja pumi. Ba kam
ima Ibam jabé'a idjukanga két.

11Be, myj kadjy ne ba ar ama ikabén ja jaré? Bir,
dja gar ikabén man arym ikinho akinh. AKinh ne
akinh rd'dn akinhtire. 12Be, ar ama aben jabéma ne
baabend ar amé kard. Ama aben jabé kute mramri
ne ima ar ajabé pyrak. 13 Djam ije inhdbikwa kadjy
itykkam im& inhdbikwa jabé ngri got? Ima abéo
katat me kuni jakre. 14 Dja ba ar ama katat aje
amijo aba'd kard gar ikab&n man kunikot ar amijo
aba ba arym ar ajo inhdbikwakumréx.

15 Djdm jakam ije ar amd, “Inhd apénh”,
anhyrma? Kati. Ne ga ren ar abé inhd apénhbit
ba ren ar ama adjapénh djabit jaré gar ren jabit
man ren kam aje ikabén kuni mar két. Nhym
be, kati. Ibdm kute ima kabén jarénh ja ba arym
ar ama kuni jaré. Ije ar ama Ibdm kabén kuni
jar@nhkam arym ije jakam ar amad, “Inhébikwa”,
anhyrma.

16 Djam ar ga ne gar amijo ipyta? Kati. Ba ne
ba amijo ar apytan arym ar adjapénh dja'a ar ama
kard. Be, myj kadjy? Bir, dja gar katat ar amijo
aban adjukaprikumréx ne memad ijd adjujarénh
moO. Ne kam arym Metindjwynhmd amexkumréx
rd'a. Kum amexkumréx rd'a ne arym aje mramri
ne akré pakam 6 mexkumréx ne kumexja pyrak.
Ja kadjy ne ba adjapénh dja'd ar ama kard. Myj
kadjy dja gar & amexo ane? Bir, dja gar ikuk-
wakam myjja'd IbAmma a'uw nhym arym & ar ama
0 ane. Ar aje kum arénh kot 8 ar ama o ane. Ja
kadjy dja gar & kum amexo ane. 17 Ar ama aben
jab&ma ne ba abend ar ama kar®d.

Me kum Metindjwynh Kinh kétja'd ujarénh.
Mat 10.16,22; Djur 7.7; Pir 1.29; A Xim 3.12; Dju

k3.13
18 Be, dja me kum Metindjwynh Kinh kétja kum ar

akuré jabej. Ikumréx ne me a8 kum ikuréo ane. Ja
dja gar ama. 19 Ne ga ren ar me kum ikinh kétja
jaxwe kot ajaxwe nhym ren me kum ar ajabé ne.
Nhym be, kati. Me axwe kot ajaxwe két. Ba ne ba
amijo ar apytan mebé amikot ar apumjuw. Kam
ne me kum ikinh kétja kum ar akure.

20 Ba arym ar amd, “Ar abé inhd apénhkam
djam aje araxo ijakrenh got”? ane. Djam ar aje
araxo ijakrenh got gar amim, “Kati. Dja me ijo
bikénh két”, anhjro aba? Kati. Ikot dja me ar
ajo bikénhkumréx. Nhym be, me kwy kute amim
ikabén mar kot dja me amim ar akabéndjwy ma.
21 Be, mykam dja me ar ajo ajké? Bir, ikot ar
abakam. Me kute ijanor djwynh mar kétkam dja
me ar ajo ajké. 22 Ne ba ren me'yr ibox két ne
ren mema ikabén jarénh két nhym Metindjwynh
ren memd axwe jarénh két. Nhym be, kati. Arym
ne ba me'yr box ne mema ikabén jaré nhym me
kute amim imar két. Kam dja mramri mema axwe
jarénhkumréx. Jakam dja me te Metindjwynhma
kum, “Kati. [jaxwe két”, anhjyrma.

23 Be, me kum ikuréja kum Ibamdjwy kuré.
24 Ne ba ren ije me nokrekam myjja pumiinh két
kwy nhipéx két nhym ren me omiinh két nhym
Metindjwynh ren mema axwe jarénh két. Nhym be,
kati. Arym me kute omlinhkam ne me kum ikurén
kum Ibamdjwy kuré.

25Me kum ikuréja'a ne me bakukdmare amrébé:
pi'dk no'dk ne. Ba ne ba kam amikukdm mema
kum,

“Ajma ije meo kétkam ne me kum ikuré.”

N& bdm & mema ane nhym me arym kukradjakam
'a pi'dk no'dk ne. Nhym kam me aben dj6'a arénho
mo:n arénho mor tdmta arym iwyr o béx. Tl:mram
iwyr o box. Nhym me kamingranyre arym kum
ikuré. Ajma ije meo kétkam me kum ikuré.

26 Be, dja ba Ibam 'yr wabin 'yr b6x ne arym ar
ama ar ajo kinh djwynh jano, ar ama Metindjwynh
Kard jano. Ta dja katat mema kabén jarénhkumréx.
Ibam kurilim dja té. Dja ba ar ama ano nhym box.
Ne kam kute ipumiinh kot arym ar ama ija ajaré.
27 Ar gadjwy gédja gar ija mema adjujarénh aba.
Idjapénh kraxkot iro'd ar abakam aje ipumiinh kot
memad ija adjujarénh aba.

16

1 Ar aje ibé amijo akéx két kadjy ne ba ar ama
ikabén jaré. 2 Me bikpronh djakam dja me ar
akangan me néje bdm ar amé. Ne arik ar aja amim,
“Dja ba ar kupa nhym kot Metindjwynh arym kum
ikinhkumréx”, anen arym ar abi. 3 Me kute Ibammé
ar imar kétkam dja me a ar ajo ane.

4Djam amrébé ne ba ar ama ikabén ja jarénho
t8? Kati. Gwaj baro'd ar babari ne ije ar ama
arénh két. Ajbir ne ba ar abé idjabir kutd ar ama
aré. Dja ba wabi nhym me arym ar ajo bikénho ba.
Kam dja gar akubyn ije ar ama ikabén jarénh ja'yr
amijo box ne arym aman amim, “Be, mramri kute
imd arénh kot ne me arym jakam 4 ijo bikénho bao
ane”, ane.

Metindjwynh Karo kute 6 me jao bamd.
>Jakam ba arym kute ijjanor djwynh'yridjabirma.
Kam ne gar aje imd, “Jam dja ga t&”? anhyr két.

6 Be, mykam? Bir, ba ije ar ama idjabir jarénh gar
akapri raxkam ne gar aje ikukjér két. 7 Kwarik
wanh ar akapri két. Dja ba wabin arym ar ama
ajo Kinh djwynh '0djwy jano. Metindjwynh Kard
jano nhym ar awyr box gar adjumar mexkumréx.
Ba ren idjabir két nhym ren Kard ar awyr box
két. Nhym be, kati. Dja ba idjabirkumréx ne
ar awyr anorkumréx. Mrdmri ne ba ar ama ja
jarénhkumréx.

811 Mrdmri dja Metindjwynh Kard pykakam
boxkumréx. Ne kam ta arym mda pykakam me
axwemd kum, “Mramri ajaxwekumréx”, anhyro
ba. Nhym kam me arym kot amijaxwe maro ba.
Be, mykam? Bir, me kute amim imar kétkam ne me
axwe. Dja Metindjwynh Kard ta arym ma mema
kum, “Jeju katat kute amijo bakumréx”, anhyro ba.
Nhym kam me arym kot ikatatkumréx maro ba.

Be, mykam? Bir, Ibdm'yr idjabir gar aje ipumiinh
kétkam dja me mramri ikatatkumréx maro ba. Dja
Metindjwynh Kard ta arym ma mema kum, “Dja ga
ajaxwe panh atokry”, ane. Nhym kam me arym
kot amimaro ba. Be, mykam? Bir, dja me kum
ikinh kétja nho bénjadjwyrbé Xatanaj tokry. Axwe
panh tokry. Dja me ja man arym amimaro ba,
amijaxwekam panh tokryma maro ba.

12 Be, ba te ije ar ama ikukradja kumex jarénh
pramje. Ar aje ikukradja kumex mar kadjy ne gar
ajamak mex két rd'd. 13 Kwarik wanh ra'a. Dja 1
Metindjwynh Kard box. Kute memad katat kabén
jarénhkumréxja box. Ne kam arym ar ajo ba gar
ikabén katat kuni ma. Djam ta ne kute amikabén
jarénhmd? Kati. Ba dja ba kum aré nhym arym ar

ama kute ikabé&n marja jaré gar arym ama. Dja ar
akukdm ap¥nh myjja apox djwynhram ar ama aré
gar arym ama. 14 Ba dja ba kum ikabén jaré nhym
kuman arym ar amd aré. Kute ar ama ikabén
jarénhkam dja ijo rax gar arym ira:xma akaton
ama. 15 Be, ba Ibdm kabén o ikabénkam ne ba ar
amd, “Ba dja ba Karoma ikabén jaré nhym kuman
arym ar ama aré”, ane.

16 Arym itém 'yr. Dja ba té gar arym ipumiinh két.
Nhym kam ijd akati ngrére gar ajte ipumu. Ibam'yr
idjabir 'yr. Kam dja gar ajte ipumi. Nam a Jeju kot
ba djwynhma ane.

Ar'yr ar Kinh dja box kadjy kute arkum arénh.
17Nhym kot ba djwynh kwy ar abenma kum,
—Nam gwaj bama, “Arym itém 'yr. Dja ba té gar

arym ipumiinh két. Nhym kam ija akati ngrére gar
arym ajte ipuma”, ane. Ne, “Ibdm'yr idjabir 'yr.
Kam dja gar ajte ipumi”, ane. Be, myj'd ne gwaj
bamad ja jaré? ane. 18 Ne kam,

—Kute gwaj bama, “Akati ngrére”, anhyrkam
myj'a ne kute gwaj bama ja jaré? Gwaj te baje mar
pramje, ane.

19 Be, ar kute kukjér prdmkoét ne Jeju arym ar
kuma. Ne kam arkum,

—Dja ne gar bit aje ikukjérma? Ije ar ama, “Arym
itém 'yr. Dja ba té gar arym ipumiinh két. Kam dja
1ja akati ngrére gar arym ajte ipum”, anhyr. Ije ar
ama anhyjirkam dja ne gar aje bit abej ikukjérma?

20Baar amad aré gar ama. Dja gar muw ne akapri
rax. Nhym be, me kum ikinh kétja dja me kinh. Dja
gar akapri tén kam T arym akinhkumréx. Mramri ne
ba ar ama ja jarénhkumréx.

21 Be, me nire kra akam kaprire. Me kra bix-
adjwyr 'yr nhym me kaprire. Ne kam me kra
bixadjwyrkam arym kaprio aknon mar két ne. Me
Kinhkam ne me arym kaprio akno. 22 Dja gar
a akaprin ajte akinho ane. Jakam gar akapri.
Kwarik wanh rd'a. Dja gwaj ajte aben pumi gar
akinhkumréx. Nhym kam me arym te kute ar ama
akaprijadjar pramje.

23 Gwaj baje ajte aben pumiinhkam dja gar ima
adja'wyr pram két. Ne kam ikukwakam Ibam tama
myjjao auw nhym arym d ar amd o ane. Myjja
kunio ikukwakam kum adja'wyrja dja & ar ama
0 ane. Mrdmri ne ba ar ama ja jarénhkumréx.
24 Kraxje ar aje ikukwakam Ihamma adja'wyr két
rd'a. Ikukwakam kum a'wy nhym arym & ar ama
0 ane. Ar akinhtire kadjy dja & ar amd o ane.

25 Be, Ibam kukradja'a ne ba pykakam ap{nh
myijja jakren ar amd aré nhym kukradja kwy ar
abé bipdjur. Adjym, djabaiar ama a arénho anhyr
két. Dja ba ar amd Ibam kukradja jaré nhym ar
ama amiritkumréx ne ar abé bipdjur két. 26 Amré
akati moOrjakamije ar ajo Ibdmma idja'wyr pram két.
Ar ga dja gar ikukwakam kum a'uw nhym arym ar
ama.

27 Be, mykam? Bir, ta kum ar ajabékam. Ar
ama ijabékam ne ta kum ar ajabé. Ije ar ama3,
“Ta ne ijano ba té”, anhyr gar aje tu amim ikabén
markumréxkam ne ta kum ar ajabé. Dja gar kum
a'uw nhym ta arym ar ama. 28 [bam kurtim ne ba
amré tén pykama box. Dja ba jakam pyka kurtim
Ibam'yr tén arym 'yr box, ane.

29 Nhym két ba djwynh kum,

—Be, jakam ne ga arym imd akabé&n jarénho
amiritkumréx. Aje akukradja'd pykakam myijja'a
adjujarénhja jakre két. Ga tu akukradja jarénho
amiritkumréx. 30 Jakam bar arym amim ama.
Mrémri ne aje myjja kuni markumréx. Jakam ar
ije ajte akabén jabej akukjér pram kétkumréx. Be,
mramri ne ga kajkwakam Metindjwynh kurtim tén
aboxkumréx, ane.

31Nhym Jeju arkum,

—Djam jakam ne gar mrimri tu amim imar
tyxkumréx? Kati. 32 Adjym, dja gar amidjwynhbit
man 1ibé ajma. Me umaje ibé ajma ba arym ate
dja. Be, djdm mramri ba ate idjamma? Kati. Ibam
kute imé& amijo kajkepkam dja ba ate idjam két.

33 Be, myj kadjy ne ba 8 ar amd ane? Bir, dja
gariije ar ama ikabén jarénhja man arym tu amim
markumréx. Ne kam arym ikanarram adjumar
mex ne ar aba. Be, me kum ikinh kétja kot dja gar
arek ar aba nhym me ar ajo bikénho ba. Kwarik
wanh kam ar akapri két. Ba ne ba ityxo ije me
kum ikinh kétja jakrenh mex ne. Nam a Jeju kot ba
djwynhma ane.

17

Jeju Metindjwynhmd amijo a'wyr.

IN&m arkum anen kam kajma Okren kajkwa jabén
Bamma kum,

—Djlinwd, arym itokry'a myt box. Dja ga mema
iraxo amirit gé me iraxmd kato. Dja me iraxma
kato ba arym mema araxo amirit nhym me gadjwy
araxma kato. 2Be, myjkot dja me gu baraxma kato.
Bir, aje me kadjy ijad Bénjadjwyr djwynh mé&nhkot.

Apynh pyka djari kunikot dja ba me kunimd nhy.
Ne kam arym me kwymad tin jadja. Aje ma ikot
me kaménhja kunima tin jadja nhym me arym gu
bakot tin ne ar ba rd'a: rd'a ne. Ja kadjy ne ga
ija Bénjadjwyr djwynh mé. Kot dja me kum gu
bakinhkumréx.

3 Be, myj ne me kute marméan arym gu bakot
tin ne ar ba ra'a: ra'a ne? Bir, dja me amim,
“Kajkwakam Metindjwynh pydji. Mramri ne kubé
Metindjwynhkumréx. Mramri ne kute pykama Jeju
janorkumréx”, anhyro ba. Ja ne me kute marma.
Me kute mar ne tu amim gu bamarkumréxma. Dja
me tuamim gu bamarkumréxne arym gu bakot tin
ne ar bard'a: ra'a ne.

4Pykakam ar ibari ba arym mema araxo amirit
nhym me kwy arym kum akinhkumréx. Aje
adjapénh dja'a ima kard kot ba apén arym 'a am-
inhinomd amimé. 5 Jakam badjwy dja ga mema
iraxo amirit gé me ira:xma kato. Adjakam myjja
kuni kator kétri gu ar baba. Kam gu bara:x.
Amrébé: gu baraxja kot dja ga jakam ijo rax.

Kute Bammda kot ba djwynho a'wyr.

6 Ga ne ga arym mebé anho me kwyo akéx. Me
kum akinh kétja bé anhd me kwyo akéx ne ma ikot
me kamé&. Ba kam arym memad ajo amiritkumréx
ne. Nhym kam me arym akab&n man kot ar amijo
ba. 7 Arym me kute imarn arym ijd amim, “Jeju
ne Metindjwynh kukwakambit apénh ne kabén
jarénho ba”, anh{ro ba. Ja ne me kute mar. 8 Aje
akabén'd ima kard kot ba mema aré nhym me
arym tu amim markumréx ne ma kot ar amijo ba.
Ne ma ija amim, “Mramri kajkwakam Metindjwynh

kuriim ne tén box. Mramri ta ne kute anorkumréx
nhym arym tén b6x”, ane.

9Djam pykakam me kum akinh kétjao ne ba ama
a'uw? Kati. Aje ikt me kaménhjaone ba ama a'uw.
10 Ga ne ga arym inhd me kunio anhd. Badjwy
ne ba arym anhd me kunio inhd. Gu baro'a arym
meo banhd. Nhym me arym memad iraxo amirfit.
11 Djlinwa, amexti:ren akatatkumréx. Jakam dja
ba arym awyr tén arym pykakam me kum akinh
kétjamé ro'ad ar iba két. Nhym be, gu banhd me ne
me pykakam me kum akinh kétjamé ro'ad ar bara'a.

Djlinwd, prine amexkam dja ga amim gu banho
me utan meo aba. Ga ne ga ikot me kamé. Me kum
aben jabén axikot kabén kadjy dja ga me utan meo
aba. Gu bama aben jabén baje axikot bakabén
pyrak gé me 8 kum aben jabén & axikot kabéno ane.
12 pykakam me kum akinh kétjamé ro'ad ar ibari
ne ba akukwakam me utan ar meo iba. Aje ikot
me kaménhja ne ba me utan ar meo iba nhym '6
biknor kétkumréx. Ikot ba djwynhbé Djuda pydjine
axwekumréx. Pydjibit dja arym akuno. Amrébé
me ikukdmare kute 'a pi'6k no'0k kot dja akuno.

13 Be, jakam ne ba arym awyr idjabir 'yr.
Pykakam ar ibari ba ama ikabén ja jaré. Me
kute ama ikabénja mar kadjy ba ama aré. Dja me
kuman arym mramri ikinho kinhkumréx. 14 Arym
me kum akinh kétja kum gu banhd me kuré. Be,
mykam? Bir, nd bdm mema akabén jaré nhym
me arym tu amim markumréx. Ne kam arym ate
mebé amijo ba. Me kum akinh kétjabé amijo ba.
[je ate mebé amijo iba kot ne me ate mebé amijo
ba. Kam ne me kum akinh kétja kum gu banhd me
kuré.

15 Djam ije amd, “Me kum akinh kétja bé dja ga
amim gu banhd meo wabi”, anhyrma? Kati. Dja
me arek me ro'd ar ba. Dja ga ma me utan ar
meo aba gé gu banhd me ja me axwe kot axwe két.
16 Me arym mebé amijo ba. Me kum akinh kétja
bé amijo ba. Ate ije mebé amijo iba kot ne me ate
mebé amijo ba.

17 Mramri akabén katatkumréx. Aje memad ak-
abén katat jarénhkot dja ga amimexo meo mex gé
me katat ar amijo ba. 18 Ga ne ga arym idjapénh
dja'a ima kardn arym pykakam me kum akinh
kétja'yr ijano ba té. Badjwy ne ba akudjwa arym
me apénh dja'ad gu banhd me jama karoén arym me
kum akinh kétja'yr me ano. 19 Ima me abékam ne
baitykma. Dja ba akab&nkot me kadjy ty nhym me
arym amexo mex. Dja me tu amim ikabén katat
markumréx ne arym amexo mex.

Kute Bammda me kute mar kunio a'wyr.

20 Djam me jabit ne ba amd meo a'uw? Kati. Dja
me 1 amil mema ikabén jaré nhym me kwy ikabén
man tu amim imarkumréx. Amu me jaodjwy ba
ama a'uw.

21 Be, myj kadjy ne ba amd meo a'uw? Bir, dja
ga ikabén man arym mema amak b6 nhym me
arym akabénkot kum aben jabén axikot kabén. Dja
me axikot kabén kute gu bama aben jabén axikot
bakabén pyrak. Be, myj kadjy dja me kum aben
jabén axikot kabén? Bir, gédja amli me kum akinh
kétja me omiin arym kum gu bakinh ne arym tu
amim imarkumréx. Ne kam ija amim, “Be, mramri
ne Metindjwynh Jejujano nhym arym pykakam box
ne ar ba”, ane. Ja kadjy dja me kum aben jabé.

22 Ga ne ga ijo rax ba arym gu banhd meo rax.
Na bdm mema gu bakukradja jaré nhym me arym
tu amim markumréx ar o ba. Ar o ba:n arym rax
ne. Be, myj kadjy ne ba meo rax? Bir, dja me
kum aben jabén axikot kabén kute gu bama aben
jabén axikot bakabén pyrak. Ja kadjy ne ba meo
rax. 23 Bamé gu banhd me jamé ne me itipdjin ar
iba. Gu badjwy batipdjin ar baba. Gora gé me
prine kum aben jabén axikot kab&n. Nhym kam
me kum akinh kétjame omlin arym amim, “Mramri
ne Metindjwynh Jejujano nhym arym pykakam box
ne ar ba. Ga, Metindjwynh kum me abéja pumi.
Kum me abé kute kum Jeju jabé pyrak”, ane. Dja
me kum akinh kétja me omiin 8 amim ane.

24Djlinwd, myjja kunikator kétri ne ga ama ijabé.
Kam dja ba wabi ga arym ijo ra:x ne. Aje ma ikot
me kaménhdjwy dja ga o wabi gé me iro'ad ar ba.
Dja meiro'd ar ba:n irax pumiinh ar o ba. Ja ne ba
ima Kinh.

25 Djlinwd, ga ne ga akatat ne ajaxwe kétkumréx
nhym me kum akinh kétja kute amar két. Bajbit ije
amar nhym me jadjwy arym kute amim, “Mramri
ne Metindjwynh Jejujano nhym arym pykakam box
ne ar ba”, anhyjro ba. Tdm ne me kute amim tu
markumréx. 26 Ba kam arym mema aja ajaré. Dja
ba mema aja idjujarénh rd'a ne. Be, myj kadjy
dja ba mema aja idjujarénh ra'a? Bir, ama me
abé kute ama ijabé pyrak. Ama me abéja'a dja ba
mema idjujarénh rd'a nhym me arym mar ra'an
kam arym kum ajabé:. Ba kam arym meo iba. Ja
kadjy dja ba mema aja idjujarénh ra'a. Nam a Jeju
Bdmma kabéno ane.

18

Me kute Jeju pa 'amynh ne o mor.
Mat 26.47; Mak 14.43; Ruk 22.47

1 Jeju Bamma kabén pan kam arym kot ba
djwynhmé ro'da katon mo. Mo:n kam arym
pakretibé Kedd'yr box ne '@ ré. Ne kam mon
pidjoko'yr box ne arym 'yr wadjan kam nhy.

2Nhym onij Djuda dja. Kute Jeju kuré djwynhma
kangaja dja. Djuda ne arym kute ar §r dja pumuinh.
Amrébé ne Jejumé kot ba djwynh ar pidjoko'yr
mranho ku'é nhym kam Djuda arym kute ar yr dja
pumiinh. 3Kam ne arym me riinh'yr b6x ne mema
aré. Nhym me arym aminhd kradkamngbnhmé& am-
inho6 apénhma kum,

—Me Djudakot mon Jeju pa 'amyn amré o mon o
box. Nam 8 me kadjy Metindjwynh mar djwynh nho
bénjadjwyrmé& mebé pardjéumé memd ane. Nhym
Djuda arym kute omiinhko6t katat Jeju'yr meo mao.
Ndm me Jeju kadjy ngdnhpokmé kuwymeé abér
djaméo mo. Me 'yr o md:n arym pidjoko'yr o box.

4 Nhym Jeju ta kajma djan me'yr kato. Ta ne
kute amikukdm myjja kunimarkam amikukdm me
krdkamngdnh ma. Ta me'yr katon mema kum,

—Myj me'd jabej ne ga me mdo? ane.

5> Nhym kam me kum,

—Be, Nadjarekam Jeju jabej ne ba me mg, ane.

Nhym Jeju memd kum, “E kum, ba”, ane. Be,
Djuda ne krakamngbnhmé ro'a dja. 6 Nam Jeju, “E
kum, ba”, ane. Nhym me tu umaje ajkran akubyn
ajkameén arym tym ne no.

7Nhym kam ajte me kukij ne mema kum,

—MYyVj me'd jabej ne ga me md? ane.

Nhym me kum,

—Be, Nadjarekam Jeju jabej ne ba me mg, ane.

8 Nhym memad kum,

—E kum, arym ne ba me ama, “Ba”, ane. Kwarik
wanh ga me bajbit ijabej gé ar ja ma t€, ane. Be,
mykam ne Jeju 8 krdkamngbnhmd ane? ° Bir, kute
ajbir Bemma kabénkam ar'a ujarénh kot. Kute kum,

—Aje ikdt me kaménhja ne ba ije '6o ibiknor
két, anhyr koétd. Kot ne Jeju jakam ar néje me
krdkamngOdnhmda kab&n ne arym o mebé ar uta.

10 Nhym kam Ximao Pedru, Jejukot ba djwynhja
arym 0 kaxdjwa kajgo. Ne kam arym kaban o
akabén arym o bénjadjwyr nho apénh jamak ta. Me
kadjy Metindjwynh mar djwynh nho bénjadjwyr rax
nho apénhja jamak ta. Bénjadjwyr rax nhd apénh
nhidjibé ne Maku.

11 Nam bénjadjwyr rax nhd apénh jamak ta nhym
Jeju arym Pedruma kum,

—Kwarik wanh. Akubyn akam anhd kax jadja.
Djam itokry kétmd ne ga inéje me tak ne? Ibam
kute itokry'a ima karo kot dja ba itokry, ane.

12Nhym kam me arym Jeju pa 'amyn uwpre. Me
krdkamngOnhmé me 0 bénjadjwyr ar pa 'amy. Mebé
idjaer riinh nho apénhdjwy pa 'amy.

Me kute bénjadjwyr Ananh'yr o box.

13 Nam me uwpren kam arym bénjadjwyr rax
Ananh kumréx'yr o md. Bénjadjwyr rax Kajbaj ne
Ananho umrengét. Kajbaj ne amex tdmkam kubé
me kadjy Metindjwynh mar djwynh nhd bénjadjwyr
rax. 14 Amrébé ne Jeju'd mema kabén jarén mema
kum,

—Me'd pydji dja me babé idjaer kuni panh ty.
Kam dja gu me arym badjumar mex, ane. Be,
me krdkamngOnh bénjadjwyr rax Ananh kumréx'yr
Jejuo mo&. O mdn arym 6 kikreti'yr o wadja.

Pedru kute aminéje mema 'éx.
Mat 26.69; Mak 14.66; Ruk 22.55

15 Nhym Ximado Pedru kot té. Jejukot ba djwynh
'0djwymé ro'd ne ar Jeju kot té. Kot té:n arym kre ta
dja. Nhym Pedru nhikjéja mema kum,

—Ba wadja. Beénjadjwyr kute ipuminh tim,
ane. Ne kam arym Jeju kot wadja. Beénjadjwyr
nho kikreti nhipOkri ne kénh ngrire. Kam ne
wadjan dja. 16 Nhym Pedru bom kre ta arek dja.
Nhym Pedru nhikjéja akubyn 'yr akéx ne. Ne kam
bénjadjwyr nho apénh nire kre ta ku'é djwynhjama
Pedru jaré. Ne kam amikot Pedruo wadja.

17 Nhym kam bénjadjwyr nhd apénh nija tén Pe-
druma kabén ne kum,

—Djam ga ne ga abé Jejukot aba djwynh '67 ane.

Nhym kum, “Kati”, ane.

18 Nhym wanh me anhilinho kumex. Bénjadjwyr
nhd apénhmé 0 me krakamngbnh anhlinho kumex.
Me arek Kkryje pI prao amim kuton anhiinho
kumex. Nhym Pedru me'yr tén mekot anhlinho dja.

Bénjadjwyr rax kute axwe'd jabej kukjér.
Mat 26.59; Mak 14.55; Ruk 22.66
19 Nhym kam me arym bénjadjwyr rax'yr Jejuo
béx. Me kadjy Metindjwynh mar djwynh nho
bénjadjwyr rax'yr ne o box nhym arym kabem dja.
Nhym kam arym kukij ne kum,
—Ima akot me ba djwynh'd ajaré. Myj akukradja
ne ga mema arénho aba? ane.



Djudorax 18:20 cxX Djudorax 18:26

20 Nhym kum,

—Djdm me kaxd ne ba memd ikukradja
jaré? Kati. Arym ne ba me kunimd ikukradja
jarénho amirit ne. Ne apynh me bikpronh djamé
Metindjwynh nho kikretikam aré. Kikretikam ne
mebé idjaer kuni bikprdnh dja. Ba arym kunikot
mema ikukradja jarénho amirit ne. 21 Myj kadjy
ne ga ba ikukij? Me wa dja ga me kukja nhym me
arym kute ikab&n mar kot arym ama aré, ane.

22 Jeju bénjadjwyrmd ane nhym krakamng6nh'G,
kuri @mja ikra poo Jeju kurwan kum,

—Djdm me & bénjadjwyr raxmd kabén kute
anhyr? Me kadjy Metindjwynh mar djwynh nhd
bénjadjwyr raxma ne ga akabén ne, ane.

23Nhym Jeju kum,

—Ikabén punu két ne ga ikurwa. Ne ba ren
ikabén punu ga ren aje myj ikabén punu'é markot
ren memad ijarénho amirit ne kot ren arym ikurwa.
Nhym be, kati. Ikabén katat ne ba aré ga ikurwa,
ane. 24 Ndm ane nhym Ananh amii Metindjwynh
mar djwynh nho bénjadjwyr raxbé Kajbajja'yr Jeju
jano. Uwpre rd'ad ne ano. Nhym me arym Kajbaj'yr
0 mOn o box.

Pedru ajte aminéje 'éx ne ajte aminéje 'éx.
Mat 26.71; Mak 14.69; Ruk 22.58

25 Nhym Ximdao Pedru wanh me krdkamng6nh kot
anhiinho dja. Anhiinho dja: nhym me arym kukij ne
kum,

—Djam gadjwy abé Jeju kot ba djwynh'0? ane.

Nhym memd kum, “Kati”, ane.

26 Nhym kam bénjadjwyr nhd apénh'd ajte kum
kabén ne kum,

—E kum, amii pidjokOkam Jejukot me'dja anokre
0 nokre ba arym omii. Djdm ga? ane. Pedru kute
me'0bé Obikwa jamak 'yrja @ Pedruma ane. Nam,
“Djdm ga”? ane. 27 Nhym Pedru ajte kum, “Kati”,
ane. Nam kum anhyr totokbé nhym okrén'anh
arym ka.

Me kute Piratu'yr o box.
Mat27.1; Mak 15.1; Ruk 23.1

28 Ndm Okrén'dnh ka nhym me arym Kajbaj
kurlim Jejuo md. O md:n kam kikreti '6djwy'yr o
box. Piratu nho kikreti'yr o box. Me bajtemmkam
bénjadjwyr nhidjibé Piratu. Kikreti jakam ne Pi-
ratu kute memda axwe pdnh jarénh dja. Nam me
Piratu nho kikreti'yr Jejuo box ne amija maje bom
arek kumex. Nam me abenma kum,

—Kwarik wanh gu me Piratu nhd kikretima
badjar két. Dja gu me me bajtem nhoé kikrema
wadjan arym bapunuren te baje mry Krénma.
Me kute Metindjwynhmad mryki'dtomti binja te baje
krénmd, ane. Me kute aben bé me bajtem nho
kikre pymakam ne me a8 abenma anen bom arek
kumex. 29 Me bom kumex nhym kam bé&njadjwyr
Piratu arym me'yr katon dja. Ne kam Jeju'd mema
kum,

—Be, myj ne me'dja axwe kute? Myj ne o ajké?
ane.

30 Nhym me kum,

—TJe, ne ren axwe két ba me ren ama arénh

kétkumréx. Nhym be, kati. Mramri axwekumréx,
ane.

31 Nhym Piratu mema kum,

—Me ga dja ga me amii o0 mdn me akukradja
kot myj axwe'd6ma akaton kam arym panh ajma on,
ane.

Nhym mebé idjaer riinh kum,

—Be, kati. Me akukradja kot me ije me axwe
panh me'd par két. Ga ne ga aje me axwe panh
me par djwynh, ane. 32 Be, amrébé Jeju kute
amikukdm mem3, “Dja me pite'y'd inho ba kyjriim
wajét”, anhyr kot ne me arym jakam a Jeju'a Pira-
tuma apnénho ane. Kute pite'y'd nhor ne bin'd ne
me kum apné.

33Nhym kam Piratu arym 0 kikretima wadja. Ne
kam amiwyr Jeju 'uw nhym 'yr box. Nhym arym
kukij ne kum,

—Djadm abé mebé idjaer nhd bénjadjwyr rax?
ane.

34 Nhym kum,

—Djdm ga ne ga ima? Nar kon. Djam me'd ne
ama ijaré ga ikukij? ane.

35 Nhym ajte kukij ne kum,

—Djam ibé me abé idjaer'd got? Anhd me
wynhmé me kadjy Metindjwynh mar djwynh nho
bénjadjwyrmé& ne me ima akanga, ane.

36 Nhym kum,

—Be, djam ibénjadjwyr rax kute pykakam me
bénjadjwyr rax pyrak? Kati. Ne ba ren amijo
ane nhym ren inhé apénh arym inéje me'yr prot
ne. Kam ren mebé idjaerkam me riinhbé apta.
Nhym be, kati. Ibénjadjwyr rax kute pykakam me
bénjadjwyr rax pyrak két, ane.

37 A kute kum anh§jrkam Piratu kum,

—Djdm kam mramri abé bénjadjwyr rax'o? ane.

Nhym kum,

—Ga ne ga arym ima ibé&njadjwyr rax jaré. Be,
mramri. Kadjy ne ba pykakam me'yr box ne ind
kurlim ruw. Ije mramri katat mema ikabén jarénh
kadjy ne ba béx. Nhym me kum ikabén Kinhja ne
me ikab&n man kot ar amijo ba.

38 Nhym kum,

—T6 nh{nh ne me kabén katat's? ane. Ndm kum
anen arym ajte mebé idjaer'yr katon Jeju'a mema
kum,

—Be, axwe kétkumréx ba arym kuma. 39 Ba we
me abé idjaer nho bénjadjwyr raxjama inhiren ano
gé ta arek ar me aro'a ba. Me irobé mranh nho
akati jakam me akukradja kot dja ba kum inhiren
ano. Amex pynhkot ne ba me pynh ne me'd kurén
b6m me kuré. Metindjwynh me irébé mranh nho

akatikam me akukradja kot ne ba bom me kuré,
ane.

40 Nhym me ajte kaj bé kum kabén ne kum,

—Kati. Kwarik wanh. Be, atemd Baraba dja ga
kum anhiren ano, ane. Be, Baraba ne akinhi, axwe,
nékréxmé pi'ok kapri pramje kute me paro ba.

19

Me kute pite'y'd nhor'd Piratumd apnénh.

Mat27.27; Mak 15.16

1 Ndm me Piratumd@ ane nhym kam arym
krakamngdnhmd Jeju jar8. Me kute kapréprék
kadjy memda aré. Nhym me o tén arym mryka
punuo kapréprék kumex ne. 2 Ne kam mrynhio
kajkep ne ikdnh ne o kute bénjadjwyr rax kradjé
pyrak ne kum kutu. Ne kam inoka ryti kamrék
kute me bénjadjwyr rax ka pyrak kum adja. 3 Ne

kam arik kum kabéno kute me me riinhma kabén
pyrak ne kum,

—Be, ga we abé mebé idjaer nho bénjadjwyr rax.
Goja kribém atin 'iry, ane. Ne ikrao titik ne. Nam
me 3 'a béno bikénho ane.

4Nhym kam Piratu ajte me'yr katon mema kum,

—Be, ije kam axwe'd mar két. Axwe két. Kam ba
ije ajte me amad o ikatorma. Dja ba o ikato ga me
kam arym ama. Axwe Kkétja ma, ane. > Nhym Jeju
arym kato. Mrynhio krddjémé inoka ryti kamrék
ra'a ne 'a kato. Nhym Piratu mema kum,

—Ota, tdm ne ja, ane.

6 Nhym me kadjy Metindjwynh mar djwynh nho
bénjadjwyrmé& mebé idjaerkam me krdkamngdnhmé
omiin arym kaj bé Piratuma kum,

—Pite'y'd anho, ane.

Nhym mema kum,

—XKati. Dja ne ba kam axwe'd6ma ikato got ba
pite'y'd kunh6? Kati. Me ga dja ga me o tén pite'y'a
anho, ane.

7Nhym mebé idjaer rtinh kum,

—Be, axwekumréx. Kute amijo 'éx ne mema
kum, “Ibé Metindjwynh Kra”, anhjro bakam
axwekumréx. Nadm Metindjwynhbé raxo amiptaro
ba. Me ikukradja kot me axwe ja panh ne me kute
me par, ane.

8 Nam Piratu me kabén ja man arym tin pra:m.
9Ne kam akubyn 0 kikretimd wadjan Jeju kukij ne
kum,

—Nh§{nh ne akator dja kraxja? ane.

Nhym Jeju tu anhikré.

10 Nhym kum,

—]Je t0, djdm ikajgo ne ga ima amijarénh két?
Djam aje imar két? Be, ba ikab&nk6t nhym me
kute pite'y'd anhor jabej nar ba ikabé&nkot nhym
me ama irer jabej. Djam aje imar két? ane.

11 Nhym Jeju kum,

—Be, Metindjwynh amybym ren kute aja
bénjadjwyr ménh két ga ren akajgon ren akabén
két mex ne. Kam me'6 kute ama ikanga djwynh
axweo ajakrenh mex ne, ane.

12 Ndm kum ane nhym Piratu arym kam kum
irer jabej. Ne ajte me'yr katon te mema kabén
nhym mebé idjaer kum,

—E kum be, Jeju ne arik Xedjabé bénjadjwyr
raxo amipta. Djdm Xedja akam ngryk kétma ne
ga aje Jejuma anhirermd? ane. Xedjabé ne me
bénjadjwyr riinh kuni nho bénjadjwyr.

13Nam me a Piratuma ane nhym arym amija ku-
man kam ajte mema Jejuo kato. Ne kam arym me
axwe panh jarénh djakam nhy. Me kri dja jama ne
me Keénpoti jaré. Mebé idjaer kab&nkam ne me me
kri dja jama Gabata jaré. 14 Arym me ir6bé mranh
nho akati néje akatikam ne me Jejuo kato. Me kute
amim myjja kupénho kumex dja nhd akatikam.
Kyjrim myt nhjrkam. Ndam me axwe panh jarénh
djakam nh{n kam mebé idjaerma kum,

—Be, ota me anhd bénjadjwyr rax, ane.

15 Nhym me kaj bé kum,

—Ri{im o té. Rlim o tén pite'y'd anho, ane.

Nhym mema kum,

—Djdm me anhd bénjadjwyr rax ije pite'y'a
nhorma? ane.

Nhym me kadjy Metindjwynh mar djwynh nho
bénjadjwyr ar kum,

—Djdm me inh6 bénjadjwyr rax ne wa? Arkati.
Atemd. Me inho bénjadjwyr raxbé ne Xedja. Pydji.
Ajte '0djwy kétkumréx, ane.

16 Nhym kam me kute pite'y'd nhormd arym
kadjy 0 me jama araé.

Me kute pite'y'd nhor.
Mat 27.32; Mak 15.21; Ruk 23.26

Nhym kam me Jeju pa'amyn ma o md. 17 Ne kam
me kum ikrei'd pite'y dji nhym arym ta amikadjy
kumyn o mo, krdnhre'yr o0 m8. Krénhrebé me
krd'i'yr ne o md. Mebé idjaer kabénkam ne me
me krd'imd Gogota jaré. 18 Ndm me o mOn arym
kam o bOx ne arym pite'y'd Jejuma o iten kajma
kudja nhym wajét. Nhym kam me pite'y'd ar ja
amanhkrutmo ite nhym ar akta Jeju nhijén wajét.

19 Nhym Piratu myj Jeju axweja'a pi'dk no'dk ne.
Nam pi'6kkam mema kum,

—Mebé idjaer nho bénjadjwyr rax ne ja. Kriraxbé
Nadjarekam Jeju. N&m & pi'Okkam no'dko ane.
Nhym me kuni kute omiinh kadjy me Jeju
nhimokri kunhdé. 20 Nhym kam mebé idjaer krépti
pi'0k pumiin aré. Krirax kuri ne me kute pite'y'a
Jeju nhor dja. Nhym kam me krapti 'yr ban box
ne pi'ok jaré. Apynh me kab&nkam ne no'ok. Mebé
idjaer kab&nkam no'0k ne mebé kregu kabé&nkam
no'dk ne me kabé&nbé Raxinakam no'ok. 21 Nhym
kam mebé idjaer kadjy Metindjwynh mar djwynh
nho bénjadjwyr Piratuma kum,

—Kwarik wanh pi'6kkam mema kum, “Mebé id-
jaer nho Bénjadjwyr rax”, anhyr két. Ate gédja ga
pi'Okkam memd kum, “N@m amijo 'éx ne mema
kum, ‘Ibé mebé idjaer nhd bénjadjwyr rax’, anhjro

ba.” Dja ga a pi'0k no'6kkam memad anen 'd anho gé
me omu, ane.

22 Nhym Piratu arkum,

—Kati. Arym ne ba mramri 'a pi'6k no'dk ne.
Kwarik wanh ra'a, ane.

23 Nam me krdkamngOnh ar pite'ykam Jeju nho.
Ne kam ar kute abenmd 0 kubé&ka ngranhma.
Nhym ar '0 amijo 6 kubé&ka ja pytd. Nhym ar '6
amijo ja pyta. Nhym ar '6 amijo ja pyta. Nhym ar
'0 amijo ja pyta. Ne kam ar indkati ja'yr box. Ne
ar kuni kum kinh. Nhym inokati pydji. 24 Nhym ar
abenma kum,

—Kwarik wanh gwaj abenma kokjér két. Gwaj
pykakam kén kryre rén kot kuman bajo amim
inokati by, ane.

Amrébé: ne me bakukdmdire ja jaré. Me
Metindjwynh Kra kabén jarén mema kum,

“Dja me abenma ika ngran ika ja'd kén Kkryre rén
kot '0 amim kuby.”

Nam me bakukdmadre &8 mema anen arym 'a pi'dk

no'dk ne. Nhym me aben dj6'd arénho ma:. Arénho

mor tdmtd arym 'yr o box. Tl:mram me bakamin-

granyrekam ne arym 'yr o bOx nhym me arym a Jeju

nho kubé&kao anhjrkumréx.

25 Nhym nad kanikwynh, ndmé ar axikot
apoxjadjwy dja. Nhym Marij '0djwy, mjén
nhidjibé Krbpa adjwynhdjwy dja. Nhym Marij
Madarenadjwy dja. 26 Nhym Jeju arym nd, kurtim
katorja pumti. Nhym kot ba djwynh, kum abéja na
kuri dja nhym omti. Nhym arym kot ba djwynh
ja'd ndma kum,

—F, me'd nire. Be, timwabé ne arym akra, ane.
27Ne kam kot ba djwynhma kum,

—F, tAmwabé ne arym and, ane. Nhym kam arym
0 kikremda o moén arym o djuw mex ar o ba.

Tyk'd ujarénh.
Mat 27.45; Mak 15.33; Ruk 23.44

28 Nhym kam arym kute inomd apénh dja
ménhkam mema kum, “Arym ima kor”, ane.
Amrébé: ne me bakukimare Jeju kabén ja jarén
mema kum,

“Arym ima kor.”

Nam me a anen arym 'a pi'6k no'6k ne. Nhym me
aben dj6'a arénho mo:. Ar@nho mor tdmtd arym
'yr 0 box. Tl:mram me bakamingrdnyrekam ne
Jeju arym kum koérkumréx ne arym mema kum,
“Arym ima kor”, ane. 29 Nhym wanh pidjé kangd
kadja ngonh'dkam ipun dja. Nhym me ngonh puror
pOnh dja jakritaja kangéma adja nhym kam ipu.
Nhym me pibé ixOpu idjama adjan kam kajma kum
kungdn ajkwama adja. 30 Nhym arym kaon pidjo
kango kadjao ikd. Ne kam mema kum,

—Arym ne ba idjapénho té&n inomd kumé, ane.
%\Ie kam ta aparma krén tu amitinmad iren ta arym
y.
31 Be, pi'0k rarar néje arym akamat 'yr nhym
mebé idjaer arym é&je 0 myjja kupénho kumex.
Nhym kam mekam me kwy Piratu'yr mon kum,

—FE, dja me pite'y'd ar arijja 'i kuké gé ar on
ty. Dja ar on ty nhym me on ar adja. Ne kam
pi'dk rararo bikénh két, ane. 32 Nhym arym 'yr me
krikamngdnh jano nhym me 'yr mon 'yr box. 'Yr box
ne kumréx ja te'i kuké ne ajte ja te'i kukaé.

33 Nhym ar ip6kri Jeju wajét nhym me 'yr box.
Nhym amrébé tyn wajét nhym me arym omi.



Djudorax 19:34 cxix Djudo rax 19:38-39

Ne kam kute te'i kukénh két. 34 Nhym arym
krdkamngOnh'6 6 kaxo nanh jarin arym o pénat'dnh
kanhuw. Kanhuw nhym kamrémé ngémé akan
arym prot ne.

35Ba ne ba omi{in me ama kot 'a ajaré. Mramri
katat me ama 'd idjujarénhkumréx. Mramri ije
omiinhkumréx ne kot me amd '@ ajaré. Me
aje tu amim markumréxmd ne ba me ami aré.
36 Amrébé: ne me bakukamare tdmja jarén mema
kum,
“Be, '1'0 dja me kw{nh kétkumréx”, ane.
37Ne kam ajte arén mema kum,
“Dja me kanhuw ne arym omitinho dja”, ane.
Metindjwynh kukwakam ne me mema anen arym
'a pi'6k no'dk ne. Nhym me aben djo'a arénho
mo:. Arénho mor tdmtd arym 'yr o box. T:mram
me bakamingranyrekam ne 'yr o hox. Nam me te'i
kukénh két ne arym kanhuw. Me bakukamare kute
'a pi'dk no'dk koto.

Me kute adjar.
Mat 27.57; Mak 15.42; Ruk 23.50

38-39 Nhym kam Jodje Armaté, kubé ne Jeju kot
ba djwynh'6. Mebé idjaer riinh pymaje kute mema
amijarénh két ne. Kubé Jejukot ba djwynh'a kute
mema amijarénh két ne. Ne kam arym Piratu'yr
tén kum,

—Ba Jeju kaban o rwyn o tén adja, ane. Nhym
Piratu kum, “Ajrd”, ane. Nhym kam arym amu
té. Amu Nikodemu'yr tén 'yr box. Nikodemu ne
amrébé akamatkam Jeju'yr box nhym ar abenma
kabéno nh¥. Nikodemu ja'yr ne J6dje b6x nhym ar
ro'd Jeju'yr té. 'Yr t8m kétri ne Nikodemu arym Jeju

kadjy kudjy djao atomkumréx. Uti'd akrekam uti:
kute 50 kiru pyrak. Miramé ardomé ne abenkam o
aka. Nam kudjy dja tun arym Jodjemé ro'a Jeju'yr o
tén 'yr 0 box.

40 Ne kam arym pite'y kurlim Jeju kaban o ruwn
arym kudji. Ne kam rinhuo kub&kao prine o
kupu. Ar kupu djakét me kudjy dja jadjuw ne o
kupu. Mebé idjaer kukradja kot ne me & me tyko
ane. 41 Nhym wénh me kute pite'y'd nhor dja kuri
pidjokd's. Ne kam kénkre'd. Kénkre ny. Kraxje me
kutekam me'djadjarkétrd'a. #2Namar Jeju kupun
kumyn o té. O tén arym kénkrekam adja. Arym pi'dk
rarar box 'yrnhym kam ar amibéx ne me kute nhor
dja kurikénkrekam adja. Kénkrekam adja nhym ar'a
akamat ne. Nhym kam ajte akati. Nhym kam ajte
akamat ne.

20

Akubyn tin ne kator.
Mat 28.1; Mak 16.1; Ruk 24.1
1 Nhym ajte akati 'yr, pi'6k kamrék 'yr nhym
Marij Madarena arym Kénkre'yr tén 'yr box. 'Yr
kutan kre jakaja'd dja nhym Marij arym om. 2 Ne
kam akubyn prot ne arym Ximéo Pedru'yr box ne
kot ba djwynh'6 jadjwy 'yr box. Jeju kum abéja 'yr
box ne arkum,
—Arym ne me kénkre kurtim Bénjadjwyr djwynho
kato. Ndm me nhynh o mon kudji, ane.
34 Nam kum ane nhym kam Pedrumé kot ba
djwynh '0djwy ar arym tu kénkre'yr prot ne. Nhym
kam kot ba djwynh '0ja arym Pedru ren kumréx

kénkre'yr box. 5 'Yr box ne kénkre'd ibon te kre
kamiinho dja. Nhym rinhuo kubékabit nd nhym

omil. Ne kam kénkremd ar két.
6 Nhym kam Pedru arym kot box ne tu kénkrema

'yr wadja. Ne kam rinhuo kubéka pumin kra
kupu djaja pumii. 7 Nhym kra kupu djaja rinhuo
kubé&kamé ro'd nor két. Jeju ne prine krd kupu dja
krd mex ne kudji nhym ate no.

8-9 Nhym kam kot ba djwynh kumréx boxja
kénkrema wadjan arym omt. Omiin arym amim,

—E kum, mramri ne akubyn tin ne, ane. Ne tu
amim Jeju markumréx. Bir, ar kute omlinh kétri ne
ar amim,

—Mramri ne arym tyn akubyn tin két, anhyro
ba. Neren mramri Metindjwynh kabén'a pi'6k no'ok
markumréx ne ren amim,

—Be, mramri dja akubyn tin, anh{ro ba. Nhym
be, kati. Ar kute pi'6k mar két. Kam ne ar kute
kupu dja norkdt omiinh kétri amim, “Akubyn tin
két”, anhyro ba. Ne kam kénkrema 'yr wadjan arym
omin amim,

—E kum, mramri ne akubyn tin ne, ane. Ne tu
amim Jeju markumreéx.

Kute Marijmd amijo amirtt.
Mat 28.9; Mak 16.9
10 Nam ar kénkre kamiin kam akubyn ar &

kikrema té. 11-12 Nhym Marij ar panh kénkre'yr
béx ne bom arek myro dja. Nam myro djan
arym Kkénkre'd ib6. Nhym kénkre kadjwynhbé
Metindjwynh kadjy mranh djwynh aménhkrut nhy.
Ar 0 kubéka jaka. Jeju ndr dja'd ar nhy. Nhym ja
krd nor dja'a nhy nhym ja te nor dja'a nhy. Nhym
Marij kénkre'a ibOn arym ar om.

13Nhym ar kum,

—Me'd nire, mykam ne ga amyro dja? ane.

Nhym arkum,

—Inho Bénjadjwyr djwynh ne me'd kénkre kurtim
o katon o mon nhynh kudji. Ije ir djakét omiinh
kétkam ne ba imyro dja, ane. 14 Ndm arkum anen
arym mim akéx. Mim akéx ne arym Jeju pum.
Dja ne tu omii? Kati. Kute omiinh két.

15 Nhym kum,

—Mykam ne ga amyro dja? Myj me'd ne ga abej?
ane.

Nhym Jejuo kute pidjoko pumiinh djwynh pyrak
ne kum,

—O kum, ga aje nhinh 0 amdr ne ir jabej ima
akre. Dja ba 'yr tén arym amreé o t&, ane.

16 Nhym kum, “Marij”, ane.

Nhym kam 'yr akéx ne kum, “Rabi”, ane. Be, me
bakabé&nkam ne gu me ren kum, “Ujarénh djwynh”,
ane. Ndm kum, “Rabi”, anen arym o tym.

17Nhym kum,

—Kwarik wanh ijo atym két. Ima anhire. Kraxje
Ibam'yr idjabir két ne ga ijo tym. Teén ikamyre
arkum ikabén jarén arkum, “Jejune ar ama, ‘Arym
Ibam'yr idjabirmd. Iba@mbé ne ar Abdm. Arym
Itindjwynh'yr idjabir ne itémma. Itindjwynhbé ne ar
Atindjwynh’, ane. Dja ga tén & ikamy arkum ane.”
Nam & Jeju Marij Madarenama ane.

18 Nhym arym kot ba djwynh'yr tén ar'yr box. Ne
arkum,

—Arym ne ba Bénjadjwyr djwynh pum, ane. Ne
kam Jeju ajbir kute kum kabén jarénhja kot arym
arkum aré.

Kot ba djwynhmd kute amijo amirtit.
Mat 28.16; Mak 16.14; Ruk 24.36
19 Nhym kam arym pi'6k kamrékkam akamat.

se~ s

se A 2o

aérbé ar'yr wadjan ar ipokri dja. Djan arym arkum,
“On ar adjumar mex”, ane. 20 Ndm arkum anen
arym arkum ikrakam kaxirax djwa kre jakren
ajte pénat'anh kaxdjwa kre jakre. Nhym ar kute
mramri ar 0 Bénjadjwyr djwynh pumtnhkumréxkam
kinhkumréx ne.

21 Nhym kam ajte arkum,

—On ar adjumar mex. Amrébé ne Ibam me'a
imd kard. Pykakam me kum kinh kétja'yr itém'a
ne ima karo ba amré té. Dja badjwy Ibam kudjwa
jakam me'a ar ama kard. Ar aje ikudjwa me'yr
atémma ne ba ar ami me'ad kard, ane. 22 Ndm
arkum anen arym ar akdn arkum,

—Gé on Metindjwynh Kard ar ajo ba. 23Dja ar ajo
ba gar kot me kwy axwe maro akno. Nhym kam
Metindjwynh ar akdot me axwe maro akno. Nar
gar me kwy axwe maro abiknor két nhym kam
Metindjwynh me axwe maro biknor két. Nam Jeju
d arkum anen arym ma te.

Toémemd kute amijo amirtit.

24 Nhym Toéme Djidjimu. Jejukot ba djwynhbé
12'6. Tome ne kute ar bikpronh djakam arkot yr két
ne kute Jeju pumiinh két. Jeju ma t& nhym kam ar
Tomema kum,

25—Arym ne bar Bénjadjwyr djwynh pumi, ane.

Nhym arkum,

—T6 nhynh? Ne ba ren ikrakam kaxirax djwa
kre pumiin ren kot inhikra'i jadjan ren pénat'dnh
krekot inhikra jadja. Be, kambit ne ba ren tu
amim markumréx ne amim, “Mramri ne akubyn
tinkumréx”, ane. Nhym be, kati. Akubyn tin két.
Ndm & Tome arkum ane. 26 Nhym kam arym
ar'd akatibé 8 apéx nhym kot ba djwynh ar ajte
bikpronh djakam nh§y. Nhym TOmedjwy arym ar
ik0'a nh¥§. Nhym ar ajte prine mebé kikre'a ijé. Ar
nhy nhym kam Jeju ajte tu wadjan arym ar ipokri
djan arkum, “On ar adjumar mex”, ane. 27 Ne
arym Tomema kum,

—Ajrd. Amré anhikra 'io goja inhikra kupén
omii. Ne amré ipénatkam krekot goja anhikra
jadja. Kwarik wanh ija amim, “Kati. Nadm 'éx”,
anhyr két. On tu amim imarkumréx, ane.

28 Nhym Téme kum,

—Inho Bénjadjwyr djwynh, Itindjwynh, ane.

29 Nhym kum,

—Tome, ga aje ipumiinhkdét ne ga arym tu
amim imarkumréx. Nhym be, me kute ipumiinh
kétdjwy. Djdm me Kkute ipumiinh két ne tu amim
imarkumréxkam kaprimd? Kati. Dja me te
ipumiinh két ne tu amim imarkumréx ne arym

Kinhkumréx. Ne Kinho katat ajakre. Nam a Jeju kum
ane.

30 Be, kot ba djwynh kute omiinh ne kute raxma
kator kadjy ne Jeju kute myjja pumiinh két krapti
nhipéx. Ne me punu kréptio mex. Ije ar ama myjja
kwy'a idjujarénh ne ije 'a pi'dk no'dk ne ja. Djam
kuni'a ne ba pi'6k no'0k? Kati. Pi'0k jakam ne ba
kwybit'a pi'dk no'ok ne. 31 Be, myj kadjy ne ba ar

ama pi'dk no'dk ne? Bir, dja gar pi'dk jarén aman
arym tu amim Jeju markumréx ne amim,

—Mrdmri ne Jejubé gwaj banhd Bénjadjwyrbé
kumkatikumréx,  Mrdmri kubé Kritukumréx.
Mréamri kubé Metindjwynh Krakumréx, ane. Ja dja
gar pi'Okkam arén aman tu amim markumreéx. Tu
amim markumréx ne arym Jejukot atin ne ar aba
rd'a: ra'a ne. Ja kadjy ne ba ar ama 'a pi'dk no'dk
ne. Tam ne ja.

21

Kot ba djwynh kute kabénkot tep kumex pynénh.

IN&@m Jeju a kot ba djwynhma amijo amirito ane.
Tyk ne akubyn tinkam & arkum amijo amirito ane.
Ne kam ajte kute imotibé Xiberij'dnh kute arkum
amijo amirit kadjy. 2Nhym kot ba djwynh kwy imo
noka'd ar ba. Ximdo Pedrumé Tome Djidjimumé
Natanajeumé Djebedéu kute ar adjwyrmé kot ba
djwynh amanhkrut '0djwy ar ba. Natanajeu ne
pykabé Garréjakam kribé Kanakam abatanh dja.
3 Ar ngd noka'a ar ba: nhym Ximéo Pedru arkum,

—Ba on tep kwy pyné, ane.

Nhym ar kum,

—Bar akot té, ane. Ne kam t&n kakam nhyn kam
nox ne. Ne kam ar kryreti rénho ba. Ne ar rénho
ba: nhym ar'a akamat. Nhym ar ar o ba: nhym
arym ar'a akati té nhym tep két mex ne.

4Ar'd akati t€ nhym Jeju arym box ne akax'a dja.
Nhym ar kute nokre pumiinh két ne.

> Jeju akax'd dja:n kam amii arkum kabén ne
arkum,

—Akmere ar, dji ne gar tep'd0 pyné? ane.

Nhym ar kum, “Kati”, ane.

6 Nhym arkum,

—Ar ka djubOk'dnh ajte kryreti mén arym kwy
pyné, ane. Nhym kam ar arym ka djubdk'anh
kryreti mé Nhym arym tep kume:x ne. Nam ar
arym tep kumex pyné ne arym te: kute o abirma
nhym uti: ne.

7 Nhym koét ba djwynhja, Jeju kum abéja, Pe-
druma kum,

—E kum be, Bénjadjwyr djwynh ne dja, ane.
Nhym Pedru kuman amikajgo pumiin arym 0
indkatijadjankam tu Jeju'yr nox ne 'yr box. 8 Nhym
kot ba djwynh '0djwy ar ka ngrire 'Gkam arym
akax'yr mo. Akax'yr tep kaménho md. Amybym
ne akax nhym ar ar tepo ba. Akax'yr 'a akrebé 90
metu. 9 Nam ar tep kaménho mo:n arym akax'yr o
box. 'Yr 0 box ne arym o wabi. Nhym arym kute
tep pra'd bor ikwd nhym ar oma. Nhym djwydjwy
kuri ikwd nhym ar om.

10Nhym kam Jeju arkum,

—Amré ar aje tep pynénh kwyo t&, ane.

11 Nhym Pedru arym 'yr t&. Kryretikam tep
riinh krapti. 'Yr ne t& nhym kryretikam tep ra'a
nhym bjéro md:n akax'a arym kumé. Nhym tep'a
akrekam kubé 153. Nam te tep rlinh kréptin kute
kryreti rénh két ne. 12 Nhym kam Jeju arkum,

—Amré ar mon anhd kwy kré, ane. Nhym
ar 'yr mon arek dja. Ar arym kute amim 0
Bénjadjwyr djwynhk6t kute markam ar '6 kute
kum, “Bénjadjwyr djwynh, djdm ga”? anhyr pram
kétkumréx., Nam ar arek umaje dja. 13 Nhym kam
Jeju arym ar'yr tén arkum djwymé tep ngd. Nam a
Jeju arkum amijo amirito ane. 14 Be, Jeju akubyn

tin nhijukri ne amija'a arkum amijo amirit. Ne
ajte arkum amijo amirit. Ne akati jakam ajte kute
arkum amijo amirit ne ja.

Kute Pedruma akubyn kum apénh kadjy kabén
jareénh.

15Jeju arkum kunga nhym ar arym o nhy, 6 kwy
kréno nhy. Ne kam 6 kwy krén pa nhym Jeju arym
Ximdo Pedru kukij. Djonaj kute Ximdo djirja. Ndm
kukij ne kum,

—F Xim&o. Djim ama ijabé? Djam ama ijabéo aje
ar ja kunijakrenh? ane.

Nhym kum,

—Na Bénjadjwyr djwynh, imd ajabé. Ga arym
ama, ane.

Nhym kum,

—Inhd me ne me kute mryki'atomti krare pyrak.
Dja ga mema ikabén jarénho aba. Dja ga mema
ikabén jarénho kute mramri ne mryki'dtomtio ba
djwynh kute 6 krito djuw mexo ba pyrak. A mema
ikabén jarénho ane, ane.

16 Ne kam ajte kum,

—F Ximao, djim ama ijabé? ane.

Nhym kum,

—Na Bénjadjwyr djwynh, ima ajabé ga arym ama,
ane.

Nhym kum,

—Inhd me kute mryki'dtomti pyrak dja ga ar
meo aba, ane.

17Ne kam ajte: kum,

—F Xim&o, DjOnaj kra, djaim ama ijabé? ane.

Nhym arym kaprire. Kute kum, “Djdm ama
ijabé”? anhyro amanhkrut ne ikjékétkam ne arym
kaprire ne.

Ném Jeju kum ane nhym kum,

—B&njadjwyr djwynh, ga ne ga aje myjja kuni
mar. Ima ajabé ga arym ama, ane.

Nhym Jeju kum,

—Inh® me kute mryki'dtomti pyrakja dja ga
mema ikabén jarénho aba. 18 Be, ajabatanh nykam
ne ga amipre djao amipren kam ga aje amim
pry'a kard kot mra. Nhym be, abéngéttekam dja ga
me'0ma apa bé nhym apren apa 'amyn 'yr ajo té. Te
atém pram két nhym 'yr ajo té, ane. 19 Be, me kute
Ximdo Pedru bin kukdm ne Jeju 8 kum ane. Pedru
dja me kubi nhym arym ty. Dja & tyko ane nhym
me arym kot Metindjwynh raxma kato. Nam kum
anen ajte kum,

—Be, dja ga ma ik6t ajkamé, ane.

20Nam Ximdo Pedruma ane nhym arym akéx ne
kot ba djwynh '6djwy pumil. Jeju kum abéja pumi.
Tam ne amrébé ar akuro yrkam Jeju'yr ajkamén
kum,

—Bé&njadjwyr djwynh, myj me'd ne kute akuré
djwynhma akangama? ane. 21 Ndm Pedru kot ba
djwynh ja pumiin kam 'a Jejuma kum,

—Bénjadjwyr djwynh, myj dja tdmwadjwy kam
né? ane.

22 Nhym Jeju Pedruma kum,

—Be, dja ba akubyn b6x nhym tin ra'ad jabe;j.
Kwarik wanh ra'a. Nhym be, ije adjapénh dja'a
ama kardja dja ga kotbit ajamak bén ne o aba. Ba
dja ga ma ik6t ajkamé, ane. 23 Nhym kam Jeju

kukwakam me kute abeno kamyja kute Jeju kabén
mar két ne arik 'a abenma kum,

—Be, dja kot ba djwynh wa tyk kétkumréx, ane.
Nhym be, kati. Dja ne kum, “Dja tyk két”, ane?
Kati. Nam Pedruma kum,

—Be, dja ba akubyn b6x nhym tin rad'a jabe;.
Kwarik wanhra'a. Nhym be, ije adjapénh dja'd ama
kard dja ga kotbit ajamak bén ne ma ikot ajkamé,
ane. Jabit Jeju Pedruma aré. Tam ne ja.

24 Ba Jeju kot iba djwynh ne ba me ama Jeju
djapénh'a ajaré. Ije apénh pumiinhkét ne ba katat
me ama '3 idjujarénhkumréx ne arym 'd pi'dk no'ok
ne. Tadm ne bar ije markumréx.

25 Djdm ije apynh apénh dja'a pi'dk no'dkja djam
jabit ne Jeju ipéx? Kati. Ije pi'0k no'dk kétri ne ba
amim,

—Ne ba ren apénh kuni'a pi'd6k no'dk nhym ren
arym pi'd0k kume:x. Ne ren apynh pyka djari
kunikot ren pi'6k me akrenh mex ne. Nhym be,
kati. Jeju djapénh jabit ne ba 'a pi'dk no'6k ne. Tdm
neja.

